Монгол Улсын Их Хурлын 2007 оны хаврын ээлжит чуулганы 2007 оны 04 дүгээр сарын 06-ны өдөр (Баасан гараг)-ийн нэгдсэн хуралдаан 15 цаг 10 минутад Төрийн ордны чуулганы нэгдсэн хуралдааны танхимд эхлэв. 


УИХ-ын дэд дарга Д.Лүндээжанцан ирц, хэлэлцэх асуудлын дарааллыг танилцуулж, хуралдааныг даргалав. 


Чуулганы нэгдсэн хуралдаанд ирвэл зохих 76 гишүүнээс нийт 44 гишүүн ирж, 57.8 хувийн ирцтэй байв. Үүнд: 

 


Чөлөөтэй: Н.Батбаяр, Су.Батболд, Г.Батхүү, Л.Гүндалай, Д.Идэвхтэн, С.Ламбаа, А.Мурат, Д.Тэрбишдагва, У.Хүрэлсүх, Ц.Цэнгэл, Р.Эрдэнэбүрэн;

Өвчтэй: Сүх.Батболд, Д.Бат-Эрдэнэ, Д.Одбаяр, Л.Одончимэд;

Тасалсан: Г.Адъяа, Т.Бадамжунай, Э.Бат-Үүл, Б.Бат-Эрдэнэ, Т.Ганди, Г.Занданшатар, Р.Нямсүрэн, Т.Очирхүү, Л.Пүрэвдорж, Ц.Сүхбаатар, Ч.Улаан,  А.Цанжид, Б.Цэрэнбалжир, Ц.Шаравдорж;


Нэг. Засгийн газрын гишүүд аймаг, нийслэлд ажилласан дүн, түүний мөрөөр авч байгаа арга хэмжээний талаар Монгол Улсын Ерөнхий сайд М.Энхболд мэдээлэл хийнэ. 


Засгийн газрын мэдээлэлтэй холбогдуулан Монгол Улсын Ерөнхий сайд М.Энхболд, Сангийн сайд Н.Баяртсайхан, Сангийн яамны Төсвийн бодлого, зохицуулалтын зарлагын хэлтсийн дарга Б.Нанзаддорж, Гадаад хэргийн сайд Н.Энхболд, Гадаад хэргийн дэд сайд Ц.Цолмон, Байгаль орчны сайд И.Эрдэнэбаатар, Боловсрол, соёл, шинжлэх ухааны сайд Ө.Энхтүвшин, Батлан хамгаалахын сайд М.Сономпил, Онцгой байдлын асуудал эрхэсэн сайд С.Отгонбаяр, Барилга, хот байгуулалтын сайд Ж.Наранцацралт, Түлш, эрчим хүчний сайд Б.Эрдэнэбат, Нийгмийн хамгаалал, хөдөлмөрийн сайд Д.Дэмбэрэл, Нийгмийн хамгаалал, хөдөлмөрийн яамны Хүн амын хөгжлийн бодлогын газрын дарга Ч.Дагвадорж, Эрүүл мэндийн сайд Д.Туяа, Эрүүл мэндийн дэд сайд А.Отгонболд, Эрүүл мэндийн яамны Төрийн нарийн бичгийн дарга Б.Батсэрээдэнэ, Хууль зүй, дотоод хэргийн дэд сайд Ш.Сүхбаатар, Үйлдвэр, худалдааны дэд сайд Я.Содбаатар, Зам тээвэр, аялал жуулчлалын яамны Төрийн нарийн бичгийн дарга Ц.Бат-Энх, Хүнс, хөдөө аж ахуйн дэд сайд П.Улаанхүү, Ерөнхий сайдын зөвлөх Б.Долгор, референт Х.Мөнх-Өнөр, Нийслэлийн Засаг дарга бөгөөд Улаанбаатар хотын захирагч Ц.Батбаяр, Улаанбаатар хотын Ерөнхий менежер Г.Мөнхбаяр, УИХ-ын Тамгын газрын Хяналт шалгалтын хэлтсийн референт Ж.Оюунцэцэг, Хэвлэл мэдээллийн албаны дарга Б.Оюун-Эрдэнэ нар байлцав. 


Монгол Улсын Ерөнхий сайд М.Энхболд мэдээлэл хийв. 


Ерөнхий сайдын мэдээлэлтэй холбогдуулан УИХ дахь Ардчилсан намын зөвлөлийн дарга Л.Гансүх үг хэлэв.  


Мэдээлэл холбогдуулан УИХ-ын гишүүн М.Зоригт, Я.Санжмятав, Л.Гантөмөр, Д.Одхүү, К.Саираан, З.Энхболд, А.Бакей, Б.Мөнхтуяа, Б.Батбаатар, Ч.Содномцэрэн, Р.Амаржаргал, Д.Ганхуяг, Ц.Баярсайхан нарын асуусан асуултанд Монгол Улсын Ерөнхий сайд М.Энхболд, Сангийн сайд Н.Баяртсайхан, Түлш, эрчим хүчний сайд Б.Эрдэнэбат, Барилга, хот байгуулалтын сайд Ж.Наранцацралт, Эрүүл мэндийн сайд Д.Туяа, Хууль зүй, дотоод хэргийн дэд сайд Ш.Сүхбаатар, Байгаль орчны сайд И.Эрдэнэбаатар, Онцгой байдлын асуудал эрхэлсэн сайд С.Отгонбаяр нар хариулж, тайлбар хийв. 


16 цаг 14 минутад УИХ-ын Д.Одхүүгийн урилгаар Орхон аймгийн Баян-Өндөр, Орхон цогцолбор сургуулиудын багш, ажилчид Төрийн ордон, УИХ-ын чуулганы нэгдсэн хуралдааны үйл ажиллагаатай танилцав. /Нэрсийг хавсаргав/


16 цаг 31 минутад Д.Одбаярын урилгаар Дорнод аймгийн багш нарын төлөөлөгчид Төрийн ордон, УИХ-ын чуулганы нэгдсэн хуралдааны үйл ажиллагаатай танилцав. /Нэрсийг хавсаргав/


17 цаг 32 минутад УИХ-ын гишүүн Р.Буд, Ч.Улаан нарын урилгаар Сүхбаатар аймгийн бүх сумын багийн Засаг дарга нар Төрийн ордон, УИХ-ын чуулганы нэгдсэн хуралдааны үйл ажиллагаатай танилцав. /Нэрсийг хавсаргав/


Хуралдаан 17  цаг 35 минутад  өндөрлөв.  

Тэмдэглэлтэй танилцсан:


ТАМГЫН ГАЗРЫН ЕРӨНХИЙ 


НАРИЙН БИЧГИЙН ДАРГА Н.ЛУВСАНЖАВ


Тэмдэгдэл хөтөлсөн: 

ХУРАЛДААНЫ НАРИЙН 

БИЧГИЙН ДАРГА Ц.АЛТАН-ОД

УЛСЫН ИХ ХУРЛЫН 2007 ОНЫ ХАВРЫН ЭЭЛЖИТ ЧУУЛГАНЫ

2007 ОНЫ 04 ДҮГЭЭР САРЫН 06-НЫ ӨДӨР (БААСАН ГАРАГ)-ИЙН НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Хуралдаан 15 цаг 10 минутад эхлэв.


Д.Лүндээжанцан: - За гишүүд хуралдаанд ирье. Ерөнхий сайд мэдээлэл хийж, Ардчилсан намын зөвлөл үг хэлэх ёстой. За цөөнхийн гишүүдийн амаар тавьсан асуултанд хариулах ёстой. Цөөнхийн гишүүдээс М.Зоригт гишүүн Иргэний Зориг намаас. Я.Санжмятав гишүүн бие даагч байна. Цөөнхийн зүгээс хэн үг хэлэх юм бэ? Л.Гансүх ээ. Л.Гансүх хаана байгаа юм. Орж ирж байна уу? 


За УИХ-ын гишүүдийн өдрийн амгаланг айлтгая. УИХ-ын намын чуулганы 2007 оны 4 дүгээр сарын 6-ны өдрийн нэгдсэн хуралдаан нээснийг мэдэгдье. За өнөөдрийн Засгийн газрын мэдээллийн цагаар Засгийн газрын гишүүд аймаг, нийслэлд ажилласан дүн, түүний мөрөөр авч байгаа арга хэмжээний талаар Монгол Улсын Ерөнхий сайд мэдээлэл хийнэ. За одоо Засгийн газрын гишүүд аймаг, нийслэлд ажилласан дүн, түүний мөрөөр авч байгаа арга хэмжээ гэсэн сэдвээр Ерөнхий сайд мэдээлэл хийнэ. Ерөнхий сайд М.Энхболдыг индэрт уръя. 


М.Энхболд: - УИХ-ын дэд дарга, эрхэм гишүүд ээ, 


УИХ-ын чуулганы завсарлагааны хугацаанд Засгийн газрын гишүүд улс орны эдийн засаг, нийгмийг хөгжүүлэх талаар авч хэрэгжүүлж буй бодлого, шийдвэр, арга хэмжээг мэдээлэх, ард иргэдийн амьдрал ахуй, орон нутгийн засаг захиргааны байгууллагуудын ажилтай танилцаж, тулгамдсан асуудлуудыг шийдвэрлэн шаардлагатай арга хэмжээг авах, их бүтээн байгуулалт-шинэ ажлын байр нэмэгдүүлэх жилийн бэлтгэл ажил, эхлэлтэй танилцах, иргэд, олон нийтийн санал бодлыг цаашдын бодлого, үйл ажиллагаандаа тусгах зорилгоор Засгийн газрын гишүүдээр ахлуулсан ажлын хэсгүүдийг 2007 оны 2 дугаар сарын 10-17, 3 дугаар сарын 12-17-ний өдрүүдэд тус тус бүх аймаг, нийслэлд ажиллууллаа. 


Засгийн газрын гишүүд аймаг, сум, баг, нийслэл, дүүргүүдэд ажиллах үед зохион байгуулсан уулзалтад 21.1 мянга гаруй иргэн оролцож, нийт 50 орчим сум, 35 баг, нийслэлийн 9 дүүрэг, 300 орчим албан байгууллага, аж ахуйн нэгжийн ажилтай танилцсан байгаа. 


УИХ, Засгийн газраас нутгийн удирдлагын байгууллагуудын үйл ажиллагааны эрх зүйн орчинг боловсронгуй болгох, төсөв, санхүүгийн эрх мэдлийг нэмэгдүүлэх, орон нутгийн бие даасан байдал, чадавхийг бэхжүүлэх чиглэлээр авч буй арга хэмжээ нь төрийн бодлого, шийдвэр, Засгийн газрын үйл ажиллагааны хөтөлбөрийн хэрэгжилтэд зарим нэгэн нааштай нөлөө үзүүлж байна гэж дүгнэж болохоор байгаа юм. 


Орон нутгийн удирдлагын төсөв санхүүгийн эрх бага боловч нэмэгдсэнээр аймаг, нийслэл, сум, дүүргийн Засаг дарга, тэдгээрийн Тамгын газрууд нутаг дэвсгэрийн хөгжлийн хэтийн болон ойрын зорилтыг тодорхойлох, хэрэгжилтийг хангах, төрөөс иргэдэд үзүүлэх бүх төрлийн үйлчилгээг сайжруулах зэрэг чиглэлд илүү анхаарах боломжийг бий болгож байна. 


УИХ, Засгийн газраас эдийн засаг, нийгмийн талаар авч хэрэгжүүлсэн олон талт арга хэмжээ ялангуяа, татварын ачааллыг бууруулсан, цалин, тэтгэврийг нэмэгдүүлсэн, хүүхдийн мөнгө, шинэ гэр бүл, ахмадуудын талаар авч буй нийгмийн хамгааллын арга хэмжээнүүдэд иргэд талархалтай хандаж байна.  Засгийн газрын үйл ажиллагааг дэмжиж байгаагаа илэрхийлэхийн зэрэгцээ цаашид тогтвортой ажиллаж, хөрөнгө оруулалт, бүтээн байгуулалтын талаар тавьсан зорилтуудаа бүрэн хэрэгжүүлэхэд анхаарч ажиллах нь зүйтэй байгааг дурдаж байв. 


Төр, засаг тогтвортой ажиллах нь бидний ахуй амьдралд хэрэгтэй гэдэг сэтгэлгээ, ойлголт давамгайлж буй нь иргэдтэй хийсэн уулзалт, тэдгээрээс авсан санал асуулгын дүнгээс харагдаж байгаа юм. 


Аймаг, сум, баг, дүүрэг, хороо бүрийн ажилд ажлын сайн эхлэл, арга барил, ололт багагүй байгаагийн дээр тэдгээрийн үр дүнд ажлын тодорхой ахиц өөрчлөлт гарч байна. 


Тухайлбал, Баян-Өлгий аймагт архидан согтуурахтай хийх тэмцлийг эрчимжүүлэх ажлын хүрээнд согтууруулах ундаагаар үйлчлэх, худалдаалах цэгийн тоог 2 дахин бууруулсан, бод малыг индексжүүлэн тамга тэмдэгтэй болгосон нь энэ төрлийн хулгайн гэмт хэрэг буурахад нөлөөлсөн, Сүхбаатар аймагт орон нутгийн нөөц, хүчээр Баруун-Урт хотод 1.3 км урт хатуу хучилттай зам барьсан, Говь-Алтай аймгийн нутгийн удирдлагын хамтын ажиллагаа, нэгдмэл арга барил нь амжилт олохын нэг гол үндэс болсон, Орхон аймгийн удирдлага Уулын баяжуулах Эрдэнэт үйлдвэрийн захиргаатай хамтын ажиллагааны гэрээ байгуулан тулгамдаж байгаа асуудлуудыг хамтран шийдвэрлэж үр дүнд хүрч байгаа, Булган аймаг өрхийн амьжиргааг дэмжих жилийн хүрээнд тодорхой ажил зохиосноор шинээр гэр оронтой, малтай болсон, өрхийн ямар нэг үйлдвэрлэл, нийтийн аж ахуйн, худалдаа, нийтийн хоолны ажил эрхлэх болсон, гахай, тахиа, зөгийн аж ахуй эрхлэн орлогоо нэмэгдүүлсэн айл өрхийн тоо эрс нэмэгдсэн зэргээр аймаг бүрт дурдаж болох нааштай бодит ажлын үр дүн гарч байна. 


Аймгууд гадаад харилцаагаа өргөтгөн харилцан ашигтай хөгжүүлэхэд анхаарч, гадаадын хөрөнгө оруулалт, хамтын ажиллагааг өргөжүүлэх, жижиг, дунд үйлдвэрлэл, бичил бизнесийг хөгжүүлэхэд чиглүүлэн ажиллаж байна. 


Нийслэлийн дүүргүүдэд засаг захиргаа, эрүүл мэнд, цагдаагийн байгууллагын үйлчилгээг нэг цэгээс авах бололцоо бүхий нийтдээ 3.2 тэрбум төгрөгийн өртөг бүхий 16 хорооны цогцолбор барьсан байна. Түүнчлэн гэр хорооллын иргэдийн ахуйн хэрэглээний ус, цахилгааны хангамжийг нэмэгдүүлэхэд 2006 онд зохих ахиц өөрчлөлт гарсан байна. 


Ийнхүү орон нутагт ажилласан дүн, иргэд, байгууллагын зүгээс тавьж буй санал, хүсэлтийг үндэслэн Засгийн газраас дараахь асуудлуудыг шийдвэрлэхээр ажиллаж байгаа юм. Үүнд: 


Нэгдүгээрт, Нийгмийн хамгааллын чиглэлээр авч байгаа арга хэмжээний талаар төрийн захиргааны байгууллагуудаас иргэдэд өгсөн мэдээллийг сайжруулах замаар тэднээс төрийн үйлчилгээг бүрэн дүүрэн авах боломжийг бүрдүүлэхэд анхаарах, тэтгэвэрийн зөрүү арилгасан асуудлыг нэгтгэн судалж, дүнг Засгийн газраар авч хэлэлцэхээр шийдвэрлээд байна. 


Хоёрдугаарт, Эрүүл мэндийн байгууллагын эмч, ажилтны харилцааны болон үйлчилгээний соёлыг эрс сайжруулах, эмнэлэгийн мэргэжлийн ёс зүйн хэмжээг сахин мөрдүүлэх, “Эрүүл монгол хүн” хөтөлбөрийг аймаг, сум бүрт хэрэгжүүлэх санхүүгийн асуудлыг шийдвэрлэх, удаан хугацааны нөхөх эмчилгээ шаардах эмгэгийг эмчлэх зардлыг төрөөс хариуцах хэмжээ болон нэг даатгуулагчийн хэвтэж эмчлүүлэх тусламж үйлчилгээний суурь тарифыг нэмэгдүүлэх, өрхийн эмнэлэгийн санхүүжилтийг оновчтой шийдвэрлэх, эмчилгээ, оношлогооны орчин үеийн төв байгуулах асуудлыг шийдвэрлэхээр ажиллаж байна. 


Гуравдугаарт, “Орон сууц” хөтөлбөрийн хэрэгжилтийг эрчимжүүлэхэд онцгой анхаарал хандуулахын хамт, шинээр ашиглалтанд орж байгаа орон сууцны фондын тодорхой хэсгийг орон нутгийн захиргааны мэдэлд авч, төрөөс тусламж дэмжлэг үзүүлэхээр хуульчлан тогтоосон хүмүүст хуваарилалт хийх чиглэлээр холбогдох хууль тогтоомжид өөрчлөлт оруулах санал боловсруулах, нийслэлийн утааг багасгах үүднээс гэр хорооллын дэд бүтцийг сайжруулах, дахин төлөвлөлт хийх, зарим гэр хорооллын бүсэд орон сууц барих зэрэг асуудлыг шийдвэрлэхээр Засгийн газрын тогтоолд тусгаж зарим ажлууд эхлээд байна. 


Мөн сууц өмчлөгчдийн холбоодын үйл ажиллагаанд шүүмжлэлтэй хандаж, хуримтлалын эх үүсвэр бий болгохгүй, оршин суугчдад үр өгөөжтэй үйлчилгээ үзүүлж чадахгүй байгаа асуудлыг шийдвэрлэх зорилгоор эрх зүйн орчин болон үйл ажиллагааны чанарт анхаарах чиглэлээр ажиллаж байна. 


Дөрөвдүгээрт, Төр, засгийн зүгээс хүүхдэд, залуучуудын хүмүүжилд анхаарахгүй байгаагаас тэдний хүмүүжил, ёс суртахуун ихээхэн доголдож, ахмад настнаа хүндэтгэх, хүнтэй зөв харилцах зэрэг наад захын хүмүүжилгүй болж буйд иргэд шүүмжлэлтэй хандаж байгааг харгалзан гэр бүлийг хөгжүүлэх бодлогод тухайн асуудлыг анхаарахын зэрэгцээ ерөнхий боловсролын сургууль, цэцэрлэгийн сургалтын хөтөлбөрт холбогдох өөрчлөлт оруулахаар шийдвэрлэж байна. 


Түүнчлэн оюутан, залуучуудын дунд архидан согтуурах явдал газар авч байгаа гэсэн шүүмжлэлийн мөрөөр энэ чиглэлийн бодлого, үйл ажиллагааг шинэчлэх, түүнд орон нутгийн засаг захиргааны байгууллага, оюутан сурагчдын сайн дурын байгууллагуудын ажлын уялдаа холбоог хангах, их, дээд сургууль, оюутан, сурагчдын дотуур байрны орчимд согтууруулах ундаа худалдаалах, үйлчлэх үйлчилгээг хязгаарлах зэрэг арга хэмжээг авч ажиллаж байна. 


Тавдугаарт, Нийслэлд эмнэлэг, сургууль, цэцэрлэг, сууц өмчлөгчдийн холбоодын орчныг газрыг баталгаажуулан тэдгээрт эзэмшүүлэх, мөн нийтийн тээврийн үйлчилгээнд том оврын автобусыг түлхүү явуулах зорилгоор парк шинэчлэлтийг үе шаттай хийхээр төлөвлөж байна. 


Зургадугаарт, Малын хулгайн гэмт хэрэгтэй тэмцэхэд анхаарал хандуулан ажиллаж байгаа ч орон нутагт ийм гэмт хэргийн тоо өссөөр байгаа төдийгүй зохион байгуулалт нь илү нарийсч байгаа нь ихээхэн тулгамдсан асуудал болж байна. Энэ гэмт хэрэгтэй тэмцэх ажлыг засаг захиргааны бүх шатанд эрчимжүүлэх, энэ төрлийн гэмт хэргийн шалтгаан, нөхцлийг арилгах механизм болон гэмт хэрэг үйлдэгчдэд оногдуулах ялын бодлогыг оновчтой зөв тогтоох талаар холбогдох хуулиудад нэмэлт, өөрчлөлт оруулах тодорхой арга хэмжээ авахаар ажиллаж байна. 


Долдугаарт, Говь, тал хээрийн бүсийн аймгуудад бэлчээрийн цөлжилт үүсч, цаашид улам хүндэрч болзошгүй байгаа учир бэлчээр ашиглалтын талаар нэгдсэн бодлого явуулж, энэ хавар 4, 5 дугаар саруудад үүлэнд зориуд нөлөөлж хур бороо оруулах, шинээр гаргах худгийн байршлын судалгааг бодитой хийж, барьж байгаа худгийн чанарт тавих хяналтыг сайжруулах зэрэг чиглэлээр тодорхой арга хэмжээ авахаар төлөвлөж байна. 


Наймдугаарт, Малчдын зүгээс тавьж байгаа саналыг дэмжиж “Сайн малчдын улсын зөвлөгөөн”-ийг энэ онд зохион байгуулах, тэмээн сүргийг өсгөн үржүүлэх үндэсний хөтөлбөр боловсруулан хэрэгжүүлэх зэрэг арга хэмжээг авахаар ажиллаж байна.


Есдүгээрт, Улсын нөөцөд байгаа олон жил хадгалагдаж чанар байдал нь муудсан өвс, тэжээлд нэгдсэн үзлэг хийж, дүнг Засгийн газраар хэлэлцэн тодорхой шийдвэр гаргаад байна. 


Аравдугаарт, Улаанбаатар хотын агаарын бохирдлыг бууруулах чиглэлээр сайн чанарын брикетэн түлшний болон нүүрсний гүн боловсруулах үйлдвэрлэлийг хөгжүүлэх, агаарын чанарын хяналтын албыг бэхжүүлж, шаардлагатай багаж хэрэгслээр хангах, авто тээврийн хэрэгслээс ялгарах ухааны бохирдлыг үе шаттай бууруулах зэрэг арга хэмжээ авч хэрэгжүүлэхээр холбогдох төрийн захиргааны байгууллаг, Нийслэлийн Засаг даргын Тамгын газрууд ажиллаж байна. 


Түүнчлэн Улаанбаатар хотын замын байгууламжийн сүлжээний төлөвлөгөөг шинэчлэн боловсруулах, ачаалал ихтэй зам, замын уулзварыг өргөтгөх, уулзваруудын гэрлэн дохиоллыг шинэчлэн сайжруулах, теле камерын хяналтын систем суурилуулах, замын доогуур болон дээгүүр явган хүний байгуулах зэрэг хотын замыг сайжруулах арга хэмжээг яаралтай авч хэрэгжүүлэхийг холбогдох байгууллагуудад үүрэг болгоод байна. 


Арваннэгдүгээрт, Хөдөөгийн эмч намын орон сууцны асуудлыг шийдвэрлэх зорилгоор энэ онд 80 гаруй суманд орон сууц барих сумдын эмнэлэгийн оношлогооны эхо аппаратаар хангах, “Эрүүл монгол хүн” хөтөлбөрийн санхүүжилтийн асуудлыг шийдвэрлэх зэргээр ажиллаж байна. Өрхийн эмнэлэгүүдийн санхүүжилт, бусад тулгамдсан асуудлуудыг шийдвэрлэх зорилгоор энэ 4 дүгээр сарын 1, 2-ны өдрүүдэд Өрхийн эмч нарын 2 дугаар чуулган, уулзалтыг зохион байгууллаа. Цагдаа, эрүүл мэндийн салбарт ажиллагсдын орон сууцны асуудлыг Засгийн газрын орон сууц хөтөлбөрийн хүрээнд салбарын чиглэлээр шийдвэрлэхээр холбох яамдууд хамтран ажиллаж байна. 


Нийслэлийн иргэдийн хэрэгцээний махны үнийг нэмэгдүүлэхгүй байх зорилгын үүднээс энэ онд 3300 тонн мах нөөцөлдсөн бөгөөд эхний ээлжинд хүнсний томоохон зах, дэлгүүрүүдэд нөөцийн махыг нийлүүлж эхлээд байна. Нөөцийн махыг 1 кг-ийг 2100 төгрөгөөр борлуулах арга хэмжээг зохион байгуулж байна. 


Аймаг бүр энэ оны хөрөнгө оруулалтын бэлтгэл үе шатны ажлыг сайтар хангах, гүйцэтгэгчийг сонгон шалгаруулах, тендерийг хугацаанд зарлах зэргээр хуулийн хүрээнд графикийн дагуу уг ажлыг зохион байгуулах арга хэмжээг авч байна. Энэчлэн Засгийн газрын гишүүдийн аймаг, нийслэлд ажилласан дүнг Засгийн газрын хуралдаанаар 2 удаа авч хэлэлцэн, иргэд, байгууллагуудаас тавьж буй дээр дурьдсан нийтлэг асуудлуудыг судлан шийдвэрлэх чиглэлээр Засгийн газрын 2 тогтоол, 3 төлөвлөгөөг гарган хэрэгжүүлж ажиллаж байна. 


Мал бүхий иргэдээс төлөх татварын хувь хэмжээ, нэр төрлийг дахин авч үзэж оновчтой тогтоох асуудлыг судлаж шийдвэрлэх, тухайлбал мал бүхий иргэд бэлчээрийн татвар, орлогын татварыг зэрэг төлөхөөр татварын хуульд орсон өөрчлөлт нь сум, багт ажилладаг цөөн мал бүхий төрийн албан хаагчдад хүндрэл учруулж байгааг шийдвэрлэх талаар, мөн тэтгэвэр тэтгэмжийн хуулийн шинэчилсэн өөрчлөлтөөр хөдөлмөрийн чадвараа 70 болон түүнээс дээш хувиар алдсан хүмүүст тэтгэмж олгохоор заасан зэрэг асуудлыг судалж үзэж, санал боловсруулан УИХ-аар шийдвэрлүүлэх зэрэг чиглэлээр ажиллаж байна. 


Түүнчлэн агаар бохирдуулсны төлбөрийн болон сууц өмчлөгчдийн холбоодын үйл ажиллагааны эрх зүйн зохицуулалтыг боловсронгуй болгох, нийтийн эзэмшлийн түрээсийн орон сууцны тогтолцоог бий болгох, хуулийн төслийг боловсруулан шийдвэрлүүлэх зэрэгт Засгийн газар анхаарал тавин ажиллаж байна. 


Энэхүү мэдээллийг хийж байгаатай холбогдуулан яам газруудын удирдах албаны хүмүүс энд хүрэлцэн ирсэн байгааг мэдэгдье. 


Анхаарал тавьсан явдалд баярлалаа. 


Д.Лүндээжанцан: - За Ерөнхий сайдад баярлалаа. Одоо нэгдсэн хуралдаан дээр Ерөнхий сайд 25 минутанд багтаан мэдээлэл хийнэ гэж байгаа. За хугацаандаа хийлээ. Одоо Ерөнхий сайдын мэдээлэлтэй холбогдуулан цөөнхийн төлөөлөл мөн одоо 25 минутад багтаан үг хэлнэ гэсэн байгаа. Одоо Ерөнхий сайдын мэдээлэлтэй холбогдуулан УИХ дахь цөөнхийг төлөөлөн УИХ-ын гишүүн Л.Гансүх үг хэлнэ. Л.Гансүх даргыг индэрт урьж байна. 


Л.Гансүх: - УИХ-ын дэд дарга, эрхэм гишүүд ээ, 


Монгол Улсын Ерөнхий сайд аа, Ерөнхий сайдын мэдээллийг сонслоо. Ерөнхий сайд, Засгийн газрын гишүүд, агентлаг, хэлтсийн дарга нар хөдөө орон нутагт ажиллахдаа эрх барьж байгаа намуудын сонгуулийн сурталчилгаа хийсэн үйл явдал болсон гэж зарим хүмүүсийн мэдээллүүд ирж байна. 


УИХ дахь Ардчилсан намын зөвлөлийн гишүүд ч хөдөө орон нутагт ажилласан болохоор асуудлыг сайн мэдэж байгаа. Бид өнөөдрийн Монгол орны бодит байдлын талаар ярихыг хүсч байна. 


УИХ-ын намрын чуулган завсарласнаас хойш болсон томоохон үйл явдлуудыг М.Энхболдын тэргүүлж байгаа Засгийн газар хэрхэн дүгнэж ямар арга хэмжээ авч ажиллаж байгаа талаар ярьсангүй. УИХ-ын гишүүдийн санаачилсан, гаргасан шийдвэрүүдийг Засгийн газар хийсэн мэтээр багагүй сурталчилж байна. Засгийн газар өөрийгөө ийнхүү сурталчилж байх зуур өнөөдөр нийгэмд болж бүтэж байгаа зүйлээсээ илүү болохгүй зүйл нэлээн хуримтлагдаж. Намрын чуулган завсарласнаас хойшхи 60 гаруй хоногийн хугацаанд улс төрийн шинжтэй, нийгмийн бухимдуулсан олон үйл явдал болж өнгөрлөө. Эдгээрээс гол ноцтой гэх дараахь асуудлуудыг Ерөнхий сайд таны сонорт албан ёсоор хүргэж байна. Үүнд: 


1. Олон ард иргэд өөрсдийн шударгаар хөдөлмөрлөж олсон хэдэн төгрөгөө хадгаламж зээлийн хоршоонд өгч салхинд хийсгэсэн мэт алдаад өнөөг хүртэл хохиролоо барагдуулж чадахгүй цөхрөнгөө барж байна. Хэдийгээр шүүх 18 хадгаламж зээлийн хоршоотой холбоотой хэргийг шийдвэрлэн холбогдогчдыг нь 10 хүртэл жил хорих болсон ч мөнгөө алдсан иргэдийн хохирол барагдаад байгаад зарим нэг нь гутарч амиа хоролсон тохиолдол гарсан байна. 


2000 оноос хойш буюу МАХН дангаараа Засгийн эрхийг барьж байхад хийсэн хуулийн хийдлээс үүдэн гарсан эдгээр иргэдийн хохиролыг барагдуулах талаар М.Энхболдын Засгийн газар ямар нэгэн алхам хийгээгүй байна. 


2. Төрийн өмчид үлдсэн ганц банк болох Хадгаламжийн банкийг өнгөрөгч оны сүүлчээр 23.4 тэрбум төгрөгт хүргэж хувьчилсан. Гэтэл тус банкинд ажиллаж байсан Чимэдцэрэн гэгч 14.2 тэрбум төгрөг түүнээс илүү хөрөнгийг завшсан хэрэг гарч шалгагдаж байна. Үүний цаана МАХН болон түүний дэргэдэх Монгол Ардчилсан Социалист Залуучуудын Холбооны нэр бүхий гишүүд холбогдсон талаар хэвлэл, мэдээллийн хэрэгслэлээр цацагдаж байна. 


Хадгаламж зээлийн хоршоодын хохирогчидтой адил тус банкны хадгаламж эзэмшигчдийн хөрөнгийг гадаад оронд зугаалж казинод тоглосон залуучууд үрсэн талаар өнөөгийн Ерөнхий сайдын даргалдаг МАХН ямар байр суурьтай байгаа нь тодорхой бус байсаар өнөөдрийг хүрч байна. 


3. УИХ-ын гишүүн, УИХ дахь МАХН-ын бүлгийн гишүүн Ц.Батаагийн сууж явсан зэвсэг хүчний жанжин штабын харъяа 303 дугаар ангийн эзэмшлийн МИ-8 нисдэг тэрэг Төв аймгийн Борнуур сумын нутаг Өнжингийн Дундгол гэдэг газар осолдсон хэрэг гарлаа. 


Хар хайрцагны талаар цацагдаж байгаа янз бүрийн мэдээнээс үзэхэд энэ ноцтой хэрэгт хэн ч буруутай биш. Энэ өдрийн цаг агаарын байдал буруутай болоод өнгөрөх юм шиг байна. 


УИХ-ын гишүүн, Батлан хамгаалахын сайд М.Сономпилийн зөвшөөрснөөр УИХ-ын гишүүн Ц.Батаа унаж явж байхдаа маршрут зөрчсөн үнэг хөөж явж байгаад унагасан бодит үнэнд Засгийн газар хэрхэн хандаж, ямар хариуцлага тооцох нь тодорхой бус байна. 


4. Гадаадад ажиллах иргэдийг зуучлах талаар өнгөрсөн хугацаанд олон нийтийг баярлуулах юм болсонгүй ээ. Өмнө нь ажиллаж байсан зуучлах товчоо хэвийн үйл ажиллагаа явуулан БНСУ-д 10 мянга гаруй хүнийг зуучлан ажиллуулсан нь улс оронд багагүй хувь нэмэр болж байгаа. 


М.Энхболдын Засгийн газрын гишүүдийн ашиг сонирхлоос Зуучлах товчооны үйл ажиллагаа доголдон төрийн оролцоо орсоныг хэн бүхэн мэднэ. Гадаадад ажиллахаар хүсэлтээ гаргасан олон арван мянган хүний асуудлын талаар ямар арга хэмжээ авах гэж байгаа. Энэ жил гадаадад ажиллах хүч гаргах ажлын явц ямар хэмжээнд байгаа талаар Засгийн газрын үйл ажиллагаанд шүүмжлэлтэй хандаж байна. 


5. Зарим аймаг сумдын Засаг дарга, УИХ-ын гишүүний хуулиар олгогдсон бүрэн эрхийг үл хүндэтгэн өөрийн тойргоос сонгогдоогүй УИХ-ын гишүүдтэй хамт явж ажиллахгүй хэмээн улс төржиж байна. Тухайлбал, Өвөрхангай аймаг. УИХ-ын гишүүдийн санал бодлыг сонсож болохгүй гэсэн үг үү. УИХ-ын гишүүдтэй хийсэн уулзалт дээр Засаг дарга сургуулийн захирлыг шүүмжилсний төлөө жирийн багшийн хашаатай мал, гэрийг үүрээр шатаасан ноцтой хэрэг Архангай аймгийн Жаргалант суманд гарчээ. Энэ мэтээр орон нутагт улс төржиж байхад Нийслэлд Зам тээвэр, аялал жуулчлалын яамны Төрийн нарийн бичгийн дарга Батсайханыг томилох Төрийн албаны зөвлөлийн маргаан таслах комиссын шийдвэр одоо хүртэл биелэгдээгүй байна. Энэ талаар юу бодож байна вэ? 


6. 2006 оны улсын төсвийн хөрөнгөөр хэрэгжүүлэх ёстой байсан малчдыг нарны цахилгаан үүсгүүрээр хангах арга хэмжээ, тендер будлиантсан. Тендерт ялсан компани нь ор сураггүй алга болсоноос одоо болтол хэрэгжээгүй байна. Үүний улмаас Түлш, эрчим хүчний яамнаас ажлын хэсэг гарган Солонгос улс руу явуулж араас нь хөөцөлджээ. Ийм Засгийн газар манайхаас өөр оронд байдаг болов уу? 


Эрчим хүчний шугам барих тендерийг хязгаарлагдмал орчин, хязгаарлагдмал хугацаанд тухайлбал 2 хоногт ажил гүйцэтгэгчийг шалгаруулан танил тал, найз нөхөд болон наймааны замаар гэрээ байгуулжээ. Түүнчлэн Ерөнхий сайд, Түлш, эрчим хүчний сайд нар Төрийн нарийн бичгийн дарга Цэрэнпүрэвийг хууль бус үйлдлээ хийлгэх гэж дарамталснаас гадна түүнийг өвчтэй байхад үүрэг гүйцэтгэгч томилон эрхийг нь хууль бусаар шилжүүлж олон гэрээнд гарын үсэг зуруулсан байна. 


7. 0-18 насны хүүхэд бүрт 2007 оны 1 сарын 8-наас эхлэн жилд 136 мянган төгрөг олгох болсон. Гэтэл энэ мөнгөө авах гэсэн эцэг, эхчүүдийг багагүй бухимдуулсан хүнд суртал газар авсан байна. Учир нь хүүхдийн 100 мянган төгрөгийг эцэг, эхчүүд бэлнээр авах сонирхол байгаа бөгөөд мөнгөө авахаар очсон хүмүүст нэрийн дансанд нь хийсэн, эсвэл мөнгө байхгүй гэсэн шалтгаанаас үүдэн гомдол ихээр гарч байна. Улс төржих шалтгаанаар нэрийн данс гэдэг зүйлийг гарган хүүхдийг мөнгөөр олгож байгаа дэвтэр нь олгохгүй байгаа нь энэ хүнд суртлын үндэс болж байна. Иргэд хүүхдийн мөнгийг улиралд биш сар бүр авахыг хүсч байна. Одоо хүүхдийн мөнгийг Хадгаламж банк, Монголшуудан банк, ХААН банк олгож байна. Энэ 3 банкинд хүүхдийн мөнгөний хуваарилалт дүүрэг дүүргээр нь хийгээгүйгээс болоод тухайлбал Баянгол дүүрэгт харъяалагддаг өрх өөр дүүргээс хүүхдийн мөнгөө авах жишээтэй хүнд суртал ноёлсон байна. 


8. Засгийн газраас хэвлэл мэдээллийн хэрэгслээр өдөр ажлын байр нэмэгдүүлж бий болголоо гэж ярьж байгаа боловч ажлын байр нэмэгдүүлэх талаар тодорхой хийсэн зүйлгүй үр дүн мэдрэгдэхгүй байна. 


М.Энхболдын толгойлсон Үндэсний эв нэгдлийн Засгийн газар үйл ажиллагаа явуулж чадахгүй байна гэж УИХ дахь Ардчилсан намын зөвлөл үзэж байна. 


Анхаарал тавьсанд баярлалаа. 


Д.Лүндээжанцан: - Одоо та бүхэнд дахин дэгийг сануулахад илүүдэхгүй байх гэж бодож байна. Ерөнхий сайд, Засгийн газрын гишүүдээс асуулт асууж, үг хэлэх ажилдаа орно. Дэгийн 46.7-д асуулт хариулт явуулж үг хэлэх нийт хугацаа 1 цаг 30 минутанд багтаан зохион байгуулагдах ёстой. УИХ олонхийн бүлэггүй бол Засгийн газрын бүрэлдэхүүнд ороогүй цөөнхийн бүлэг, эсвэл 8-аас дээш суудалтай намын төлөөлөл асуулт асууж, үг хэлж болно. 5 минутанд багтаан үгээ хэлж, асуултаа асуух ёстой. Ингээд нэрсээ авъя. За М.Сономпил гишүүн. Засгийн газрын гишүүд асуултаас нэрээ авна шүү. За ингээд Ц.Баярсайхан гишүүнээр тасаллаа. За М.Зоригт гишүүн асуултаа асууя. 


М.Зоригт: - За баярлалаа. Ерөнхий сайдын мэдээллийг сонслоо. Их Хурлын гишүүд ч гэсэн сонгуулийн завсарлагааны хугацаанд орон нутаг, тойргоор ажиллаад ирсэн. Иргэд, сонгогчидтой уулзаж байхад олон зүйлийг асууж байна, лавлаж байна. Зүгээр Ерөнхий сайдын мэдээлэлд бол зарим асуултууд орж ирээгүй л байх шиг байна. Ер нь зүгээр энэ Дорнод аймагт очсон юм болов уу, очоогүй юм болов уу? Эсвэл таны мэдээлэлд тусгагдаагүйг бодоход Дорнод аймагт нэг магтаад хэлчихмээр юм байхгүй л байсан юм шиг байна л даа. Та тэрийг нэг хариулж өгөөрэй. 


Би ийм зүйлүүд асуух гэсэн юм аа. Уг нь тэр хөдөөгийн малчин иргэдийг нарны сэргээгдэх эрчим хүчээр хангах асуудлыг шийдээд 2.7 тэрбум төгрөг шийдэж өгсөн. Сая тойргоор явахад бол нэг ч суманд, нэг ч малчны гадаа тэр төсөл хэрэгжсэн юм ерөөсөө алга байна. Энэ ер нь хаагуур яагаад яваад байна вэ? Уг нь би санаж байгаагаар Монгол Улс байгуулагдсан 800 жилийн ойгоор малчин иргэдээ бүгдийг нь гэрэл, чийдэнтэй болгох тухай ярьж байсан. 800 жил ч өнгөрлөө. Тэр нь ч байхгүй болж байх шиг байна. Тэрийг нэг хариулж өгөөчээ. 


Дээрээс нь тэр улс орон даяар орон гэргүй айл өрхүүд их олон байна. Зөвхөн Дорнод аймагт л гэхэд миний нэр дээр ирсэн өргөдөл гэхэд 300 гаруй байдаг. Тэгээд УИХ дээр бид нар ярилцаж байхад улсын хэмжээнд нэг 4500 айл байх шиг байна гээд ярилцаад ер нь нэг далайцтайхан арга хэмжээ аваад нэг энэ айлуудыг нэг орон гэртэй болгох арга хэмжээг нэгдсэн байдлаар зохион байгуулах арга байхгүй юу гэж асуумаар байна. Ийм асуудлыг ч гэсэн та нарыг явж байхад тавьсан байлгүй дээ бодвол. 


Дээрээс энэ ахмад дайчин, зүтгэлтнүүдийн асуудал байна. Жишээ нь Хөлөнбуйр суманд л гэхэд 84 настай ахмад дайчин байрны хүсэлт тавиад одоо 10 жил болж байна гэж байгаа байхгүй юу. Тийм хүмүүсийн асуудлуудыг та нар хэрхэн үзэж байна вэ гээд. 


Дараагийн нэг асуух зүйл бол энэ биднийг тойрог дээр явж байхад тэр Батбаяр гишүүний санаачилсан юу байх аа. Малын хулгайтай тэмцэх асуудал дээр тэр малын хулгай хийж байх явцдаа ашиглаж байсан машинуудыг хураах тухай асуудлыг оруулсан юм билээ. Хууль санаачилж. Тэрийг нь Засгийн газар дэмжээгүй юм билээ. Тэрийг одоо яагаад дэмжиж болоогүй юм бэ гэж асуумаар байгаа юм. 


Дээрээс нь одоо жишээлбэл тэр зүүн бүсийн оношлогооны төв гээд Чойбалсан хотод байдаг. Люксембургийн төсөлд хамрагдаад 4.7 тэрбум төгрөгийн зээл авахаар болсон санагдаад байгаа юм. Тэр асуудал ямар шатандаа явж байгаа бол. Ер нь зүүн бүсийн оношлогооны төв бол зүүн талдаа бол нэлээд зээл тусламжаар гайгүй болж байгаа л даа. Уг нь улсын төсвөөс тэр дээврийг нь засахад 50 сая төгрөг шийдсэн боловч тэр аймгийн засаг дарга нь бол тэрийг зориулалтын бусаар ашиглаад өөр тийш нь явуулсан юм билээ. Зүүн бүсийн оношлогооны төв дээр чинь өчнөөн л хөрөнгө оруулалт, зээл тусламжаар өчнөөн юм хийгээд байдаг. Тэгээд борооны ус гоожоод бас техник хэрэгслэлээ гэмтээчих юм биш биз дээ. Тэрийг нэг анхааралдаа аваачээ. Тэгэхгүй бол энд нь та нар шийдээд өгчихдөг. Аймгийн удирдлагууд бол та нарын хийсэн юмыг буруу тийш нь эргүүлээд байх шиг байна шүү. Тэрийг нэг анхаарч өгөөчээ гэж хүсмээр байна. 


Д.Лүндээжанцан: - За болсон уу? 


М.Зоригт: - За болъё доо. 


Д.Лүндээжанцан: - За М.Зоригт гишүүний асуултанд хариулъя. Хэн хариулах вэ? Ерөнхий сайд эхлээд хариулах уу? 


М.Энхболд: - За М.Зоригт гишүүний асуултанд хариулъя. Тэгэхээр Буман нарны гэрэл хөтөлбөрийн хүрээнд хийгдэж байгаа ажлын хувьд бол 2007 онд оруулж ирэх ёстой сэргээгдэх эрчим хүчний энэ малчны гэрлийн тендер зарлах асуудал бол Түлш, эрчим хүчний яаман дээр зохион байгуулагдаж байгаа. 


За 2006 оны хувьд бол энэ тендер шалгаруулалт шүүхийн байгууллагаар бас нэг бус удаа тендерт өрсөлдсөн талууд нь маргалдаж, түдгэлзэж нэлээд хугацаа алдсан тал бол бий. Ингээд хоёр оны зааг дээр шүүхийн шийдвэр юмнууд гарч тендер 3 дахь удаагаа зарлагдаж Солонгосын компани тендерт хамгийн бага үнийн санал өгч энэ нарны гэрлийг оруулж ирэх эрхийг авсан. За энэ оруулж ирэх ажлаа бол одоо зохион байгуулж хийж байгаа гэсэн ийм мэдээлэлтэй байгаа. Эрчим хүчний яамны холбогдох хүмүүс бас газар дээр нь очиж яг хийгдэж байгаа ажлыг бол танилцаж үзэхээр явсан. 4 мянга орчим гэрлийг бэлэн болгосон. Эхний ээлжинд ачуулах бэлтгэл хангагдаж байна гэсэн ийм байдалтай байгаа. 


За орон сууцны холбогдолтой асуудлаар бол зүгээр улсын хэмжээнд яг нэгдсэн журмаар ингэж иргэдийг орон сууц, гэрээр хангах асуудлыг одоо бид нар бол яг авч үзээгүй. Ер нь зүгээр орон сууц хөтөлбөр хэрэгжүүлэх үүднээс Засгийн газрын хэмжээнд нэгдсэн журмаар авч хийж байгаа ажил байна. Энэ зөвхөн Улаанбаатар хотод биш орон нутагт ч гэсэн энэ чиглэлээр тодорхой ажлууд хийгдэж байгаа. Аймгийн төвүүдэд 40 хүртэл айлын орон сууцыг барих ажил бол зарим газарт эхэлсэн. Сумдад 4 айлын орон сууцны асуудал, эмч нарын орон сууцны асуудал зэргийг барьж эхлэх ажил зохион байгуулагдаж байна. Ахмад настай, улсаас зайлшгүй орон сууцны хувьд хар хандах ёстой ийм хүмүүсийн хувьд бол сая Засгийн газар орон нутагт ажиллаж байхад ч гэсэн тодорхой бас санал хүсэлтүүд нэлээн гарч байсан. Бид орон нутагт баригдаж байгаа орон сууцны фондын тодорхой хувийг тухайн орон нутгийн засаг захиргааны байгууллагын мэдэлд өгдөг. Тухайлбал 0.3, 0.5 хувийг нь орон нутгийн захиргааны байгууллагын мэдэлд өгдөг. Орон нутгийн засаг дарга тэр аж ахуйн хувийн байгууллагаас захиргаанд өгсөн барилгыг тухайн орон нутагтаа байгаа дайнд оролцсон юм уу, ахмад настай юм уу, зайлшгүй харж үзэх ёстой юм уу, амьдрал хүнд гачигдалтай иргэдийн орон сууцны асуудлыг шийдвэрлэх байдлаар одоо энэ асуудлыг авч үзье гэж Засгийн газар дээр асуудал боловсруулж байна. Бид шаардлагатай гэвэл хуулийн төсөл бас боловсруулж Их Хуралд өргөн баръя гэж бодож байгаа. 


Малын хулгайтай тэмцэх талаар бол бас Засгийн газраас Хууль зүй, дотоод хэргийн яамнаас цагдаагийн байгууллагын зүгээс нэлээд арга хэмжээ авч ажиллаж байна. Саяны М.Зоригт гишүүний асуудаг энэ малын хулгай хийхэд ашигласан тээврийн хэрэгслэлийг одоо хураах, тухайн орон нутгийн орлого болгох энэ хуулийн төслийг бол Засгийн газар санаачилж Их Хуралд өргөн барьсан юм аа. Тэгэхээр Их Хурал дээр хэлэлцэгдэж байгаад яг энэ зүйл заалт нь дэмжлэг аваагүй хасагдсан. Тэгэхээр энэнийг бол орон нутагт нэлээн ярьж байгаа. Бид бол бусад хууль эрх зүйн юмнуудтай уялдуулж байгаад бас дахиж ер нь энэ асуудлыг нэг авч үзэж яривал яасан юм бэ гэсэн бодолтой байгаа. 


Д.Лүндээжанцан: - Сүүлчийн асуултанд Н.Баяртсайхан сайд хариулъя. 


Н.Баяртсайхан: - За баярлалаа. Зүүн бүсийн оношлогооны төвийг Дорнод аймгийн Чойбалсан хотод барьж байгуулах. Энэ зориулалтаар Бельгийн Засгийн газраас 4.7 сая долларын зээл авах тухай УИХ-ын холбогдох байнгын хороотой намрын чуулганы үед зөвшилцөл явуулсан. Ингээд зөвшилцөж зөвшөөрөл өгсөний дагуу Бельгийн Засгийн газартай бид зээл авах тухай хэлэлцээрт саяны завсарлагааны хугацаанд гарын үсэг зурж хэлэлцээр хийгдсэн байгаа. Одоо УИХ-аар оруулж ирж ёсчлон батлуулах ийм ажил эхлээд явж байна. Бид эхний ээлжинд Засгийн газрын хуралдаанаар хэлэлцүүлнэ. Энэ 4 сардаа багтаагаад хэлэлцүүлчихнэ гэж төсөөлж байгаа. Тэгээд Их Хуралд оруулах болно. 


Д.Лүндээжанцан: - Хөөш ер нь одоо ингээд болно оо. Одоо юу шүү дээ. За тодруулчихъя. Ер нь бол байна шүү дээ. Ийм байгаа шүү. Би буруу ойлгоод байна уу? Их Хурал олонхийн бүлэггүй бол Засгийн газрын бүрэлдэхүүнд ороогүй цөөнхийн бүлэг, эсвэл 8-аас дээш суудалтай намын төлөөлөл асуулт асууж үг хэлж болно гэхээр М.Зоригт гишүүн бол ер нь асуухгүй л хүн шүү дээ. Ингээд одоо сүүлийн үед дэг яриад бөөн юм болоод байгаа шүү дээ нөхдүүдээ. Тэгээд ганц юм даа гээд хэлүүлчихсэн юм. Ингээд М.Зоригт гишүүн асуултаа асууя. 


М.Зоригт: - Орон байрны хувьд би асуухдаа ингэсэн юм. Огт орон гэргүй гудамжинд амьдардаг, орцонд амьдардаг хүмүүсийн тухай яриад байгаа юм л даа. 40 мянган орон сууцны байрыг худалдаж авахад хамрагдах тэнхээ байхгүй тэр улсын тухай. Тэд нарыг зүгээр нэг удаагийн тэр нэг монгол гэрээр хангах тухай асуудал л байгаа байхгүй юу. Тэрнээс биш 40 айлын орон сууц биш. Бүр орон гэргүй тийм хүмүүс Монгол орон даяар байна шүү дээ. Тэдгээр рүү хандсан нэг юм хийчихэж болохгүй юу гээд. 


Д.Лүндээжанцан: - За М.Энхболд Ерөнхий сайд. 


М.Энхболд: - Тэгэхээр зүгээр ер нь орон гэргүй иргэдийн талаар орон нутгийн Засаг захиргааны байгууллагууд тодорхой арга хэмжээ авч байгаа асуудал бий. Энд бол одоо жишиг тогтсон. Нэг өрхийн гэрийн асуудлыг 500 мянган төгрөгөнд багтааж Улаанбаатар хотод бараг дийлэнх нь байх шиг байгаа юм. Орон нутагт нэлээн бага байх шиг байгаа юм. Улаанбаатар хотод одоо иргэдийг дүүрэгт одоо 10-аар нь 20-иор нь. Бүр дээд тал нь 100 айлыг ч нэг мөсөн шийдэж байсан асуудлууд бол байгаа. Би өнөөдөр энд яг шууд 2006 оны жилийн эцсийн байдлаар ч юм уу, тодорхой тэдэн айлын гэрийн асуудал шийдсэн гэж тоо бол хэлж чадахгүй байна. Тэгэхдээ энэ чиглэлээр арга хэмжээ авч байгаа зүйлүүд нэлээд байгаа. Энэ хотод бас Засгийн газрын гишүүд ажиллаж байх үед бол яригдаж байсан. Орон гэр хүссэн хүмүүс уулзалт хороодоор явж байхад ярьж байсан. Тэгээд яг орон нутгийн тэр хүмүүс ярьж байгаа нь бас нэг шийдүүлээд асуудал бүрэн шийдвэрлэгдэж чаддаггүй нэг хэсэг хүмүүс байна. Энэ хүмүүсийн асуудлыг бид нар бас арай өөр байдлаар авч үзэх ёстой юм. Өгсөн гэрийг зарчихдаг. Ахиад нэг сарын дараа ахин орон гэргүй гэсэн ийм байдалтай л дүүрэг, хотын, сум, аймгийн Засаг дарга нартаа ханддаг. Ийм явдал бол нэлээн байх юм аа гэж. 


За орон сууцтай болох чиглэлээр бол одоо зохион байгуулагдаж хийгдэж байгаа ажлууд бол ер нь янз бүрийн хөрөнгийн эх үүсвэрээр нэлээд өргөн хүрээнд энэ ажил зохион байгуулагдаж байна. Тухайлбал, таны сонгогдсон Дорнод аймагт бол аймгийн Засаг дарга 5-аас дээш хүүхэдтэй айлын орон сууцны хороолол гэсэн ийм хөтөлбөр хийгээд, тэрийгээ бас хэрэгжүүлэхээр ажиллаж байгаа юм билээ. Тэр бол энэ хүүхэд, гэр бүлийг дэмжсэн хөрөнгө оруулалтын мөнгөөр 3-аас 4 жилийн дотор мөнгийг нь эргүүлж цувуулж төлөхөөр ингээд 2 өрөөтэй, халуун, хүйтэн усны төвийн холболтонд холбогдсон ийм орон сууцтай болох хөтөлбөр хэрэгжүүлж ажиллаж байгаа юм билээ. Ийм маягаар бол орон нутагт ер нь иргэдийн орон сууцыг орон сууцтай болгох чиглэлээр зохион байгуулж санаачилж байгаа ажил бол нэлээд байна. Энд салбарын хэмжээнд ч гэсэн хийгдэж байгаа ажлууд бол бий. Сая мэдээлэлд бас зах зухаасаа дурьдагдсан. 


Боловсролын салбарт 5 мянган багш соёл, урлагийн байгууллагын ажилчдын орон сууцны асуудлыг шийдвэрлэх ийм хөтөлбөрийг Барилга, хот байгуулалтын яам, Боловсрол, соёл, шинжлэх ухааны сайд нар зурж гарын асуудал шийдэгдэж одоо Улаанбаатар хотод энэ ажлыг эхлүүлэхээр ажиллаж ярьж байгаа. Хууль зүй, дотоод хэргийн яам цагдаагийн ажилчдын, Эрүүл мэндийн яам эрүүл мэндийн салбарын ажилчдын орон сууцны асуудлыг бас шийдвэрлэх талаар яригдаж бас гэрээ хэлцэл байгуулахаар яригдаж байгаа зүйлүүд бий. 


Өнөөдөр Улаанбаатар хотод ойрын 3 жил, 2007, 2008, 2009 онуудад орон сууцны хороолол барих 12 газрын асуудлыг шийдвэрлэж хийх ажлын жагсаалтаа хотын дарга, Барилга, хот байгуулалтын сайд хоёр жагсаалт дээрээ гарын үсэг зурсан байгаа. 6 шинэ газар орон сууцны шинэ хорооллыг барьж байгуулах. За мөн 6 газар гэр хорооллыг орон сууцжуулах ийм арга хэмжээ авч байгаа. Гэр хороололд улсын төсвөөс батлагдсан дэд бүтэц бүрдүүлэх ажил бол нэлээн шуурхай явагдаж байна. Тухайлбал Улаанбаатар хотын хойд хэсэгт 7 буудлаас эхлээд 10 дугаар хороолол хүртэлх энэ хэсэгт бохир усны шугам тавих, 6, 7 км-ийн шугам тавих ажил эхлээд явагдаж байна. Гэх мэтчилэнгээр орон сууц барьж байгуулах нөхцөл бололцоог бүрдүүлэх, дэд бүтэц бүрдүүлэх, газрын асуудлыг шийдвэрлэх энэ чиглэлээр өнгөрсөн чуулганы завсарлагааны хугацаанд орон сууцны Засаг захиргааны байгууллагууд, Барилга, хот байгуулалтын яамны чиглэлээр зохион байгуулж хийсэн ажлууд нэлээд байна. 


Д.Лүндээжанцан: - За Я.Санжмятав гишүүн асуултаа асууя. 


Я.Санжмятав: - За мөн энэ нарны гэрэл хөтөлбөрийн хүрээнд 8.5 тэрбум төгрөгөөр үндсэндээ тендер зарлагдсан гэж ойлгож байгаа. Тэгээд энэ нарны гэрлээ хүлээсэн малчид хөдөө тойргоор явж байхад хэзээ орж ирэх вэ гэдэг асуудлыг нэлээд хөндөж тавилаа л даа. Миний дуулснаар Солонгосын компани нэлээн будлиантуулж, Б.Эрдэнэбат сайд нэлээн будлиантуулж Солонгосын нэг компанид өгсөн сураг дуулдсан. Тэгээд энэ мөнгийг нь Солонгосын компани аваад гарчихсан. Араас нь яамнаас ажлын хэсэг гараад очиж ажилласан гэсэн. Энэ мөнгөө хэдэн төгрөг Солонгосын компанид өгсөн юм. Хэзээ тэр нарны гэрэл ирж малчдын гэрт ирж гэрэл болж түлгэх вэ гэж асууж байна, нэгдүгээрт нь. 


Хоёрдугаарт, Ардчилсан намын зөвлөлөөс эрчим хүчтэй холбогдолтой тендерийн асуудлаар ард иргэдээс ирсэн хүсэлтийн дагуу ажлын хэсэг гарч энэ тендерийг шалгах комисс 5 дахь хоног дээрээ ажиллаж байна. Тэгээд энэ асуудлаар эрчим хүчний сайд Б.Эрдэнэбат болон яамны удирдлагуудтай олон удаа утсаар ярьж, тендертэй холбогдолтой материалыг авчирч өгөөч гэж бид ажлын албаараа дамжуулан бид өөрсдөө ярьсан. Өнөөдрийг хүртэл уулзахгүй байна. Б.Эрдэнэбат сайд болон дэд сайд, за бусад ажилтнууд. Асуухаар манай яамдынхан бүгд хөдөө орон нутагт ажиллаж байгаа гэж байна. Тэгээд одоо энэ бүхэл бүтэн нэг яамны ажил зогсчихоод хөдөө орон нутагт байна уу? Эсвэл нөгөө хувааж авсан тендер болон компаниа дагаад энэ яамдын хэлтэс тасгын дарга нар нь явчихсан юм биш биздээ гэж ингэж асууж байгаа юм. 


Нэгэнт энэ яамыг ажиллахгүй байгааг хэлэхийн сацуу материалаа авчирч өгөхгүй учраас би Ерөнхий сайд таныг өөрийн биеэр манай ажлын хэсэг дээр энэ тендертэй холбогдолтой материалыг авчирч өгөхийг хүсч байна. Бас шаардаж байна. Энэтэй холбогдолтой дүгнэлтийг хэлэхдээ бол нэлээн олон асуудлууд хөндөгдөж тавьсан байж байгаа, тухайлбал 26-ны өдөр ажлын хэсэг, 3 сарын 26-ны өдөр ажлын хэсгийг Б.Эрдэнэбат сайд томилсон. Энэ өдөртөө багтааж тендерийн шалгаруулалтаа хийхээр үүрэг өгөгдсөн байна лээ. Энэ өдөр нь гэхэд бүтэн сайн өдөр байна. Бүтэн сайн өдөр яаманд ажиллаж байгаа нь бол нэг талаараа сайн хэрэг боловч харьцангуй өөрсдийн компаниудад энэ тендерийг өгөх ийм боломжийг нээж өгсөн ийм гомдол манайд, бидэнд бас ирээд байгаа юм. Тийм учраас энэ чиглэлийн асуудлаар мэдээлэл хийж өгөөчээ гэж, хариулж өгөөчээ гэж хэлэх байна. 


Д.Лүндээжанцан: - За Б.Эрдэнэбат сайд. За эхлээд тэр нарны эрчим хүчээ эхлээд…

Б.Эрдэнэбат: - За тэр Я.Санжмятав гишүүний юунд хариулъя. Я.Санжмятав гишүүн яахав ерөнхийдөө бас тэгээд л нэг учраа олохгүй улс төржөөд яваа юм шиг байгаа юм л даа. Сая Завхан аймагт бид Засгийн газрын юугаар 2 аймагт ажиллахад Я.Санжмятав гишүүн өөрийгөө эрчим хүч гэсэн том малгайн дээр бүр эрчим хүч барьж байгуулж байгаа, өөрөө гардаж хийж байгаа тийм юм бүх суманд нь очоод тараагаад материалаа, сонгуулийн сурталчилгаа шиг сонин хийгээд тараачихсан байна лээ. Тэгээд би энэ талаар өөрийг чинь илүү сайн ойлгоцтой байгаа гэж бодож байгаа юм. 


Тэгэхээр энэ 100 мянган нарны гэрэл хөтөлбөрийн дагуу бол бид тендер зарласан. Тендер зарлаад 2 үе шаттай тендер гэхээр эхлээд нээлттэй тендер зарласан. Нээлттэй тендер зарлахад бол тэнд оролцсон компаниуд бол анх зарласан үнэнд аль нь ч хүрээгүй. Тийм учраас хуулийн дагуу бол дахин хязгаарлагдмал тендер зарласан. Хязгаарлагдмал тендер зарлагдаад одоо өнөөдөр Солонгос улсын компани шалгарсан. Энэ Солонгос улсын компанийн урьдчилгаанд төрийн сангаас 2.4 тэрбум төгрөг өгсөн. Энэ бол яг хуулийн дагуу төлбөр хийгдсэн. 


Тэгээд бид өнөөдөр бол энэ Солонгосын компанийн яг жинхэнэ үйлдвэрлэж байгаа үйлдвэр дээр нь, газар дээр нь очиж, яамнаас, элчин сайдын яамнаас холбогдох улсууд явж ажил байдалтай нь сая танилцаад хүрч ирсэн. Тэнд танилцуулсан үйлдвэрүүд нь бол мэдээж олон улсын хэмжээнд хүлээн зөвшөөрөгдсөн ийм нарны цахилгаан батерей үйлдвэрлэдэг. Нарны зай үйлдвэрлэдэг ийм үйлдвэрүүд байгааг манайх бичлэг юмнууд бүх юмыг нь хийж ирсэн байгаа. Ингээд Солонгосын компаниас холбогдох санал, хүсэлт тавьсан. Энэ санал хүсэлтийг нь өнөөдөр бид дүгнэлт боловсруулаад энэ Ардчилсан намын ажлын хэсэгт хүргүүлнэ. Тэгэхдээ холбогдох бусад 100 нарны гэрэлтэй холбогдсон материалуудыг хүргүүлсэн. 


За ажлын хэсэг байгуулсан гэж ярьж байна. Ажлын хэсэг бол 2 сарын 2-ны өдөр байгуулсан юм билээ. За 2 сарын 2-ны өдөр бол яаман дээр бол энэ албан ёсоор бүртгэгдээд энэ бичиг нь ирсэн. Энэ байж байна. Энэ 2 сарын 2-ны өдөр, 2 сарын 3-ны өдөр надад ирсэн. Ингээд энэнийг холбогдох хүмүүст цохоод ингээд бас ажлын хэсэгт хүргүүл гэсэн. 2 сарын 5-ны өдөр, өчигдөр ажлын хэсэгт энэ материалыг хүргүүлж өгсөн. Ажлын хэсэг дарга өнөөдөр Я.Санжмятав энэнийгээ үзээгүй, хараагүй, танилцаагүй. Ингээд явж байгаад нь би харамсаж байна. 


Өчигдөр одоо яаман дээр манай ажлын аппарат, сайд бүгд хүлээгээд Я.Санжмятав гишүүн ирдэггүй. Өөрөө үзэгддэггүй. Тэгээд хүмүүсээр нэг материал ажлын бус цагаар өгөөд явуулчихдаг. Ийм байдлаасаа манай энэ УИХ-ын зарим гишүүн, энэ Я.Санжмятав гишүүн өөртөө дүгнэлт хийх хэрэгтэй. Бид өчигдөр ярилцаад ажлын хэсэгт 3 хүн томилогдсон юм байна. Я.Санжмятав гишүүн ахлагч нь юм байна. Дээр нь А.Мурат гишүүн, М.Сономпил гишүүн гэсэн ажлын хэсгийн 3 хүн байгаа гэсэн. Өчигдөр бид ажил дээр, яаман дээр болдоггүй юм бол УИХ дээр уулзъя гээд УИХ дээр бид 16 цагаас уулзъя гэж цаг товолсон. 16 цагт хүлээгээд Я.Санжмятав гишүүн, А.Мурат гишүүн хоёр ирнэ гэсэн. М.Сономпил гишүүнийг бас ирнэ гэсэн. Я.Санжмятав гишүүнийг… Аа тийм Ч.Содномцэрэн. Уучлаарай. Тийм. Ч.Содномцэрэн гишүүн хоёр ирнэ гэсэн. Ч.Содномцэрэн гишүүн өчигдөр бас хүлээгээд ирээгүй. А.Мурат гишүүн ирсэн. А.Мурат гишүүнд би ажил байдал бүх юмнуудаа танилцуулсан. Хэрэв хүлээж байгаад уулзах уу гэсэн чинь Я.Санжмятавыг өнөөдөр утсаа авахгүй байна. Хөдөө томилолтоор явсан гэж ингэж хэлсэн. А.Мурат гишүүн өчигдөр шүү. Би 16 цагийн юм ярьж байна. 


Тэгээд тэр материалыг нь бүрэн хүлээлгэж өгсөн байгаа. Ийм хавтастай материал өгсөн байгаа. Бүр холбогдох ийм материал. Ажлын хэсэгт гээд. Тэгэхээр энэ материалаа бас өнөөдөр үзээчээ. Энэнийгээ танилцаачээ. Тэгээгүй байж өнөөдөр орж ирээд ингээд хаа хамаагүй юм яриад байдаг. Тэгээд би хариуцлагатай ярьж байна. Хугацаатай, минуттай, цагтай тавьчихсан юмыг би өнөөдөр үзүүлж байгаа юм. 


Тэгээд өчигдөр одоо бас юу болсон гэхээр Я.Санжмятав гишүүн ийм юм явуулсан байгаа юм. Ийм дугтуй юм өчигдөр манай яамны жижүүрт бүртгэгдсэн байж байгаа. Орой 7 цаг, 19 цаг 40 минут болж байхад хэн нь танигдахгүй нэг хүн орж ирээд одоо харуулыг бол бараг дайраад орсон. Доор нь бүртгэгдсэн байж байгаа. Тэгээд энд юу авчирч ирсэн гэсэн яамны коридорт ийм юм хаячихаад гараад явсан. Ийм байж болох уу? Одоо энэ Ардчилсан намын зөвлөл гээд биччихсэн. Энэнийг нь онгойлгоод үзсэн дотор нь байсан. Энэ өглөө бол хүмүүс… Энэ бол дурын хүн аваад үзэж байгаа эд шүү дээ. Тэгээд Л.Гансүх гээд энэ намын зөвлөлийнхөн гарын үсгээ зураад тавьчихсан. Тэгээд дээр он, сар, өдөр байхгүй. Огноо байхгүй. Дугаар байхгүй. Үгүй энэ чинь одоо УИХ-ын бас нэг бүтцийн байгууллага шүү дээ. Үгүй одоо энэ Ардчилсан намын зөвлөл өнөөдөр УИХ-ын ийм баланкийг ашиглаад тэгээд одоо өнөөдөр энэ бол зохион байгуулалттай, гэмт хэрэг хийж магадгүй ийм юмны нотлох баримт болсон ийм юм дээр ийм юм бичээд доор нь Л.Гансүх гээд тамгаа дараад ингээд явж байж болох юм уу энэ чинь. Өнөөдөр одоо манай яамны юун дээр би өглөө бас шуурхай хийгээд энэнийг танилцуулж үзсэн. Өчигдөр орой 19 цаг 40 минутанд. Тэгээд энэ бол бичиг хэргээр дамжих ёстой. Ажлын цагаар аваачиж өгөөчээ. Тэгээд холбогдох шугамаар оруулж ирээчээ. 


Тэгээд одоо өнөөдөр юу гэсэн Я.Санжмятав гишүүн утсаар бас яриад үгүй бид одоо өнөөдөр бас тийм нэг мэдэгдэл гаргах гэж байгаа шүү гэж. Ингэж өнөөдөр бол байна шүү дээ, ийм хариуцлагагүй улсууд УИХ-д гишүүн болж орж ирчихээд улс төр хийх гэж ядаад, ингэж хариуцлагагүй явахыг, цаг минутаар хэлж байна шүү. Өчигдөр орой энэнийг бол энэ Л.Гансүх даргын энэ бичгийг оруулж ирж өгсөн байна. Тэгэхээр би энэнийг юу гэж үзэж байна вэ гэвэл холбогдох хуультай, хугацаанд нь яам, тамгын газар, төрийн байгууллага ажилладаг энэ цаг минутанд оруулж өгөөчээ гэж ингэж хэлэх гэж байгаа юм. Ийм ийм зүйлийг хэлсэн учраас. Үгүй би асуултаа хариулж дуусаагүй байна шүү дээ. Би ажлын хэсэг байгуулагдаад, ажлын хэсгийн өгсөн юманд өнөөдөр яам, тамгын газар нь очоод өгөхгүй байна гэдэг юманд би хариулж байна шүү дээ. 


Дээр нь бас нэг ийм юм ярьсан. 


Д.Лүндээжанцан: - Тайлбарыг нь сонсоё. Дараа нь бие биеэндээ хүлээцтэй хандалдаа та нар. Сайд хариулж дууссан уу? 


Б.Эрдэнэбат: - Дуусаагүй байна. 


Д.Лүндээжанцан: - Тэгэхээр байна шүү дээ ийм байгаа. Манай дэг дээр дэгийн хугацааны хариултын хэмжээг нэг гишүүн 10 асуулт тавьчихдаг, 10 асуултыг 10 сайд тус тусдаа хариулаад ингээд маш их цаг бардаг. Ийм учраас асуулт хариулт аль аль нь 5 минутандаа багтаад явъя. Аль болохоор товчхон товчхон, гол гол юм аа хариулаад явбал хэн хэндээ хэрэгтэй байна гэж. За үлдсэн 2 минутанд Я.Санжмятав гишүүн. 


Я.Санжмятав: - За баярлалаа. Тэгэхээр энэ Б.Эрдэнэбат одоо гүжирдэж байна л даа. Өчигдөр А.Мураттай уулзаад А.Муратад одоо нэг тендер өгнө гэж хэлж хулхидаад явуулчихсан байна лээ. Материалыг нь сая асуусан. Материал авчирч өгсөн юм байхгүй. Бид нар өнөөдөр ажлын алба бүгд ажиллаж байгаа. Яаман дээрээ ажилладаггүй нөхөр. 


Хоёрдугаарт нь, тэр нэг касктай малгай тараасан нь үнэн. Их Хурлын гишүүн бүгдээрээ л энэ чинь цагаан сараар нэг тийм календарь тараадаг шүү дээ. Тайлан, сонингоо хийдэг шүү дээ. Юу нь зэвүү хүрээд байгаа юм. Завхан аймагт гэрэл байхгүй 85 жил болсон. Өнөөдөр шийдэгдэж байна. Энэ төсвийн хууль гэдгийг чинь Их Хурлын гишүүн баталдаг юм уу, эсвэл нэг яамны сайд, газрын дарга баталдаг юм уу? Энэнийгээ эхэлж ойлгочихоод надтай юм ярь. 


Хоёрдугаарх асуудал нь одоо чиний ажил эхэлж байгаа. Жинхэнэ будлиантай ажил чинь. Энэ асуудлаа ойлгох хэрэгтэй байна. Тэр мэдэгдэл, бичигтэй холбогдолтой асуудлаар удаа дараа нарийн бичгийн даргатай нь ярьсан. Одоо болтол энэ хариу ирээгүй байгаа шүү. Тийм учраас би Ерөнхий сайдаас шаардаж байгаа юм. 


Д.Лүндээжанцан: - Энэ журмаараа, дэгээрээ…, аль аль нь дэгээрээ явъя. 5 минутын горимоороо л явна. За одоо Л.Гантөмөр гишүүн. 


Я.Санжмятав: - Ямар малгай өсөх нь Б.Эрдэнэбатад ямар хамаа байна аа. 


Д.Лүндээжанцан: - Л.Гантөмөр гишүүний цаг явж байгаа шүү. Та асуултаа асуу. 


Л.Гантөмөр: - За. Ерөнхий сайдын мэдээлэлд энэ хүүхдийн хүмүүжлийн асуудал тусгагдсан байна. Тэгээд энэ хүүхдүүдийн хүмүүжилд яаж анхаарах вэ гэдэг дээр одоо бодлого нэмж боловсруулж байгаа гэсэн өгүүлбэр орсон байна. Энэ дээр одоо ямар бодлого боловсруулагдаж байгаа юм бэ гэдэг асуултыг асуумаар байна. Жишээлбэл, одоо энэ 10 жилийн сургуулийн хүүхдүүд ер нь чөлөөт цагаа яаж өнгөрөөж байна. Ялангуяа Улаанбаатар хотын захын хорооллын сургуулиудад тэр биеийн тамираар хичээллэх боломж бололцоо байхгүй байгаа. Энэ боломжийг бий болгохын тулд ямар төсөл хөтөлбөр хэрэгжүүлж байна вэ гэдэг асуултанд хариулахгүй юу? нэг. 


Хоёрдугаарт, Улаанбаатар хотод ажиллахдаа орон сууцанд амьдрахгүй байгаа иргэдийн бэрхшээл зовлонг нэлээн ойлгосон гэж би хувьдаа ойлгож байна. Энэ Их Хурал бүрэн эрхээ хэрэгжүүлж эхэлснээс хойш орон сууцны асуудлыг түлхүү бодлогоо болгож явуулсан. Ялангуяа 2007 оны мөнгөний бодлогыг батлахдаа үл хөдлөх хөрөнгөөр баталгаажсан үнэт цаасны хоёр дахь зах зээлийг 2007 онд ажиллуулж эхэлнэ. Энэ чиглэлээр хямд өртөгтэй мөнгө гаднаас олж ир ээ. Бүр тодорхой тоо тавьсан байгаа. 200 сая америк доллар гэж. Энэ ажил ямар шатандаа явж байна вэ? Би Монголбанкны удирдлагуудтай удаа дараа холбоо барьж байгаа. Монголбанк, Сангийн яамтай хамтарч хийх ёстой. Ялангуяа орон сууцны асуудлыг өнөөдөр бизнесийн нэг хэлбэр гэж ойлгож байна уу, эсвэл энэ нийгмийн тулгамдсан асуудал байна гэдэг ойлголт та бүхэнд байна уу гэдгийг бидэнд хэлж өгөөчээ. Их Хурлын олонхи гишүүн бол орон сууцанд амьдрах нь өнөөдөр Монголын иргэн болгоны өмнө тулгарсан тэтгэвэр тэтгэмж, нийгмийн халамж, үйлчилгээтэй адилхан ийм асуудлаа гэдэг ойлголттой байгаа. Тийм болохоор бид энэ дээр хүч зарж хийх ёстой байгаа. Тэгэхээр энэ ажил одоо нэг улирал өнгөрлөө. Яг Эдийн засгийн байнгын хорооны даргын хувьд бол надад мэдрэгдэж байгаа, ойлгогдож байгаа юм бол алга байна. Нөгөө л нэг 60 тэрбумтайгаа ноцолдсон хэвээрээ. Тэрнээс цаашаа алхаж чадаж байгаа эсэх нь тодорхойгүй байна гэж хэлмээр байна. 


За бас нэг асуудал байна. Улаанбаатарын энэ хогны асуудал та одоо Ерөнхий сайд хотын байхдаа л ярьдаг байсан. Энэ хогны асуудлыг ер нь нэг тийшээ шийдэх цаг болоогүй юм уу? Энэ хог боловсруулдаг үйлдвэрээ яаралтай ажилд оруулах бололцоо байхгүй юу гэдэг асуултанд хариу авмаар байна. За бас нэг асуудал энэ бизнесийн эрүүл орчин бүрдсэн байна уу? та одоо өөрөө явж төрийн захиргааны байгууллагуудаар зөвхөн ажиллаагүй гэж ойлгож байгаа. 


Хувийн бизнес эрхлэгчдэд тулгарч байгаа хүндрэлтэй асуудлуудыг би жагсаагаад тавьчихсан байгаа болов уу гэж харж байна. Ц.Элбэгдорж Ерөнхий сайд байхдаа бизнесийн орчинг сайжруулна, эдийн засгийн өсөлтийг бий болгоход энэ олон чөдөр тушаа болсон дүрэм журмууд садаа болж байна гээд баахан цаас урж журмуудыг цөөлж байсан ажлыг эхлүүлэх саналыг тавьж байсныг би санаж байна. Энэ ажил ер нь үргэлжилж байгаа юу. Энэ дээр тодорхой хариулт авмаар байна. 


За тэгээд танай МАХН төрийн захиргааны бүтцийг удирдах зөвлөлөөр яриад шийдвэрүүд гараад явж байгаа гэж ойлгож байгаа. Засгийн газар өөрөө энэ дээрээ ер нь ямар ажил хийж байгаа вэ? Төр ер нь ямар байх ёстой вэ гэдэг дүгнэлтүүдийг ер нь хэн хийж байгаа вэ? Та хийж байгаа юу? Эсвэл одоо Шадар сайд хийж байгаа юу? Тийм ээ. Энэ дээр ер нь ажил юу болж байна вэ гэдэг хариулт авмаар байна. 


Тэгээд эцэст нь асуухад бид намрын чуулганаар стратегийн ордуудыг хэл аманд орж байгаад яарч сандраад баталж өгсөн. Тэгээд одоо бид чуулган завсарлаад буцаад ороод ирлээ. Тэгээд энэ стратегийн ордтой холбоотой ер нь ажил явсан уу? Жишээлбэл одоо Оюу Толгой, Таван толгой гэсэн бэлэн байгаа ордууд ажиллах горим нь шийдэгдсэн үү? Гэрээ хэлэлцээрүүд юу болж байна вэ? Тэгээд энэнийг бас хэн хариуцаж шийдэж байгаа вэ гэдгийг би асууя. 


Ингээд эцэст нь хэлэхэд Засгийн газрын үйл ажиллагааг хараад байхад сайд нар газрын даргынхаа түвшинд орж ажил хийгээд болохгүй байна. Газрын дарга нар, хэлтсийн дарга нар ажлаа хийдэг, сайд нар бодлогоо боловсруулдаг баймаар байна. Танай Засгийн газрын…

Д.Лүндээжанцан: - За хариулъя. Нэлээн олон асуулт гарлаа. Тэгэхээр энд хариултын хугацаа байхгүй. Тийм учраас бид ч гэсэн одоо цаашдаа дэгээ бас боловсронгуй болгох ёстой юм. Ийм учраас энэ олон асуулт тавьсан учраас сайд нар чиглэл чиглэлийнхээ асуултыг хариулахдаа 1 цаг 30 минутанд багтаан мэдээллийг сонсож багтаан дуусгана гэсэн ерөнхий зарчмын хүрээнд 3-аас 5 минутад багтаагаад хариулаад явчих хэрэгтэй. За ингээд Ерөнхий сайд хариулъя. 


М.Энхболд: - За Л.Гантөмөр гишүүний асуултанд би хариулъя. Тэгэхээр хүүхдийн хүмүүжил, ер нь залуучуудын хүмүүжил, ёс суртахуунтай холбогдолтой асуудал бол сая орон нутаг ч тэр, Улаанбаатарт ажиллаж байхад нэлээд их хөндөгдөж яригдаж байна. За дараа нь бас оюутан залуучуудтай уулзаж байх үед ч гэсэн энэ талаар бас л анхаарах ёстой ийм байдлууд ажиглагдаж байгаа. 

Тэгэхээр энэ чиглэл рүү бол бид нар нэлээн тодорхой бодлогын арга хэмжээ авах нь зайлшгүй юм аа гэж Засгийн газрын түвшинд ярьж, ерөнхий боловсролын сургуулийн түвшинд наад зах нь сургалтын хөтөлбөр төлөвлөгөөнд хүүхдийн хүмүүжилтэй, ёс суртахуунтай холбогдолтой тодорхой ойлголт, мэдээлэл өгдөг ийм боломж бололцоотой ийм сургалтын төлөвлөгөө, хөтөлбөрийг боловсруулах нь зүйтэй юм аа гэж ингэж боловсролын яамны түвшинд ярьж байгаа. Тэгэхдээ энэ бол ганцхан энэ асуудлаар бүрэн шийдвэрлэгдчих биш гэдгийг ойлгож байгаа. Хүүхэд хаана амьдарч байна, сурч байна тэр орчны бүх л асуудлыг анхаарч үзэх ёстой. Сургуулийн нөхцөл бололцоог сайжруулж, сургуульд сурч байгаа хүүхдүүдийн тэр өнөөдрийн одоо энэ ялангуяа төв суурин газарт бол нэлээд ихээр одоо ээлж ашиглалтын коэффициент нь бол бараг 3-т хүрсэн иймэрхүү байгаа газруудад анхаарал тавьж, сургуулийг нэмэгдүүлж барих, шинэ сургууль барьж байгуулах, спортын заал, танхимтай болгох, хүүхдүүд хичээлийн бус цагаар бас давхар бие бялдрын болон оюун санааны, ухаан санааны нэмэлт сургалт, төлөвлөгөө юманд хамрагдаж байх боломж бололцоог бүрдүүлэх талаар бид нар бас бодож байгаа зүйлүүд байна. Хөрөнгийн эх үүсвэрүүдийг ч тооцож байна. Гадна дотны бас эх үүсвэрүүдтэй ч бас ярьж байна. Улаанбаатар хотод ер нь ойрын үед хэд хэдэн боловсролын байгууллагын томоохон ийм цогцолбор барилга байгууламжийг барихгүй бол байдал нэлээд хүндхэн ийм түвшинд хүрсэн байна. 


За орон сууц хөтөлбөрийг хэрэгжүүлэх талаар Л.Гантөмөр дарга мэдэж байгаа байх. Бид нар өнгөрсөн 2006 оны 8 дугаар сард Засгийн газрын орон сууц хөтөлбөрийг хэрэгжүүлэх Мастер төлөвлөгөөг Засгийн газраар боловсруулж баталсан. Энэ Мастер төлөвлөгөөний дагуу бол аймаг, орон нутагт хийгдэх, төвд хийгдэх энэ бүх ажлууд бол тодорхой хуваарийн дагуу хийгдэж байгаа. Энд бид нэг гол асуудал бол иргэд орон сууцтай болох нөхцөл бололцоог яаж бүрдүүлэх вэ? Ийм эрх зүйн орчинг яаж бүрдүүлэх вэ гэдэг чиглэлээр хот байгуулалтын хууль, за урт хугацаатай хөнгөлөлттэй зээлийн тогтолцооны хуулийн төслүүд гээд хэд хэдэн хуулийн төслүүдийг боловсруулж бэлдээд, Засгийн газар хэлэлцээд УИХ-д одоо өргөн барьчихсан байгаа. Энэ хуулиуд хэрэгжиж батлагдсаны дараа 2007 онд орон сууцны чиглэлээр нэгдүгээрт, барьж байгуулах чиглэлээр нь, хоёрдугаарт, иргэд орон сууцтай болох тэр төлбөр хийгдэх энэ чиглэлээр нэлээд шинэ ийм нөхцөл байдлууд үүсэх байх аа гэж ингэж бодож байгаа. 


Бид орон сууцыг барьж байгуулах асуудал дээр бол чанарын асуудал, үнэ өртгийн асуудал дээр нэлээд анхаарал тавьж байгаа. Ялангуяа эх орны барилгын материалын ийм үйлдвэртэй болох, тийм түүхий эдийг ашигладаг үйлдвэртэй болох чиглэлээр Барилга, хот байгуулалтын яам бас тодорхой бодлого явуулсан. Үүний үр дүнд одоо сүүлийн нэг жилийн дотор 18 барилгын материалын шинэ үйлдвэр улсын хэмжээнд үйл ажиллагаагаа явуулж эхэлсэн байгаа. 


За бондын арилжааны холбогдолтой асуудлыг үндсэндээ бид нар эхлүүлсэн. Яг тухай тухай бүрд нь аймаг, орон нутгийн хэмжээгээр нь хуваарь хийгдсэн байгаа. Энэ хөрөнгийн шаардлага гарсан үед нь арилжаа явуулаад, ингээд бонд бол орон сууцны хөнгөлөлттэй бонд арилжаалах ийм бүрэн боломж бололцоотой байгаа. Нэг мөсөн бүгдийг нь арилжаалчих юм бол тэр тухайн хөрөнгийн хэрэгцээ шаардлага гараагүй байхад арилжаалагдсан бондын одоо тэр хүү алдангын тухай асуудал яригдах учраас бид нар тухайн тухайн холбогдох цагуудад нь зураг төсвийн ажлын үед ямар хэмжээтэй, ямар ямар түвшинд ямар хэмжээтэй шаардлагатай байна вэ гэдэгтэй нь уялдуулж хөрөнгийн биржтэй холбогдуулж орон нутгийн захиргааны байгууллага, Барилга, хот байгуулалтын яамнаас энэ арга хэмжээг зохион байгуулж байгаа. 


Үндсэн чиглэлд урт хугацаатай, хөнгөлөлттэй зээлийн эх үүсвэр болгож 200 сая америк доллартай тэнцэх хэмжээний хөрөнгийн эх үүсвэр олгох тухай асуудал бол заагдсан. Энэ чиглэлээр Монголбанк, Барилга, хот байгуулалтын яам, за мөн аймаг, орон нутгийн удирдлагууд ч гэсэн одоо харилцаатай муж, бусад газруудынхаа хүрээнд энэ чиглэлээр яригдаж байгаа зүйлүүд байна. Нэлээд хэд хэдэн санал солилцож байгаа ийм асуудлууд бий. Өнөөдөр энд яг эцэслэн шийдэгдээгүй учраас бас нэг их нэр ус хэлэх хэрэггүй юм болов уу гэж ингэж бодож байна. 


Ер нь Засгийн газар бол орон сууцны асуудал дээр улс төржиж байгаа, шийдвэр гарахгүй байгаа, хэрэгжихгүй байгаа зүйл ер нь байхгүй байгаа. Л.Гантөмөр гишүүн хаанаас тийм мэдээлэл байгаа юм. Тэнд ямар нэг тийм асуудал байхгүй. Түрүүн хэлсэн. Жишээ нь, одоо орон сууц хөтөлбөр хэрэгжих хамгийн гол цэг бол Улаанбаатар хот. Энд 6 шинэ орон сууцны хорооллын газрын асуудал шийдэгдсэн. Дэд бүтцийн асуудал ярьж байна. Гэр хорооллын 6 хорооллыг орон сууцжуулах энэ хөтөлбөрийн ажил бас зохион байгуулалтынд орчихсон. Цэвэр бохир усны шугам татах ажлууд одоо эхэлж байна. Ер нь энэ орон сууцны хөтөлбөр хэрэгжүүлэх асуудлыг бол бид нар аль аль талаас нь ойлгож байгаа. Нийгмийн тулгамдсан маш чухал асуудал гэдэг талаас нь ч ойлгож байгаа. Бас эдийн засаг, бизнесийн талаас нь ч бас зөв ойлгох ёстой гэж. Энд бизнес хөгжих, орон сууц баригдах, орон сууц борлогдох нөхцөл бололцоог нь зөв тавьж өгөхгүй бол дан ганц нийгмийн асуудал гэдгээр Засгийн газар юм уу, орон нутгийн захиргааны байгууллагууд нэг талаас нь харах юм бол ажил нь явахгүй зогсох ийм байдалд орж болзошгүй байгаа. Ер нь бол улсын хэмжээнд өнөөдөр айл, өрхийн 22.0 хувь нь халуун дулаан, бүлээн устай ийм орон сууцаар хангагдсан. Улаанбаатар хотод бол 47.0, 48.0 хувь нь хангагдсан ийм байдалтай байгаа. Ийм учраас энэ чиглэлд бидний тавьж байгаа анхаарал бол нэлээд их байна. Ямар ч байсан нааштай үр дүн гарна гэдгийг хэлэх байна. 


За гуравдугаарт, Улаанбаатар хотын хур хог, хаягдлын тухай асуудлаар. Энэ Японы Засгийн газрын буцалтгүй тусламжаар, ЖАЙКА-гийн шугамаар хөтөлбөр юмнууд нь хийгдсэн. Морингийн даваан дээр хур хог, хаягдлыг дарах цэг барьж байгуулах асуудал, энэ ажил зохион байгуулагдаж байгаа. Зүгээр Улаанбаатар хотын хувьд бол хог шатаах үйлдвэрийг бол зохимжгүй юм аа гэсэн ийм дүгнэлт мэргэжлийн хүмүүсийн зүгээс гарсан. Хог дарах цэг байгуулах нь зүйтэй гэсэн ийм чиглэл гарсан байгаа. 


За бизнесийн орчин ямар байна вэ гэдэг дээр бол ер нь зүгээр бид та бүхэн мэдэж байгаа. Өнгөрсөн намрын чуулганаар та бид ярьж байгаад татварын хуулинд бас нэлээд зоримог өөрчлөлт юмнууд оруулсан. За энэ асуудлаар татвар төлөх энэ бизнесийн байгууллагууд, ер нь бизнес нэлээн өргөжих, хөгжих, шинэ хөрөнгийн эх үүсвэр бий болгох энэ чиглэлээр орон нутагт нэлээн ажлууд зохион байгуулагдаж байна. Тэр бий болж байгаа эх үүсвэрүүдийг цааш нь яаж ашиглах вэ, үйлдвэр, үйлчилгээг хэрхэн өргөтгөх вэ гэдгээр ч бизнес эрхлэгчид нэлээд бодож байгаа зүйлүүд байна. Одоо нэг жижигхэн хүнсний цех гэхэд л өөр дээрээ татварын ачааллаас энэ хөнгөлөгдөж байгаа. 3, 4 сая төгрөгийг бид ийм юм болгоно. Ингэж үйлдвэрлэл, үйлчилгээгээ өргөтгөнө гэдгийг нэлээн бодож тооцсон ийм асуудал байгаа. Ер нь төрийн захиргааны байгууллага, бизнесийн салбарт оролцох оролцоог багасгах чиглэлээр бид анхаарч судалгаа тооцоо хийгдэж байгаа зүйлүүд бол бий. Гэхдээ зохих зарим нэгэн үйл ажиллагаа, үйлдлүүд дээр лиценз, зөвшөөрөл өгдөг энэ тогтолцоо байхаас өөр арга байхгүй. Хяналтын тогтолцоо байхаас өөр арга байхгүй ээ гэж ингэж бодож байгаа. 


За төрийн захиргааны байгууллагын бүтцийн өөрчлөлттэй холбогдолтой асуудлыг бол яахав энэ Засгийн газрын түвшинд ч гэсэн, манай МАХН-ын удирдах зөвлөлийн түвшинд ч тэр яригдсан тодорхой төсөл бэлэн болсон байгаа. Энэнийг Их Хурлын бүтцийн байгууллага гэдгээр нь МАХН-ын бүлэгт энэ боловсруулсан материалаа өгсөн байгаа. Би Ерөнхий сайдын хувьд энэ материалтай байнга танилцаж, санал бодлоо өгч явж байгаа. Ингээд эндээс парламентад суудалтай улс төрийн намуудын саналыг авч тэгээд энэ асуудлыг цааш нь үргэлжлүүлж одоо бодитой ажил болгож хэрэгжүүлэх тал дээр анхаарна гэж ингэж бодож байна. 


За стратегийн ач холбогдол бүхий орд газрын Их Хурал намрын чуулганаараа баталсан. Бид энэ чиглэлээр энэ орд газрын ашиглалттай холбогдсон, олны анхаарал татсан энэ томоохон орд газруудыг ашиглагдахад бэлтгэгдэж байгаа газрууд, ашиглаж байгаа газрууд, өмнө нь хийгдсэн хөрөнгө оруулалтын гэрээ, тогтвортой байдлын гэрээ, энэ бүх зүйлүүд дээр бол Үйлдвэр, худалдааны яам, Сангийн яам голлож ажиллаж байгаа. Зарим нэг тодорхой асуудлуудаар нь Хэрэг эрхлэх газрын даргаар ахлуулсан ажлын хэсэг юмнууд бол байгуулагдсан. Засгийн газрын энэ оны 27 тоот тогтоол гарсан. Энэ тогтоолоор бол хийж хэрэгжүүлэх ажлын талаар нэлээд тодорхой зүйлүүд зааж дурьдагдсан. Тухайлах юм бол Оюу Толгойн орд газрын ашиглах хөрөнгө оруулалтын гэрээ хэлэлцээрийн асуудал бол үндсэндээ эцсийн шатандаа орж байгаа. Эхний ээлжинд одоо Засгийн газрын гишүүд бас энэ дээр нэг санал бодлоо солилцоод, магадгүй зүгээр бид бодож байгаагаар бараг ирэх долоо хоногт бас Их Хуралд танилцуулах ийм түвшинд асуудал бараг болчих болов уу гэж ингэж бодож байна. 


Дараа дараагийн орд газруудын холбогдолтой асуудлаар бас гадаад дотоодын хөрөнгө оруулагч нартай, ер нь зүгээр бас хамгийн гол нь бид нар гадны зөвлөх байгууллагуудын дэмжлэг туслалцааг нэлээд авах шаардлагатай юм байна гэсэн ийм байр суурьтай байгаа. Олон улсын валютын сан, Дэлхийн банк, Азийн хөгжлийн банк, Европын сэргээн босголт банк зэрэг энэ хандивлагч, туслагч байгууллагууд бол бас зөвлөе гэсэн ийм чиглэлээр нэлээн ярьж байгаа. Бидэнд бол бас урьд нь яг хийж хэрэгжүүлж байгаагүй ажил нэлээд тулгамдаж байгаа учраас зарим зүйл заалт асуудал дээр бас зайлшгүй зөвлөгөө авах ярилцах ийм шаардлага бол гарч байгаа. Энэ уул уурхайн салбарын ашиглалтын холбогдсон асуудал дээр Засгийн газар нэлээд анхаарал тавьж явна. 


Д.Лүндээжанцан: - За өөр асуулт дууссан уу? 


М.Энхболд: - Өшөө товчхон хариулъя. Одоо товчхон хариулахыг хичээе. Би таны асуултанд ойлгомжтой байх болов уу гэдэг үүднээс нь байгаа байдлыг л, зохион байгуулж байгаа ажлынхаа талаар ярилаа даа. 


Д.Лүндээжанцан: - Бүтцийн өөрчлөлтийн тухай асуулт байсан.


М.Энхболд: - Хэлчихсэн. 


Д.Лүндээжанцан: - Хэлчихсэн үү? За Д.Одхүү гишүүн. 


Д.Одхүү: - За баярлалаа. 


Д.Лүндээжанцан: - Д.Одхүү гишүүн ээ, та байж байгаарай. Д.Одхүү гишүүний урилгаар манай Их Хурлын хаврын чуулганы ажиллагаатай танилцахаар Орхон аймгийн Орхон цогцолбор сургууль, Орхон аймгийн Баян-Өндөр цогцолбор сургуулийн багш, ажилчид ирсэн байна. За та бүхэндээ сурган хүмүүжүүлэх ажил үйлсэд чинь их амжилтыг хүсэн ерөөе. За ингээд Д.Одхүү гишүүн асуултаа асууя. 


Д.Одхүү: - За дарга аа, баярлалаа. Би ч их азтай юм байна. Манай улс тойргоороо явж ирээд даалгавар авчихсан. Яг даалгавар, Ерөнхий сайд иргэдийнхээ даалгаварыг уламжлах гэж байсан чинь харин бүр гэрчтэй болж авлаа. Одоо манай гэрчүүд сайн сонсож аваарай. 


Тэгэхээр нэг л асуулт байгаа. Үлдсэн нь шууд үндсэндээ хийх ёстой зүйл гэдгийг л сануулаад заавал хариулт шаардах албагүй гэж бодож байна. Асуулт нь бол гол асуудал нь нэгдүгээрт, Ашигт малтмалын шинэ хууль баталсан. Энэ хууль дээр ажилласан гишүүд мэдэж байгаа. Сум, аймгийн төсөв рүү ашигт малтмалын лиценз, тусгай зөвшөөрлийн төлбөрийн тодорхой хэсгийг хийх хууль батлагдсан. Тийм ээ. Нөөцийн төлбөр буюу роялтын төлбөрөөс бас тодорхой хэсгийг оруулахаар ингээд хувь заагаад хатуу заачихсан байдаг. Миний ойлгож байгаагаар Сангийн яам юм уу, эсвэл Засгийн газраас гаргасан ямар журмын дагуу Эрдэнэтэд орох ёстой тэр мөнгүүд орохгүй байгаа юм бэ гэдэг дээр надад нэг тайлбар өгөөч. 


Тэгээд энд би ёстой нэг Сангийн яаманд шүүмжлэлтэй хандах юм байна. Энэ бол үе үеийн бүх Сангийн яаманд байсан зүйл л дээ. Та нар минь тэр нэг доор байгаа эрхэм сайд нар минь нэг юу яагаач. Энэ гараараа мөнгө хуулиар хэдэн төгрөг хөрөнгө оруулалт өгөхөөр болохоор нөгөө талаар нь нөгөө өгч байгаа юмыг нь буцаагаад авчихдаг. Дүндээ бол яг ив ижилхэн байгаад байдаг ийм нэг зовлон байгаад байх юм. Энэ асуудлыг яагаад тавьж байна вэ гэхээр Н.Баяртсайхан сайдад аягүй тодорхой хэлж байсан. Тийм ээ. Манай Эрдэнэт хот 30 жил болохдоо дэд бүтэц рүүгээ, инженерийн шугам сүлжээ рүү нэг ч төгрөг хийлгэлгүй өдий хүрсэн. 100 мянган хүнтэй хотод ийм 30 жилийн турш хөрөнгө оруулдаггүй ийм юм бол ер нь Монголд ер нь, Улаанбаатар бол овоо орчихсон. Энэ дээр та нар юу бодож байгаа юм бэ? Би энэ Ашигт малтмалын хууль дээр энэ зүйлийг оруулахдаа энэ Эрдэнэтэд хэдэн төгрөгийн хөрөнгө оруулалт хийх эх үүсвэрийг хуулиар баталлаа гэж их хөөрсөн юм. Тэгсэн чинь хөөрснөөс хойш хагас жил өнгөрлөө. Духан дээр минь алгадаад байна шүү дээ. Энэнийгээ нэг засаж өгөөч гэж. Энэ дээр ажлын хэсэг бид ажиллаж байгаад тэгээд тодорхой хэмжээгээр буцаагаад бас үргэлжлүүлэн ажиллах байх аа гэж. Энэ бол асуулт маань. 


Даалгавар бол тэр нөгөө 2007 оны үндсэн чиглэлд тусгагдсан Эрдэнэт хотын усан хангамжийг сайжруулах Японы Засгийн газрын буцалтгүй тусламжийн төсөл явж байгааг сайд мэдэж байгаа байх. Тийм ээ. Ерөнхий сайд. Тэгээд Эрдэнэт, Дархан хоёр явж байгаа. Энэ хоёр маань хойш нь тавигдчихаад байдаг. Уг нь үндсэн төсөлд суулгахдаа тэргүүн очерт шийднэ гээд суулгачихсан байгаа. Энэ үндсэн чиглэлийн заалтыг хэрэгжүүлэх талаар санаачлагатай ажиллаж өгөөч гэж хүсэлт тавьж байгаа юм. Яагаад гэвэл манай Эрдэнэт хотын усны асуудал бол энэ асуудлыг шийдсэнээр нэлээн нааштай шийднэ. Ер нь манай Эрдэнэтийн ус бол асар үнэтэй байгаа шүү дээ. 60 км-ийн цаанаас одоо бараг асар үнэтэйгээр Эрдэнэтийн шугамаар татаж байгаа ус чинь үнэтэй болоод ард түмэнд чинь хүрч өгөхгүй байна гэж нэг ийм бас. 


Ж.Наранцацралт сайдад сая уулзалт хийж байхад 40 мянган айлын орон сууцны хөтөлбөрийн хүрээнд гээд яахав 7 дугаар хорооллын суурийг тавих бол тусдаа асуудал юм. Энэ юу вэ гэхээр 40 айлын орон сууц яригдсан гэх юм. Одоо манай Эрдэнэт хотод чинь одоо 40 айлын орон сууц гэдэг бол хэтэрхий бага тоо шүү дээ. Энэ дээр ямар үндэслэлтэйгээр, эсвэл бусад аймагтай адилхан аймгийн төв гэдэг утгаар нь 40 айлын орон сууц гэж ганц тавьсан юм уу? Хүнийг нь бодоод үзэх юм бол уг нь Эрдэнэтэд 40 айлын сууц бол ер нь 400 айлын сууц ч бараг багадахаар байгаа юм. Энэ тал дээр Ж.Наранцацралт сайдад албан ёсоор бичиг явуулсан байгаа. Энэ дээрээ бас нэг бодож нааштай харж үзээч гэж хүсэлт тавьж байна. 


Б.Эрдэнэбат сайдад ийм хүсэлт дамжуулсан байна. Манай иргэд. Эгийн гол чинь манай Эрдэнэтээс холгүй байгаа шүү дээ. Одоо Хялгантын гүүрээр гараад ингээд явчих юм бол их ойрхон. Ингэт толгойн тэрүүгээр гүүр тавьчих юм бол бүр ойрхон байгаа. Тэгээд Эрдэнэт гэж энэ том 20 дугаар зууны бүтээн байгуулалтыг хийсэн өчнөөн олон мянган хүн тэнд ажилгүй, чадвартай улсууд байж байна. Эгийн гол тэр том төсөлдөө манай Эрдэнэтээс бригадууд гэдэг юм уу, хүмүүсээ гаргаад тэр төслийг чинь босгоход бид оролцож болдоггүй юм уу гэсэн хүсэлт тавьсан. Энэ бол дэмжих бололцоотой. Энэ талаар надад нэг албан бичгээр хариу өгөөч. Би энэнийг иргэддээ уламжлая. Хэрвээ шаардлагатай гэх юм бол эрчим хүчний барилга байгууламжийг хийх сургалтуудыг зохион байгуулаад. Эрдэнэтэд тэгээд хэд хэдэн хүнтэйгээр ингээд юу гэдэг юм бэ дээ. Ийм юм хийж болох уу, болохгүй юу гэдгээ. Дандаа гадны ажилтан гэхгүйгээр Эрдэнэтийнхээ хүмүүсийг ашиглая гэсэн ийм санаа байна. 


Ерөнхий сайдад яахад энэ газрыг өмчлүүлсэн шүү дээ. Хуулиар тийм ээ. Гэтэл энэ газар чинь өөрөө ерөөсөө эргэлтэнд орохгүй байгаа юм байна шүү дээ. Одоо бүсчлэлээр нь 3 сая, 4 сая гээд нэг цаасан дээр тийм газар өмчлөлийн юм яадаг. Нөгөө хүн чинь хөөрхий өмчтэй боллоо гээд банкинд очоод нэг бизнес хийх гээд 3 саяынхаа газрын гэрчилгээ аваад за яахав 3 сая төгрөг баталгаа, юу гэдэг юм бэ дээ зээл авъя гэхээр наадах чинь барьцаа биш ээ гээд байдаг. Хэрвээ энэ өмчлүүлээд өмчлүүлсэн гэрчилгээ нь барьцаа биш байдаг юм бол энэ чинь өмчийн ямар ч хэлбэр биш болчихоод байна шүү дээ. Тэгэхээр энэний баталгааг нь хэн өгөх юм. 


Д.Лүндээжанцан: - За Н.Баяртсайхан сайд хариулъя. Дараа нь Ж.Наранцацралт сайд. 


Н.Баяртсайхан: - За баярлалаа. Тэгэхээр Эрдэнэт хотод сүүлийн жилүүдэд хөрөнгө оруулалт хийгдсэнгүй. Бид бол улс орныг тэжээдэг мөртлөө эргээд улсын төсвөөс хөрөнгө оруулалт авахгүй байна гэсэн ийм зүйлийг Д.Одхүү гишүүн надад олон удаа ярьж байгаа. Тэгэхээр бид энэ чиглэлээр өөрчлөлт хийх нь зүйтэй юм байна гэсэн дүгнэлтийг хийж байна. Тэгээд саяхан Монгол Улсын Ерөнхийлөгч Франц улсад айлчлах үед Францын Засгийн газартай бид харилцан ойлголцлын санамж бичигт гарын үсэг зурж Эрдэнэт хотын цэвэрлэх байгууламжийг өөрчлөн шинэчлэхэд Францын Засгийн газраас 10 сая евротой тэнцэх хэмжээний зээл авахаар болсон. Бид энэ зээлийн хэлэлцээрийг маш хурдавчилж байгуулах чиглэлээр ажиллаж байна. 


За хоёрдугаарт, Эрдэнэт хотын усан хангамж, Эрдэнэт, Дархан хотын усан хангамжийг сайжруулах чиглэлээр дэмжлэг туслалцаа авъя. Буцалтгүй тусламж чадвал авъя. Эс чадвал хөнгөлөлттэй зээл авмаар байна гэдэг хүсэлтээ бид Япон Улсын Засгийн газарт бас тавиад байгаа. Японы тал бол энэ асуудлыг судалж үзэж бидэнд хариугаа өгөх ёстой юм аа. 


За уул уурхайд одоо хайгуул явуулах, ашиглах, лицензийн төлбөрийн тодорхой хувийг аймаг, сумын төсөвт оруулах ёстой. Энэ чиглэлээр жаахан дутагдал үнэхээр байсан юм билээ. Өнгөрсөн 3 дугаар сарын 18-наас 20-ны өдрүүдэд бүх аймгуудын Засаг дарга нарыг Улаанбаатар хотод авчирч 2 өдрийн сургалт, семинар явуулсан. Энэ семинарын үед аймгийн дарга нарын ярьсан гол гомдлуудын нэг бол энэ байсан юм. Орон нутгийн төсөвт тодорхой хэмжээний лицензийн төлбөр орно гээд төлөвлөчихсөн тэр орлого нь орж ирэхгүй байна гэж. Тэгээд бид судлаад үзсэн. Байдал бол үнэхээр тийм байсан. Тийм учраас би энэний дараа асуудлыг одоо Сангийн яамны зүгээс шийдвэрлэж эхэлж байгаа. Төрийн сангаас орон нутаг, сум, аймгийн төсөвт өгөх ёстой тэр төлбөрийг нь төрийн сангаас нь шилжүүлье. Лицензийнхээ төлбөрийг хөөцөлдөж олж авах энэ асуудал бол Ашигт малтмал, газрын тосны хэрэг эрхлэх газар, Сангийн яамны холбогдох байгууллагуудын эрхлэх асуудал юм аа гэж ингэж шийдэж байгаа учраас энд их ахиц гарсан байгаа. 


Д.Лүндээжанцан: - За Ж.Наранцацралт сайд.


Ж.Наранцацралт: - За би товчхон хариулъя. Тэгэхээр гишүүд гараад явчихлаа. Энэ Эрдэнэт, Дархан хоёрын усан хангамж, хот байгуулалттай холбоотой нэг маш чухал асуудал байгаа юм. Энэ бол өнгөрсөн намрын чуулганаар бид Сангийн яамтай, хот байгуулалтын тодорхой Азийн хөгжлийн банкны төсөл оруулсан. Маш ялихгүй шалтгаанаар энэнийг хойшлуулсаар байгаад одоо болтол тэр асуудал шийдэгдэхгүй зөвхөн ёсчлон батлах асуудал дээр нь бараг бид нар 6 сар алдчихаад байгаа юм. Тэгэхээр миний бодож байгаагаар бол бид нар Их Хурал, Засгийн газар хоёр ер нь бол дайснууд биш, аль болохоор бие биенийхээ ажлыг дэмжиж ажиллах ёстой. Миний мэдэж байгаагаар хот байгуулалтын төсөл Эдийн засгийн байнгын хороогоор ороод зөвхөн ирц бүрдэхгүй байна гэсэн шалтгаанаар одоогийн байдлаар 6 сар хойшлогдож байгаа. Тийм учраас энэ Эрдэнэт хотын усны асуудал ч гэсэн, Дархан хотын усны асуудал ч гэсэн энэ чухал асуудлыг бид гишүүддээ гуйж байгаа юм. Аль адилхан л бие биедээ дэмжлэг болъё. 


Энэ хот байгуулалтын төслийг дэмжиж өгөөчээ. Би Азийн хөгжлийн банк дээр очоод үнэхээр нүүрээ улайлгасан. 2 жил 27 сая төгрөгийн хот байгуулалтын төслийг Их Хурал чинь одоо болтол ёсчлон баталчихаад байхад энэ дээр одоо нэг шийдвэр гаргаад өчихгүй байна гэсэн ийм асуудал ярьж байгаа юм. Энэнийг манай Дарханаас сонгогдсон, Эрдэнэтээс сонгогдсон гишүүд анхааралдаа аваачээ гэж хэлэх гэж байгаа юм. 


За хоёрдугаарт тэр 40 айлын асуудал. Ер нь бол орон сууцны хөтөлбөр санхүүжилтийн хэд хэдэн аргаар явж байгаа. Энэ Засгийн газраас гаргаж байгаа 60 тэрбум төгрөгийн бондоор хийх орон сууцных нь хязгаарыг бид нар аймаг болгонд 40 айлаар тодорхойлсон юм. Тийм учраас Эрдэнэтэд бол хувийн хөрөнгө оруулалтыг дэмжих ийм хэлбэрээр, санхүүжилтээр бид 2500 айлын орон сууц эхэлсэн байгаа. Харин төрийн болон төсвийн байгууллагын ажилчдын бондын хөрөнгөөр санхүүжих энэ орон сууцаар 40 айлын орон сууц байгаа юм шүү. Энэнийг ялгаж ойлгох ёстой. Өөрөөр хэлбэл ойролцоогоор 2540 айлын орон сууц ажлаа эхэлж байна гэдгээр ойлговол болно. Баярлалаа. 


Д.Лүндээжанцан: - За К.Саираан гишүүн асуултаа асууя. 


К.Саираан: - Би ганцхан чухал асуудлын эргэн тойронд ярих гэсэн юм. Саналаа хэлэх гэсэн юм аа гол нь. Одоо өнгөрсөн оны бараг 11 дүгээр сараас эхэлсэн байх. Одоо өнөөдөр 4 сар болж байна. 6, 7 сарын хугацаанд Баян-Өлгий аймгийн Засаг даргын асуудал, Засаг даргын эргэн тойрон асуудал энд анхаарал Засгийн газрын зүгээс, Ерөнхий сайдын зүгээс онцгойлон анхаарахыг хичээнгүйлэн хүсч байна. 


Энэ өнгөрсөн 11 сард, 12 сард төлөвлөгөө ёсоор Засгийн газрын Хэрэг эрхлэх газраас шалгалт очих ёстой байсан. За энэ байдлыг харж байгаад дараа нь явуулъя гэсээр байгаад өдийд 3 сар боллоо. Засаг дарга нь нэг бол хуралдаа ирэхгүй, нэг бол Улаанбаатар явчихсан гэдэг шалтгаанаар, нэг бол МАХН-ын тэнд байгаа бүлэг нь дотроо хэл амаа ололцохгүй байна гэсэн шалтгаанаар ингээд 3 сар, 6 сар. Ингээд Иргэдийн төлөөлөгчдийн хурлаа хуралдуулах маш яаралтай шаардлагатай байна. Их Хурлын гишүүд ч гэсэн бид нар энэ дээр анхаарал тавьж байна. Засгийн газартайгаа хамтраад, Ерөнхий сайдтайгаа хамтраад энэ асуудлыг нэг тийш нь түргэн хугацаанд, маш түргэн хугацаанд нэг тийш нь болгомоор байна. 


За үүний тулд дараагийн долоо хоногт бид болж өгвөл тийм хурал хийлгэх шаардлагатай байна. За үүний дараа бол энэ хурлын үеэр эсвэл энэ хурлын дараахан Засгийн газрын Хэрэг эрхлэх газраас энэ нийтдээ аймгийн одоо тэр Засаг дарга, Тамгын газрын, за зарим сумдын Тамгын газрын ажлыг газар дээр нь шалгах ийм групп явуулмаар байна. Маш яаралтай. Өнөөдөр үндсэндээ аймаг бол Засаг даргагүй, зарим албан газар нь 2 даргатай. Өнөөдөр одоо Д.Туяа сайд ярьж байна. Эрүүл мэндийн газар гэхэд зөвлөл байна гэсэн чинь 2 дарга хүрээд ирсэн гээд. Нэг нь огцорсон, нэг нь томилогдсон гэсэн. Зарим сум нь 2 Засаг даргатай. Нэг нь огцорсон, нэг нь дахиад томилогдсон гэх мэтчилэн. Ийм одоо асуудлыг нэлээн удаа дараа ярьсан юм аа бид нар. 


Баян-Өлгийд Монгол төр их суларсан байна шүү, байхгүй байна шүү гэсэн чинь олон хүн уурласан, уцаарласан. Энэнийг газар дээр нь очоод нэг асуудлыг шийдмээр байна аа одоо. Тийм учраас Ерөнхий сайд энэ асуудалд маш анхаарал тавиачээ. Засгийн газрын Хэрэг эрхлэх газраас тэр шалгалтын групп, ажил хэргийн группыг нэн яаралтай Баян-Өлгий явуулаачээ гэсэн ийм хүсэлттэй байна. Асуулт байхгүй. Баярлалаа. 


Д.Лүндээжанцан: - За Ерөнхий сайд. 


М.Энхболд: - Би байдлыг К.Саираан гишүүнд бас товчхон хэлчихье гэж бодож байна. Цаг яаж байх шиг байна. Тэгэхээр Баян-Өлгий аймгийн Засаг даргын асуудал жаахан хүндрэлтэй болж байгаа тал бий. Тэгэхдээ бид энд төрийн байгууллагын үйл ажиллагаа тасалдахгүй хэвийн явуулж байх талаас нь бүх бололцоотой арга хэмжээг авч байгаа. Аймгийн Засаг даргын орлогчид одоо энэ Сангийн яамнаас аймаг, орон нутагт өгөх ёстой төсвийн тэр эрх нээх асуудлыг нь бид нар нээлгэсэн. Н.Баяртсайхан сайд энэ дээр анхаарал тавиад Иргэдийн хурлаар батлаагүй ч гэсэн одоо тэр орон нутгийн нийгмийн байгууллагуудын үйл ажиллагааг хэвийн явуулах үүднээсээ хөрөнгө, санхүүгийн юмыг нь олгосон. 


Засаг даргын хувьд бол би сүүлийн 14 хоногт 2 удаа уулзсан. Хурлын дарга, Засаг дарга хоёрын хоёуланг нь дуудсан. Хурлын дарга Х.Ержан гэдэг нөхөр намайг дуудахад ирэхгүй байгаа. Тэгээд Засаг дарга нь уулзсан. Яг өнөөдрийн байдлаар бол О.Хабсатар дарга бол эмнэлэгт хэвтэж байгаа учраас асуудал шийдэгдэж болохгүй байгаа. Ирэх долоо хоногт эмнэлэгээс гарангуут нь асуудлыг шууд шийдвэрлэнэ гэсэн ийм бодолтой байгаа. 


Одоо би шалгалт явуулах бараг шаардлагагүй байх гэж бодож байна. Н.Баяртсайхан сайд газар дээр нь очиж үзээд, танилцаад, хөрөнгө, санхүүгийн юмнуудыг нь шийдээд ирсэн. Одоо ганцхан зүгээр энд л шийдвэр гаргах иргэдийн хурлаа хуралдуулах ийм л асуудал байгаа. Тэгээд Хурлын дарга, Засаг дарга нарын хооронд л тэр хурлаа эхлүүлэх, хийх юм байгаа. Тэнд ямар нэгэн нам, улс төрийн байгууллагын дотроо үл ойлголцлоос болж ингэж гацаж байгаа зүйл бол байхгүй ээ. 


Д.Лүндээжанцан: - За Н.Баяртсайхан сайд тодруулж яръя. 


Н.Баяртсайхан: - За баярлалаа. Тэгэхээр чуулганы завсарласан хугацаанд Засгийн газрын гишүүд орон нутагт ажилласан. Миний бие бол Баян-Өлгий аймагт ажилласан байгаа. Баян-Өлгий аймгийн Иргэдийн төлөөлөгчдийн хурал хуралдаж аймгийнхаа орон нутгийн төсвийг батлаагүй ийм нөхцөл байдал үүссэн байсан. За төсөв батлагдаагүйтэй холбогдуулж улсын төсвөөс олгодог санхүүгийн дэмжлэг Баян-Өлгий аймагт одоо очоогүй учраас төрийн захиргааны байгууллагад ажиллаж байгаа хүмүүс цалин хөлсөө одоо авч чадаагүй ийм нөхцөл байдал үүсээд байсан. Тэгээд би газар дээр нь үзэж танилцаад ер нь Иргэдийн төлөөлөгчдийн хурлаа хийж, хуулийн дагуу аймгийнхаа орон нутгийн 2007 оны төсвийг албан ёсоор батлах ёстой гэсэн ийм зөвлөгөө өгөөд ирсэн. Харин намайг орон нутагт ажиллаад ирсэний дараа 3 дугаар сарын 14-ний өдөр аймгийн иргэдийн төлөөлөгчдийн хурал хуралдаж төсвөө баталсан байна лээ. Тийм учраас аймаг, орон нутагт санхүүгийн дэмжлэгийг шилжүүлэхэд одоо бол ямар нэгэн асуудал бол гараагүй байгаа. 


Ер нь энэ аймгийн Засаг даргатай холбоотой асуудлыг хурдан түргэн шийдэхгүй бол энэ орон нутгийн ажилд одоо нэлээд тийм цалгардал үүсч байгаа юм байна гэж үзсэн. Үүнтэй холбоотойгоор би Ерөнхий сайдад ирж саналаа илэрхийлж, Ерөнхий сайдаас аймгийн Засаг дарга О.Хабсатар, Иргэдийн төлөөлөгчдийн хурлын дарга Х.Ержан нарыг дуудаж бас энэ чиглэлээр уулзалт ярилцлагууд хийгдсэн. Удахгүй шийдэгдэх байх аа гэж бодож байна. 


Д.Лүндээжанцан: - За баярлалаа. За Дорнод аймгийн багш нарын төлөөлөгчид манай хурлын ажиллагаатай танилцаж байна. Д.Одбаяр гишүүний урилгаар. Та бүхэнд энэ мэргэжил дээшлүүлж байгаа багш нар байна. За их зүйл сурч мэдэж та бүхэн шавь нартаа их зүйлийг шинээр зааж, та бүгдийн маань сурган хүмүүжүүлэх үйлс, ажил үйлс их өндөр бүтэмжтэй байхын ерөөлийг дэвшүүлье. 


За одоо З.Энхболд гишүүн асуултаа асууя. 


З.Энхболд: - За баярлалаа. Ерөнхий сайдаас асууя. Тэгээд хэн нэгэн сайдаас асуугаагүй. Маш товчхон хариулвал сайн байна. Тийм, үгүй. Толгойгоо дохисон ч болно. Таны мэдээллийн 4 дүгээр хуудасны 6 дугаар дүгнэлт дээр цаашид хийх ажил гэдэг дээр малын хулгайн гэмт хэрэгтэй тэмцэхэд хууль тогтоомжинд өөрчлөлт оруулах тухай бичсэн байна. Тэгэхээр би бол асуудлыг зөвхөн хууль тогтоомждоо биш байна гэж үзэж байгаа. Маш тодорхой жишээ сонгогчид надад ярьж өгсөн. Өвөрхангай аймгийн. Би сумын нэр, хэсгийн байцаагчийнх нь нэрийг мартчихаж. Бичгээр байгаа. Би удахгүй тань руу явуулна. Нэг сумын хэсгийн төлөөлөгч малын хулгайчаас хахууль аваад, мал аваад, шүүхээр ял шийтгэгдээд, тэгээд ажлаасаа халагдаагүй, өөр суманд очоод хэсгийн төлөөлөгч болчихсон байгаа юм. Энэ хүний асуудлыг шийдэж өгөхгүй бол малын хулгайтай тэмцэх ажил чинь явахгүй ээ. 


Хоёрдугаарт, тэр сумын иргэд шударга ёс хаана байна гэж надаас асууж байгаа юм. Би энэ асуудлыг таниас төлөөлүүлэн асуухаар бичгийг нь цаашид явуулна. Тодорхой нэр устай, шийдвэртэйгээ байгаа юм билээ. Тийм учраас малын хулгайтай тэмцэх ажил, хуулиндаа байна уу? Хуулийг хэрэгжүүлж байгаа цагдаа, хүчний байгууллага нь байна уу гэдгээ Засгийн газар дээрээ сайн ярих хэрэгтэй гэдэг саналыг хэлж байна. 


За мөн дараагийнх нь 7-д байгаа худагны асуудал байгаа. Миний тойргийн Гучин-Ус сумын иргэн Дорж маш тодорхой асуудал тавьсан. Өнгөрсөн жил ашиглалтанд орсон худаг ганцхан сар ажиллаад, 11 сар зогсоод, 12 болоод баталгаат хугацаа нь дууссан. Одоо ус байхгүй байгаа. Тэгэхээр та бол одоо барих гэж байгаа худгийн чанарт анхаарал тавих тухай ярьсан байна. Барьсан худагт ахиж нэг шалгалт хийж, хэн гэдэг компани барьсан юм. Яасан юм. Хэдэн сар ажилласан юм бэ гэдгийг улсын хэмжээгээр нэгдсэн тооллого гаргаж өгөхийг би бас хүсч байна. 


За тендер. Тендерийн хуулинд болохгүй заалт орсон. Манай нээлт дээр Ерөнхийлөгчийн хэлсэн шүүмжлэлтэй би санал нэг байгаа. Тендергүйгээр компани сонгож өгдөг энэ юм чинь бол ажиллахгүй байгаа нь харагдлаа. Сүүлийн 1 сарын хугацаанд. Намайг Америк явсан хойгуур маш хурдан баталсан хууль байна лээ л дээ. Би бол өмнө нь эсэргүүцэж байсан. Тэгээд энэ урьд нь зам тавьж байгаагүй, урьд нь цахилгааны шугам тавьж байгаагүй компаниудыг баахан шалгаруулчихаж ээ. Энэ хэд чинь гадаадын ажилчин оруулж ирэхээр бэлтгэж байна. Тэгээд танай Засгийн газрын яриад байгаа 80 мянган ажлын байрыг манай сонгогчид асууж байна. Хаана, аль аймгийн ямар суманд, ямар мэргэжлийн хэдэн ажлын байр, хэзээ бий болохыг жагсаалтаар өгөхийг надаас хүссэн. Энэ хүсэлтийг мөн дамжуулж байна. Ойрын хугацаанд энэ 80 мянган ажлын байрны жагсаалтыг УИХ-ын гишүүдэд хүргэвэл бас сонгогчиддоо тэнд ийм ажил байна гэж чиглүүлж өгөх хэрэгцээ байгаа юм. 


Саяхан танай Засгийн газар 6 мянган гадаадаас авах ажилчдын квотыг баталж байна лээ. Тэгээд хоёрдугаарт, Б.Эрдэнэбатын компани цахилгааны шугам татахаар, урьд нь хэзээ ч цахилгааны шугам татаж байгаагүй. Ц.Цэнгэлийн компани зам барихаар мөн урьд нь зам барьж байгаагүй. Тендергүйгээр, өрсөлдөөнгүйгээр, бүтэн сайн өдөр ингэж шалгаруулсан. Хууль зөрчсөн. Хууль зөрчсөн гэдэг нь хуулинд байгаа урьд нь ийм ажил хийж байсан туршлагатай компанийг шалгаруулна гэдэг хуулийн зүйлийг одоо яг үгээр нь зөрчсөн байгаа юм. Тэгээд хувийн ашиг сонирхолтой сайдууддаа Ерөнхий сайд ямар арга хэмжээ авахаар төлөвлөж байгаа вэ? Энэ сайд нартайгаа цаашид ажиллах юм уу? 80 мянган ажлын байр чинь монголчуудад зориулсан ажлын байр юм уу? Гадаадынханд зориулсан ажлын байр юм уу? Иймэрхүү юмнуудад маш товчхон хариулаачээ. 


М.Энхболд: - За Өвөрхангай аймагт малын хулгай гарсантай холбогдуулж тэр цагдаагийн байгууллагын ажилтан бас цагдаагийн ажилтны хувьд байж болшгүй ийм зүйл гаргасан талаар З.Энхболд гишүүн ярьж байна. Тэгэхээр энэ дээр та нэр усыг нь холбогдох шийдвэр юмнуудыг нь надад өгүүлчихвэл холбогдох тэр аймгийн цагдаагийн байгууллага, Цагдаагийн ерөнхий газраар нь асуудлыг шийдвэрлэж хариуцлага тооцъё гэж бодож байна. 


За хуульд өөрчлөлт оруулах тухай асуудлаар Засгийн газар дээр ярьж байгаа. Дахин бас одоо тодорхой хэмжээний өөрчлөлт оруулах шаардлага байна. Ялангуяа тэр унаа машин хураах барих энэ тэр дээр бас нэг бусад хуулиудтай уялдуулсан байдлаар энэнийг авч үзэх нь зөв юм аа гэсэн ийм бодолтой байгаа. Тэгээд та бүхэн одоо эрх мэдлийн хэмжээнд шийдвэрлэнэ биз дээ гэж бодож байна. 


Худгийн хувьд бол ийм гомдол бас зөвхөн Өвөрхангай Гучин-Ус суманд ч биш бас бус зарим нэг аймгуудад эвдэрч байгаа ийм гомдол гарсан. Гэхдээ өнгөрсөн жил гаргасан, зассан бүх худгууд бол гэрээ хийгдсэн аймаг, орон нутгийн тэр усны хуучин байгууллага байж байгаа ингээд хувьчлагдсан байгууллагуудтайгаа тодорхой хугацаанд эвдэрсэн тохиолдолд засуулах баталгаажилтын хугацаатай байгаа. Тийм учраас би бол энэ худгийн хувьд бол 1-ээс 2 жилийн баталгаажилт байгаа. Тэр хүрээндээ асуудлыг бас ярьж дахин засуулах ийм арга хэмжээ авч болох байх аа гэж ингэж бодож байна. За энэ жилийн худгийн хувьд бол бид нэлээн чанартай гүйцэтгүүлэх тал дээр анхаарч байна. 


Тендерийн хууль одоо УИХ-ын гишүүд тухайн үед байсан Их Хурлын гишүүд л одоо ярилцаж байгаад л баталсан. Тэгээд өнөөдөр бол хэн баталсан, хэн байгаагүй гэдгийг нь би ярих зохимжгүй байх гэж бодож байна. Нэгэнт батлагдсан хуулийг хэрэгжүүлэх талаар Засгийн газар хуулийн хүрээнд өөрийнхөө авч хэрэгжүүлэх арга хэмжээгээ авч байгаа. Замын салбарт бол нэг 30 гаруй тэрбум төгрөг. Эрчим хүчний салбарт 67 тэрбум төгрөгийн ажлыг тендергүйгээр шууд гэрээгээр одоо гүйцэтгэгчийг нь шалгаруулах ийм шийдвэр Засгийн газар гаргасан. Хуульд заагдсаны дагуу тухайн салбарын асуудал хариуцсан сайд нь ямар гүйцэтгэгчээр гүйцэтгүүлэхээ өөрөө шийдэх ёстой. Санхүүжилт хийх. За өмнө нь бас улсын хэмжээнд энэ ажил, үүрэг гүйцэтгэж байсан гэдэг утгаар нь Засгийн газар, Сангийн сайд бас хяналт тавьж ингэж гүйцэтгэгчийн шалгаруулж гэрээ байгуулаарай гэдэг ийм Засгийн газрын шийдвэртэй. За энд бол зүгээр ажил эхлэх талаасаа бол үр дүнтэй, ач холбогдолтой юм бол харагдаж байгаа. Хэд хэдэн объект дээр бол бас ажил эхлээд явагдаж байгаа зүйлүүд бол байна. 


Тэгээд тэр Б.Эрдэнэбат сайд, Ц.Цэнгэл сайд нар өөрийнхөө компанийг хийчихсэн, барьчихсан ийм юм байгаа бол та одоо бусад шугамаараа шалгуулж болно. Надад бол одоо тийм мэдээлэл ирсэн юм бол байхгүй байна. 


80 мянган ажлын байрны хувьд бол аймаг, орон нутгаар, сум суурин газраар нь салбар салбараар нь тооцоод гаргачихсан ийм хуваарь байгаа. Энэнийг Их Хурлын гишүүдэд одоо хүргэе гэж бодож байна. 6 мянган ажилтны гаднаас орж ирэх ажилтны квотын тухай бол Нийгмийн хамгаалал, хөдөлмөрийн сайдын оруулж ирсэн саналын дагуу Засгийн газар хэлэлцэж шийдвэр гаргасан. Зайлшгүй шаардлагатай, одоо мэргэжлийн шаардлагатай ийм тодорхой тооны хүмүүсийг бас оруулж ирж ажиллуулах чиглэлээр Засгийн газар шийдвэр гаргасан ийм асуудал байгаа. 


Д.Лүндээжанцан: - За А.Бакей гишүүн асуултаа асууя. 


А.Бакей: - За баярлалаа. За би энэ иргэд, сонгогчидтой уулзаж байх явцдаа нэг хоёр чухал асуудал гарсан. Энэ талаар товчхон асууя. Дээр нь утааны асуудлаар ийм 3 асуулт байна. 


За энэ хөдөө орон нутагт энэ эрүүл мэндийн үйлчилгээ туйлын хангалтгүй байна. Ялангуяа ядуу хүн эмнэлэгээр үйлчлүүлж чадахаа байсан байна. Өвдлөө гэхэд одоо ерөөсөө үхэхээс өөр арга зам байхгүй болсон байна. Энэний гол шалтгаан нь бол эрүүл мэндийн салбарт хүнд суртал, чирэгдэл, хээл хахууль гэдэг бол хэрээс хэтэрсэн байна. Энэнийг бол одоо хөдөөгийн иргэд маш их сэтгэл зовинож ярьж байна. 


За энэтэй холбоотойгоор энэний гол шалтгаан нь бол эмч нарын цалин их бага байна. Дээр нь бол одоо зарим хүнд мэс засал ч юм уу, ийм үйлчилгээнд төрөөс зориуд үнэ тарифыг нь тогтоож өгч болохгүй юу? Ингээд мэс засал хийлгэх гэж байгаа тэр өвчтөн зовлонтой хүн бол, зовлон амсаж байгаа хүн бол амиа аврахын тулд яах аргагүй л эмч нарт хээл хахууль өгч байж тэгээд мэс засал хийлгэж байна гэсэн юм ярьж байгаа. Тэгэхээр энэ бол зөвхөн нэг аймагт байгаа зүйл биш. Ер нь улсын хэмжээнд л энэ одоо эрүүл мэндийн үйлчилгээний салбарын менежментэд эрс өөрчлөлт хийхгүй бол энд улс төрийн үүднээс биш жинхэнэ хүнлэг ёсны үүднээс хандаж тэнд байгаа удирдах ажилтнуудыг жинхэнэ ёсоор одоо менежментийн өөрчлөлт хийхгүй бол болохгүй байна. Энэ талаар юу хийх гэж байна вэ? Сая одоо та бүхэн бас Засгийн газар хөдөө орон нутагт ажиллахдаа энэ байдал мэдээж ажиглагдсан байх. Энэ тал олигтой гарсангүй ээ. Энэ талаар юу хийх гэж байна вэ? 


За хоёрдугаарт, хил орчмын сумдын малчид малаа хулгайд ихээр алдаж байна. Ялангуяа ихэнхи малчин бол морио алдаж бараг явгарсан байна. За энэтэй холбоотойгоор малчид юу гэж ярьж байна гэсэн. Ерөөсөө хил хамгаалах газар хилийн цэрэг гэдэг маань ерөөсөө ажиллахгүй байна. Тэд харин одоо бараг малыг хил давуулахад зуучилж байна гэсэн ийм юм ярьж байгаа. Тэгэхээр энэ байдлыг одоо цаашдаа яаж засах вэ? Энэ дээр малчид маш их санаа зовж ярьж байгаа шүү. 


За гуравдугаарт, Улаанбаатар хотын утааг бууруулахтай холбоотой УИХ-ын даргын захирамжаар байгуулагдсан ажлын хэсэг бүтэн 2 сарын турш маш их ажилласан. За ажилласны үр дүнд УИХ-аас гарах тогтоолын төслийг боловсруулж, хөрөнгө мөнгөтэй холбоотой учраас Засгийн газрын саналыг авахаар явуулсан. Гэтэл одоо энэ тогтоолын төслийн талаар одоо хүртэл санал ирсэнгүй ээ, хариу ирсэнгүй ээ. Одоо ингээд цаг агаар дулаарчихаараа тайвширсан уу? Эсвэл дахин утаа байхгүй. Утааны асуудлыг шийдчихсэн юм уу? Эндээ яагаад ингээд удаашралтай хандаад байгаа юм бэ? УИХ-аас гарах тогтоолын төслийг хурдхан шиг одоо батлаад, тэнд шаардагдах хөрөнгийн асуудлыг одоо шийдэх талаар Засгийн газар ажилламаар юм. Гэтэл энэ талаар их хойрго хандаж байгаа шүү гэсэн ийм гурван асуудал байна. 


Д.Лүндээжанцан: - За одоо маш товчхон явъя. Нөгөө 1 цаг 30 минутын хугацаа болчихгээд. За ингээд Д.Туяа сайд хариулъя. Эрүүл мэндтэй холбоотой асуудлыг. Ш.Сүхбаатар сайд хариулъя. Хууль зүй, дотоод хэргийн дэд сайд. Хил хязгаартай холбоотой. Утаатай холбоотой асуудлыг, хотын утааг бууруулахтай холбоотой асуудлыг. За ингээд. Д.Туяа гишүүний микрофоныг. 


Д.Туяа: - А.Бакей гишүүнд баярлалаа. Үнэхээр эрүүл мэндийн салбарт хүнд суртал, авлига гэж ярьж байсан. Зарим газар. Ийм байна гэсэн ард түмний, иргэдийн шүүмжлэл ирж байна. Энэтэй бид эрүүл мэндийн салбар, Эрүүл мэндийн яам тодорхой тэмцэнэ. Энэ тэмцэх хүрээнд та бүхэн Их Хурлын гишүүд үнэхээр тодорхой санаачлага гаргаж, тухайлбал бидний гол амин чухал хийе гэсэн гол асуудал бол эрүүл мэндийн салбарт эмч, эмнэлэгийн мэргэжилтний цалин урамшууллыг нэмэхгүйгээр бид тэд нарт тодорхой үүрэг даалгавар өгөхөд их хүнд байгаа юм. 


За аймгийн, сумын эмч дунджаар 60 мянган төгрөгийн цалин авч байна. Аймгийн болон дүүргийн эмч бол 100, 110 мянган төгрөгийн цалин гэх мэтчилэн өдөр шөнөгүй 24 цагаар одоо тангарагатай ажиллаж байгаа эмч нар маань цалин маш бага авч, хүнд нөхцөлд их ачаалалтай ажиллаж байгаа нь үнэн юм аа. Энэнийг дэмжиж та бүхэн ажиллана байх гэж найдаж байна. 


Гол нь мэс заслалын жишээ хэллээ. Мэс заслын эмч нарт төлбөр үзүүлж болохгүй юм уу гэж. Өнгөрсөн оны 2006 оны эрүүл мэндийн багц хууль, Иргэний эрүүл мэндийн даатгалын хуулинд өөрчлөлт оруулсан. Энэ дагуу нэмэлт үйлчилгээ гэсэн нэмэлт заалт нэмсэн байгаа юм. Энэ юу вэ гэхээр бид Иргэний эрүүл мэндийн даатгалыг хэрэгжүүлэх, боловсронгуй болгох явцад, цаашилбал зах зээлийн нөхцөлд эрүүл мэндийн зарим үйлчилгээг төлбөртэй болгохгүйгээс өөр арга зам байхгүй байна. Энэ шатанд шилжих анхны шилжилтийн юм, анхны алхам болсон энэ нэмэлт үйлчилгээг заасан байгаа. Энэ дагуу 2, 3 дугаар шатлалын эмнэлэгүүд маань, үйлчилгээний эмнэлэгүүд маань ажлын бус цагаар төлбөртэй үйлчилгээг явуулах ийм нэг гарц гарсан. Энэ дагуу зарим үйлчилгээ явагдаж байгаа. Гэхдээ бид хүнээ, хүндээ, иргэддээ жигд эрүүл мэндийн үйлчилгээг явуулахын тулд хуулиндаа, Эрүүл мэндийн даатгалын хуулинд, Эрүүл мэндийн багц хуулинд өөрчлөлт оруулах шаардлага байна. Энэнийг үндэслэж хуулинд өөрчлөлт оруулах асуудлыг судалж санал боловсруулж Их Хуралд өргөн барих гэж байгаа. 


Д.Лүндээжанцан: - За Ш.Сүхбаатар сайд. Индэрийн микрофон өгье. Ажлын хэсгийн микрофон. 


Ш.Сүхбаатар: - За асуултанд хариулъя. Тэгэхээр хил орчмын нутагт бас малчдын хариуцлагагүйгээс малчдын алдсан малыг манай хилийн хамгаалал, хилийн цэргийнхэн авч тодорхой хугацаанд хариулах, харах ийм асуудлууд гардаг. Тэгэхээр цаашид ер нь малчид өөрсдийнхөө хариуцлага, энэ чиглэл дээр малаа хариулах тал дээр хилчид нь хилээ манадаг энэ журмаар л явна гэдэг шаардлагыг тавьж ажиллаж байгаа. 


Д.Лүндээжанцан: - Агаарын бохирдлын саналыг юу болж байна. Өөрөө комиссын гишүүн бас. Ажлын хэсгийн микрофон өгөөрэй. Ажлын хэсгийн хамгийн хойд талын микрофон өгөөрэй. 


И.Эрдэнэбаатар: - Агаарын бохирдлын талаар ажлын хэсгийн бүрэлдэхүүнд ордогоо. Сая А.Бакей гишүүний Засгийн газраас орох ёстой санал бүх яамдуудаас санал аваад Хууль зүйн яаманд нэгтгэгдэж байна. Ирэх Засгийн газрын хуралдаанаар орох байх аа. 


Д.Лүндээжанцан: - Одоо намар болчихгээд байна шүү дээ. За А.Бакей гишүүн. 


А.Бакей: - Хил орчмын малын хулгайтай холбоотой асуудал бол малчид өөрсдөө малаа хамгаална гэдэг нь ойлгомжтой. Тэгэхдээ миний саяны Ногооннуур сумаар явж байхад бол яг миний явж байхад шүү дээ нэг малчны хашаан дотроос шөнө 6 адууг нь ерөөсөө хашаанаас нь аваад тэгээд хил давуулаад гарчихсан байгаа байхгүй юу. Тэгэхэд Хил хамгаалах газар юу ч хийхгүй байгаа. Харин тэрнийг зуучлаад гаргасан гэж байгаа байхгүй юу. Тэгэхээр ийм жишээ нь дээр та нар одоо ингээд малчид өөрсдөө хамгаална гээд байж болохгүй биз дээ. Асуулт асуухаар тодорхой хариулахгүй байна шүү дээ. 


Д.Лүндээжанцан: - Одоо ингээд шалгаж үзээд хариу өг. За одоо Б.Мөнхтуяа гишүүн асуултаа асууя. 


Б.Мөнхтуяа: - За баярлалаа. Тэгэхээр би хоёр асуулт асууя гэж бодож байна л даа. Өнөөдөр нийгэмд маш их бухимдал учраад байгаа асуудал бол энэ хадгаламж зээлийн хоршооны хохирогчид гэж ойлгож байгаа. Тэгээд энэ хохирогчид бол ихэнхи эмэгтэйчүүд байх юм. Үс гэзгээ зулгаагаад, үсээ хусаад ингээд үнэхээр одоо нүд хальтирмаар үйлдлүүдийг хийж байна л даа. Тэгэхээр Засгийн газраас бол Хадгаламж зээлийн хоршооны хохирогчдын хохирлыг барагдуулах асуудал дээр нэг ажлын хэсэг гарсан байгаа. Тийм ээ. Энэ ажлын хэсэг дээр бол энэ хохирогчид их сэтгэл дундуур байх юм аа. Энэ ажлын хэсэгт ажиллаж байгаа нөхдүүд зарим нь одоо авлига авч зармынх нь хохирлыг барагдуулж байна. Зарим нь хадгаламж зээлийн хоршооноос битүүмжлэгдэх ёстой, битүүмжлэгдэж байгаа объектууд дээр үнийг нь бодит үнээс нь хамаагүй дээгүүр тогтоосон энэ тэр тохиолдол гарч байна гэж гомдол хэлээд байна. Тэгэхээр Хадгаламж зээлийн хоршооны хохирогчдын хохирлыг барагдуулахад Засгийн газар юу бодож төлөвлөж байна. 


За сураг сонсоход Хадгаламж банкнаас алдагдчихаад байгаа арван хэдэн тэрбум төгрөгөөс бас энэ хадгаламж зээлийн хоршоог байгуулсан нөхдүүд, тэнд одоо мөнгө байршуулж байсан гэсэн ийм мэдээллүүд сүүлийн үед дуулдаад байна. Тэгэхээр хохирлыг яаж барагдуулах гэж байна. Нэгдүгээрт. Хоёрдугаарт, Хадгаламж банкны тэр арван хэдэн тэрбум төгрөгийг яах гэж байна вэ? Энэ дээр Засгийн газар ямар байр суурьтай байгаа юм бэ гэсэн нэг асуулт байна. 


Хоёрт нь болохоор энэ Хэнтий аймгийн Галшир сум, Төв аймгийн Баянжаргалан сум гэх мэт газрууд бол энэ малын цэцэг өвчин гараад байна л даа. Гэтэл энэ өвөл, хавар энэ сумдуудад очиж энэ өвний эсрэг вакцин хэрэглэсэн гэж байгаа. Гэтэл тэр вакцин хийлгэсэн хот айлын малд энэ өвчин гараад байсан. За энэ асуудлаар хэвлэл мэдээллийнхэн явж сурвалжлахад хугацаа нь хэтэрсэн энэ вакциныг хэрэглэсэн байна гэж. Би зүгээр телевизээр харж байсан. Энэ эм бэлдмэлийг бэлтгэдэг газрын хариуцлагатай хүмүүс нь хугацаа нь хэтэрсэн ийм вакцин хэрэглэснээ хүлээн зөвшөөрч байсан. Тэгэхээр энэ асуудал дээр Засгийн газар энэ хугацаа нь хэтэрсэн вакциныг хэрэглэчихсэн тэр нөхдүүдтэйгээ ямар хариуцлага тооцож байгаа юм. Тэр мал нь өвчинд нэрвэгдээд байгаа иргэдийн хохирлыг яаж барагдуулах гэж байгаа юм. Энэ тал дээр нэг байр сууриа илэрхийлэхгүй юу Ерөнхий сайд аа. 


Д.Лүндээжанцан: - За Ерөнхий сайд хариулах уу? 


М.Энхболд: - За тэгэхээр хадгаламж зээлийн хоршоодтой холбогдсон асуудлаар та бүхэн мэдэж байгаа. Засгийн газар нэлээд анхаарал тавьж ажиллаж энэ асуудал, хэрэг явдал үүссэнээс өгсүүлээд 8 хүнтэй мөрдөн байцаах хэлтсийг нь 80 хүнтэй болгож өргөтгөж зохион байгуулж, аль болохоор богино хугацаанд энэ хэргийг мөрдөж, байцааж шийдвэр юмнуудыг гаргах тал дээр анхаарал тавьж ажиллаж байна. 


Өнөөдрийн байдлаар бүх шүүхийн шатны одоо давж заалдах шатанд дууссан 2 хадгаламж зээлийн хоршооны хэрэг бол ингээд шүүхийн шийдвэр биелүүлэх газар дээр очсон байна. Шүүхийн шийдвэр биелүүлэх газрын одоо тэр дотор бас энэ өр шир барагдуулах энэ чиглэлээр нь тусгай бас хүмүүсийг томилж тусад нь албан контор гаргаж, хадгаламж зээлийн хоршооны өрийг барагдуулах ийм арга хэмжээг одоо зохион байгуулж байна. Шүүхийн шийдвэр гарч, шүүхийн шийдвэрийн дагуу асуудлыг шийдвэрлэх ёстой гэж бид ингэж үзэж байгаа. Тэгэхдээ битүүмжилсэн хөрөнгийн хэмжээ, иргэдэд олгочихоод эргэж орж ирээгүй байгаа зээлийн хэмжээ нийтдээ 56, 57 орчим тэрбум төгрөг байж байгаа. Энэ дээр тэр хөрөнгө мөнгөний үнэлгээний хувьд бол хоршоо талаасаа, мөн үнэлгээний комисс талаасаа хоёр талаасаа ярилцаж зөвшилцөж байж үнэлгээ хийгдсэн учраас бүр асар их хэмжээгээр доошоо болох нь юу бол гэж бодож байгаа. Тэгэхдээ зах зээлийн өнөөгийн үнэ ханштай холбогдоод дээш доошоо ямар нэг хэмжээгээр хөдлөх асуудал байхыг үгүйсгэхгүй юм аа. 


За ер нь бол нэлээн зохион байгуулалтанд орж эрх ашгаа хамгаалах ийм бүлэг хэсгүүд байгуулагдсан байгаа. Хууль зүй, дотоод хэргийн сайд бол энэ хүмүүстэй байнга уулзаж байгаа. Ажлын хэсгийн дүн, явц байдлын талаар 2 долоо хоног тутам Засгийн газар сонсож байгаа. Тэгээд бид бол шүүхийн шийдвэрийн хүрээнд л ажлыг зохион байгуулж, аль болохоор шуурхай барагдуулах энэ чиглэлээр ажиллах ёстой ингэж үзэж байна. 


Бидэнд байгаа мэдээллээр бол хадгаламж зээлийн хоршоо, Хадгаламж банкны хооронд ямар нэгэн хөрөнгө мөнгө наашаа цаашаа шилжүүлж, гуйвуулсан зүйл, ийм мэдээлэл байхгүй байна. Зүгээр Хадгаламж банкны хувьд бол өнөөдөр бидэнд бол нэг айхтар тодорхой мэдээлэл алга. Хэвлэл мэдээллийн түвшинд байна. Цагдаагийн байгууллага хэрэг үүсгэж, одоо мөрдөн байцаах шатанд шалгаж байгаа. Энэ бол тухайн байгууллагад ажиллаж байсан нэг хувь хүний хариуцлагатай холбогдолтой асуудал гэж бид ингэж ойлгож байгаа. Тэгэхдээ ер нь бол хэргийн шалгах, байцаах юм нь бол нэлээн түргэн богино хугацаанд хийгдэх ёстой байх аа гэж бодож байгаа. 


За Хадгаламж банкны өөрийнх нь үйл ажиллагааг хэвийн явуулах талаар бас Засгийн газар, Төрийн өмчийн хороо, Монголбанк холбогдох шугамаар тодорхой анхаарал хяналтандаа байлгаж ярилцаж байгаа, анхаарал тавьж байгаа ийм зүйлүүд бий. Банкийг дампууруулахгүй байх талаас нь иргэдэд бас зөв зүйтэй ойлголт өгөх талаас нь анхаарч ажиллаж байгаа зүйл байна. 


За тэр цэцэг өвчний вакцин хугацаа, өнгөрсөн вакцин хийсэн, вакциндуулсан мал өвдсөн тухай асуудлаар С.Отгонбаяр сайд Б.Мөнхтуяа гишүүнд хариулт өгчих үү? 


Д.Лүндээжанцан: - За С.Отгонбаяр сайд. 


С.Отгонбаяр: - Тийм асуудал гарсан. Жаахан хугацаа хэтэрсэн вакцинаар тарилга хийгээд, тэгээд вакцинжуулсан малаас үйлчилгээ үзүүлээгүй учраас цаад талдаа дамжиж халдсан ийм асуудал гарсан байгаа. Тэрнийг цаг хугацаанд арга хэмжээ авсан. За баярлалаа. 


Б.Мөнхтуяа: - Хариуцлагын асуудал. 


С.Отгонбаяр: - Хариуцлагыг нь одоо би бас Улсын мал эмнэлэгийн газар гэж байгаа. Тэгээд энэ яг энэ ажлыг хариуцдаг Хөдөө аж ахуйн яам эн тэртэй, сайдтай ярилцсан зүйлүүд байж байгаа. Хариуцлагын асуудлыг үнэндээ бас тэр нөгөө хугацаа нь хэтэрсэн вакциныг тарьсан хүмүүсүүд дээр тодорхой арга хэмжээ авна гэсэн ийм байр суурь дээр сайдтай ярилцсан байж байгаа. Яг вакцинжуулах ажиллагаа бол Улсын мал эмнэлэгийн газартай шууд холбоотой асуудал л даа. 


Д.Лүндээжанцан: - За Б.Батбаатар гишүүн асуултаа асууя. За одоо ингээд 1 цаг 30 минутын…, хугацаа ийм байна шүү дээ. 


Б.Батбаатар: - Бид нар Гандангийн дэнж гэж ярьдаг. Гандагийн дэнж гэж ярьдаг Баянгол дүүргийн 16 дугаар хорооны газар нутагт оршин амьдарч байгаа иргэдийн асуудал дээр бас анхаарал тавьмаар байна. Ер нь бол шинээр гэр бүл болсон ч бай. Гадна дотноос ирсэн ч бай бүх хүмүүс Ганданд очдог. Тэр битгий хэл шинийн 1-нд Ерөнхийлөгч, Их Хурлын дарга, Ерөнхий сайд та өөрөө Гандангаар орж золголт хийж, мөргөл үйлддэг. Тэгэхээр тэр газар маань ямархуу дүр царайтай байна вэ? Өнөөдөр тэр газар дээр тийм өнгө гэгээтэй юм алга. Тэрийг нэг аятайхан үзэмжтэй болгох энэ асуудлыг 800 жилийн ойн хүрээнд хийх хэрэгтэй гэдэг утгаар хэлж байсан. Хүлээж аваагүй. Хийгдээгүй үлдсэн. Нэг тийм асуудал байна. Нөгөө талаасаа бас нэг цөөхөн хэдэн айл нь газар өмчлөлөө аваагүй үлдчихсэн юм байна. Тэрийг нь шийдэх ямар арга байна вэ? 


Мөн Гандангийн дэнж 16 дугаар хороонд амьдарч байгаа хүмүүс уулзалт хийхээр нэг зүйл асуудаг. Бид нар ингээд өөрийнхөө өмчийн газар дээр байшин барилга бариад, өөрсдийнхөө ахуй энэ гэр энэ тэрээ солиод барилга, байгууламжтай болоод тэрийгээ орон сууцжуулаад ингээд явмаар байна. Тэгэхээр энэ газар оруулна гээд байх юм. Яах юм бэ гээд. Тэд нарт нэг л хариулт өгч байгаа. Газар бол та бүхний өмч болсон учраас таны өмчинд хэн ч халдахгүй ээ. Тэгэхээр энэнийг бас лавлаж дахин дахин асуугаад байдаг учраас хэлж өгөөчээ гэж хэлмээр байна. 


За залуучуудад зориулсан газар алга. Залуучууд өнөөдөр цаг өнгөрөөх, чөлөөт цагийг өнгөрөөх тийм боломж нөхцөл алга. Ерөөсөө л байгаа газар нь хэдэн баар, цэнгээний газрууд байна. Ийм учраас залуучуудын төвийг Улаанбаатар хотод хэдэн газар барих хэрэгтэй байна гэдэг асуудлыг сонгогчид их тавьж байна лээ. Энэнийг бас анхаараад ирэх жилийн төсөв, төлөвлөгөөнд оруулаад барих тал дээр анхаарах байх аа гэж найдаж байна. 


Засгийн газар нэг тогтоол гаргасан байна лээ. Засгийн газраас 30 хувийг нь, орон нутгийн засаг захиргаанаас 40 хувийг нь, сууц өмчлөгчдийн хороо 30 хувийг нь гаргаж лифтээ засаа гэдэг тийм байдлаар л лифтний асуудлууд шийдэгдэж байгаа юм билээ. Тэгээд нөгөө хуулинд байж байдаг. Төр хувьчлагдсан нийтийн орон сууцанд нэг удаа бүрэн засвар хийж, их засварыг болно гэсэн хуулийн заалт нэг өгүүлбэр байж байгаа. Тэр хүрээндээ Улаанбаатар хотын энэ олон орон сууцнуудын дээвэр, лифтний асуудлыг цэгцэлж шийдэхгүй бол болохгүй болчихсон байна. Нийт ажиллаж байгаа лифтний 80.0 орчим хувь нь хэзээ ч унахад бэлэн тийм аюултай нөхцөл байдалд байгаа юм байна гэдгийг бас бусад газрууд судалж гаргаж ирсэн. Ийм болохоор энэ асуудлыг нэг мөр болгож шийдэхэд боломж байгаа юу гээд. 


За утааны асуудал яриад байгаа. Утаа ярьж байх явцад бид нар утаанаас төгс гарах ганц л арга байгаа шүү дээ. Орон сууцжуулах асуудал. Тэгэхээр орон сууцны газар олголтын ажил хэр явж байна вэ? Өнөөдөр Яармаг гээд ярьж байгаа. Бусад газар орон сууцны төлөвлөлт, газар олголтын ажлыг хэр хийж байна вэ гэдгийг асуумаар байна. 


Д.Лүндээжанцан: - За болсон уу? 


Б.Батбаатар: - Нэмэгдсэн өртгийн… Цаг чинь дуусаагүй байна шүү дээ. 


Д.Лүндээжанцан: - Цаг яахав ээ. Бусад хүмүүс чинь нийт цаг дуусчихаад, бусад гишүүд чинь бас асуумаар байна шүү дээ. Хугацаа нь дуусчихаад байна. Амиа бодож болохгүй шүү дээ. 


М.Энхсайхан: - Хуралдааны асуулгын ерөнхий хугацаа чинь дуусчихлаа шүү дээ. 


Б.Батбаатар: - Тэр цаг чинь тавин хэдэн секунд дутуу байна. Та яагаад юм яриад байгаа юм. Нэмэгдсэн өртгийн…, Засгийн газрын Шадар сайд нь Их Хурлын гишүүний асууж байгаа асуултыг хорьдог тухай ойлголт байхгүй. Дэгээр 5 минут асуулт асууна гэж байна. 5 минут нь дуусаагүй байна. 


Нэмэгдсэн өртгийн албан татвар 15 хувь байж байгаад 10 хувь болсон. Тэгэхээр нөгөө нэмэгдсэн өртгийн албан татварыг борлуулж байгаа бүтээгдэхүүн үйлчилгээн дээр нэмж авч байгаа. Энэ татвар ингээд буурчихсан байхад тэр хэмжээгээр юмны үнэ буураагүй асуудал байж байна. Энэнийг татварын байгууллага, манай Сангийн яам хэр анхаарал тавьж ажиллаж байна вэ гэдгийг асуумаар байна. 


Мөн Ардчилсан намын зөвлөлийн асуусан тэр асуултанд бас ерөнхийд нь хариулчихвал дээр болов уу гэж бодож байна. 


Д.Лүндээжанцан: - За манай гишүүд товчхон товчхон хариулъя. 


М.Энхболд: - Б.Батбаатар гишүүний асуултанд зүгээр Гандан орчмын хэсэгчилсэн ерөнхий төлөвлөгөө гэж байдаг. Энэ ерөнхий төлөвлөгөөний дагуу бол Гандангийн тохижилт соёлжилттой холбогдолтой асуудлыг тухайн байгууллага гол нь өөрөө хариуцаж хийх ёстой. Орон нутгийн захиргааны байгууллага, Засгийн газрын зүгээс шаардлагатай үед яахав дэмжлэг үзүүлэх асуудал байхыг үгүйсгэхгүй. Гол нь бол Гандан энэ чиглэлээрээ бол энэ хэсэгчилсэн ерөнхий төлөвлөгөөгөө хэрэгжүүлэх ажлыг зохион байгуулж хийх ёстой. Гандан орчмын иргэдийн газар өмчлөлийн асуудал дээр бол маш цөөхөн айл газар өмчлөл нь хийгдээгүй хоцорсон байгаа. Тэр цөөхөн айл бол яг Гандангийн шашны зан үйлтэй холбогдсон тийм одоо тодорхой горооны зам гэж нэрлэдэг. Тэр хүрээн дотор байгаа цөөхөн айлын газрын хувьчлалын асуудал бол шийдэгдээгүй. Хувьчлах боломжгүй гэдэг ийм шийдэл 2004 онд гарсан. За тэр орчимд байгаа, тэр горооны замаас гадагш байгаа айлуудын газар хувьчлалын асуудлыг хийхдээ бол 2004 онд одоогийн байгаагаасаа илүү өндөр байшин барихгүй. 2 давхараас илүү байшин барихгүй гэдэг ийм яриа хэлэлцэл, тохиролцож байж тэр газар өмчлөлийн асуудал нь бол шийдэгдсэн юм аа. Тэгэхдээ тэр бол тэр тохирсон тохиролцооныхоо хүрээнд байх ёстой гэж ингэж бодож байна. 


За залуучуудын соёлын байгууллагын тухай бас бид Улаанбаатар хотод ийм байгууллагуудыг байгуулах, үйл ажиллагааг нь идэвхжүүлэх чиглэлээр бодож байгаа зүйлүүд байна. Шинээр байгуулж байгаа орон сууцны хорооллуудад соёл, үйлчилгээний, залуучуудын, спортын ийм байгууллагуудыг бас хамтад нь хийж гүйцэтгүүлэх, энэ чиглэлээр одоо тодорхой арга хэмжээ авч байгаа ийм зүйлүүд бол байна. 


За тэгээд Улаанбаатар хотын хувьд бол та бүхэн бас мэдэж байгаа. Энэ жил бол шинэ битүү стадион барих ажил зохион байгуулагдаж эхэлж байна. 


За орон сууцны газар олголтын асуудал бол түрүүн хариулсан. За лифтийн тухай асуудлаар Ж.Наранцацралт сайд хариулчих. Ер нь бол… За Ж.Наранцацралт сайд тэрийг хариулчихдаа. Нэг удаа л засвар хийх ёстой. Орон нутаг болон улсын төсвийн хөрөнгөөр гэж байгаа. Аль аль талаасаа л хамжиж хийх ёстой ийм асуудал байгаа. За НӨАТ-ын талаар Н.Баяртсайхан сайд хариулт өгчихдөө. 


Д.Лүндээжанцан: - За Ж.Наранцацралт сайд эхлээд. 


Ж.Наранцацралт: - Улаанбаатар хотын шинэчлэх, засварлах лифтийн тоо их олон байгаа. Энэ онд 400-гаад сая төгрөг улсын төвлөрсөн төсвөөс лифтийг засварлан шинэчлэхээр төлөвлөсөн байгаа. 1 лифт засварлан тоноглож ашиглалтанд оруулахад ойролцоогоор 30 орчим сая төгрөг шаардлагатай байгаа. Одоогийн зардлаар. Тэгэхээр бид нар энэ 400 сая төгрөгөөр дөнгөж нэг 10 гаруйхан лифт засварлах ийм байдал үүсээд байгаа. 


Тийм учраас Засгийн газраас ямар шийдвэр гаргасан юм бэ гэхээр энэ улсын төсвийн 400 саяыг аль болохоор олон лифт засварлахын тулд лифт засварлах үнийн 40 хувийг нь Засгийн газар, 30 хувийг нь хотын төсөв, 30 хувийг нь оршин суугчдаас гаргая гэсэн ийм тогтоол гаргасан юм. Энэ болохоор аль болохоор хамрах хүрээг нь ихэсгэе гэсэн ийм бодлого байгаа юм. Тийм учраас бас нэгэнт хувьчлагдсан орон сууцанд баригдаж байгаа учраас 30 хувийг нь иргэд төлөх ийм хариуцлага иргэддээ үүрүүлэхгүй бол нийтийн эзэмшлийн тоног төхөөрөмж дэндүү хариуцлагагүй, энэ төрөөс хийгээд өгчихнө гэсэн ийм байдлаар хандаад байгаа юм. Энэнийг бас гишүүд ойлгож байгаа. 


Тийм учраас энэ жил бид нар яг ийм байдлаар хотынхонтойгоо, оршин суугч, сууц өмчлөгчдийн холбоотойгоо ярьж байгаа. 30 хувиа гаргаад ирчихсэн. Бүх лифтүүдийг бид нар боломжийнхоо энэ хүрээнд эхний ээлжинд засварлаж эхэлье. Өөрөөр хэлбэл яг ийм байдлаар хийчих юм бол бид нар бараг 90 орчим лифт засварлачих тийм боломж бий болно. Энэнийг бас хэлэхийг хүсч байна. 


Түрүүнд Ерөнхий сайдын асуултанд нэмж хариулж болох уу? Гандангийн асуудлаар. Энэ 3 удаа ерөнхий төлөвлөгөө хийсэн шүү дээ. Б.Батбаатар гишүүн ээ. Гандан дээр хотын захиргаа маш олон удаа хандсан юм. 3 дахь ерөнхий төлөвлөгөөг нь бид Гандангийн захиргаанд хүлээлгэж өгсөн. Яагаад хэрэгжихгүй байгаа юм бэ гэхээр яг үнэндээ саяны таны ярьдаг тэр хувьчлалын асуудалтай холбоотой юм. Улс төрийн шалтгаанаар хувьчлалуудыг хийчихсэн. Хувьчилсан хүмүүс энэ өөрчлөн байгуулалт дээр нэлээд их эсрэг байр суурьтай байдаг. Уг нь Гандан бол Монгол Улсын нийслэлийн онцгой газар нутаг гэдгээрээ эхлээд тэр төлөвлөлтийг нь хийгээд. Тэгээд тэнд яг тэр төлөвлөлтөд нь шаардлагатай, тэрэнд нь нийцсэн Монголын үндэсний хэв маягтай тийм орон сууцуудыг нь бариад, мөн одоо тэр шашны дурсгалт бүх л нөхцлүүдийг нь хийгээд ингээд 3 дахь ерөнхий төлөвлөгөөгөө хийсэн байгаа. Энэнийг хэрэгжүүлэхэд Гандан өөрөө, оршин суугчид нь өөрөө их санаачлагатай ажиллах юм бол энэ дээр одоо саяны хотын захиргаатай хийсэн гэр хорооллын өөрчлөн байгуулалт дээр бид Гандан оруулчихсан байж байгаа. Ингээд хийхэд хамгийн их хүндрэл учруулах асуудал бол тэр хувьчлагдсан газар шүү. Өөрсдөө. Бид иргэддээ санал тавъя. Иймэрхүү байдлаар ингээд өөрчилье. 


Д.Лүндээжанцан: - За Н.Баяртсайхан сайд. 


Н.Баяртсайхан: - За баярлалаа. УИХ, Засгийн газраас хамтарч 2006 онд татварын шинэчлэл хийсэн явдал бол үнэхээр чухал ач холбогдолтой. Эдийн засгийн реформ болсон гэдэг нь харагдаж эхэлж байна. Татварын хувь хэмжээ буурсан учраас улсын төсөвт орж ирэх орлого буурах байх гэсэн санаа зовинол надад байсан. Гэтэл эхний 2 сарын байдлаар 233 тэрбум төгрөгийн орлого орлоо. Үүнийг өнгөрсөн 2006 оны эхний 2 сард 145 тэрбум төгрөг орж байсантай харьцуулахад энэ бол 66.0 хувиар төсвийн орлого өсчихсөн байгаа. 


Улаанбаатар хотод Үйлдвэрчний соёлын төв ордонд мянган бизнес эрхлэгчдийг цуглуулж томоохон уулзалтыг хийсэн. Тэр уулзалтанд Үйлдвэр, худалдааны сайдын үүрэг гүйцэтгэгчийн хувьд очиж оролцлоо. Бизнес эрхэлж байгаа хүмүүсийн баярлаж талархаж ярьж байгаа нэг зүйл бол НӨАТ-ын хувь хэмжээ 5 пунктээр буурсныг үнэхээр дэмжиж сайшааж ярьж байна. Энэ бол бас эдийн засгийн амьдралд идэвхжил бий болох, бизнес эрхлэгчдийн урам сэргэх нэг ийм чухал хүчин зүйл болж байгаа нь харагдаж байгаа. 


За НӨАТ буурсан явдал мэдээж үнийн түвшингийн бууралт, өсөлтөд тодорхой нөлөөлөл үзүүлэх ёстой. Надад статистикийн 2007 оны эхний 2 сарын статистикийн мэдээлэл одоо ингээд байж байна. Эндээс харахад 2006 онд хэрэглээний үнийн индексийн өөрчлөлт эхний 2 сард 2.4 хувьтай байсан бол 2007 оны эхний 2 сарын байдлаар 1.9 хувь болж 0.5 пунктээр буусан байгаа. Ингэж буухад энэ НӨАТ-ын хувь хэмжээ буурсан явдал бол нөлөөлсөн байх аа гэж бодож байна. Ялангуяа бүтээгдэхүүний нэр төрлөөр нь аваад үзэх юм бол согтууруулах ундаа, хувцас, бараа, гутал, орон сууц, цахилгаан, түлш, холбооны хэрэгслэл, шуудангийн үйлчилгээ зэрэг энэ бүтээгдэхүүний нэр төрлөөр тодорхой бууралтууд гарсан байгаа юм.


Д.Лүндээжанцан: - За ийм байна. Дэгийн дагуу бол 1 цаг 30 минутын хугацаа дууссан. За манай Засгийн газрын гишүүд, бусад гишүүд дэгээ барихыг шаардаж байна. Одоогоор Ч.Содномцэрэн гишүүн, Р.Амаржаргал гишүүн, Д.Ганхуяг гишүүн, Ц.Баярсайхан гишүүн дөрөв асуулт асууж чадаагүй үлдсэн. Бичгээр асуултаа өгч болох уу? Эсвэл одоо нэг нэг минутын асуулт гэж байх уу? Эсвэл Засгийн газрын гишүүд. Ерөөсөө нэг нэгнийгээ хүндэтгээд яг гол асуух гэсэн юм аа. Нэлээн их асуулт гарчихлаа шүү дээ. 14 хоног тутам мэдээлэл явагдаж байна. Тийм учраас цөөнхийнхөн яагаад нийлүүлээд үгээ хэлдэг вэ гэхээр гол гол юм аа гаргадаг. Тэгээд бусад нь үг хэлэх эрхгүй байдаг. Ингээд ийм байгаа учраас хэрвээ энэ хугацаа бага байна. Хариулт их байна гэж үзвэл дэгийг өөрчлөх саналаа оруулаад ир. Ийм л байдлаар би дэгийн асуудал ярьж байна. За Ч.Содномцэрэн гишүүн. 


Ч.Содномцэрэн: - Өнгөрсөн намрын чуулганы нээлт дээр би Ерөнхий сайдаас нэг асуулт асууж байсан юм. Энэ Завхан Отгон сумын барилгын тендер зарлагдаад, гүйцэтгэгч нь шалгараад тэгээд мөнгөө аваад алга болчихсон. Энэ барилгыг хэзээ барих вэ гэсэн. Одоо хүнийг нь олж байгаад бариулна гэсэн. Одоо тэр хүнээ олсон уу? Сая намар очсон чинь нөгөө барилга нь байхгүй байна лээ. Отгон сумын иргэдтэй уулзалт хийхэд энэнийг асууж байсан. За би Ерөнхий сайдаас дахиж хаврын чуулган дээр асууж өгье гэсэн. Энэ дээр нэгдүгээр хариулт өгөөчээ. 


За хоёрдугаарт энэ малчид руу чиглэсэн арга хэмжээ ерөөсөө авагдахгүй байна гэж байна. Сая манай гишүүд энэ Б.Эрдэнэсүрэн гишүүн, Р.Буд гишүүн Хятад яваад ирсэн байна лээ. Хятад малчид тариаланчдаа бол татвараас чөлөөлсөн юм байна. Манайх 1 удаа оруулаад бүтээгүй ээ. Энэ дээр Засгийн газар ямар байр суурьтай байна вэ? Сураг сонсоход 2-хон тэрбум төгрөг байдаг юм байна. Энэнийг чөлөөлөөд малаа өсгөх, ноос ноолуурыг нь, мах сүүг нь нэмэгдүүлэх ийм бодлого барьж болохгүй юу? Манай гишүүд туршлага судлаад ирсэн байна. За өнгөрсөн жил тэтгэвэрийн зөрүүг арилгах мөнгийг бол хөрөнгийн эх үүсвэрийг УИХ баталж өгсөн. Сая орон нутагт яваад иргэдтэй уулзаж байхад бол энэ бол арилаагүй гэсэн шүүмжлэл маш их гарч байна. Сум болгон дээр гарч байна. Эхийг нь нэмээд багийг нь нэмээгүй. Ихийг нь их нэмсэн гэсэн. Ерөнхий сайдын уулзалт дээр ч бас гарч байсан. Энэнийг одоо арилгаачээ. Их Хурал хөрөнгийг нь шийдэж өгөөд байдаг. Засгийн газар хэрэгжүүлэхдээ ингэж ялгавартай шийдээд байж болж байна уу, үгүй юу. 


За өөр нэг зүйл бол гурилын үнэ буурахгүй байгаа талаар бол иргэд их шүүмжилж байна лээ. Өнгөрсөн жил бол татварын хуулинд өөрчлөлт оруулаад дотоодод үйлдвэрлэж байгаа гурлыг НӨАТ-аас чөлөөлсөн. Шийдвэр гаргаж өгсөн. Гэтэл энэнийг нь бол Татварын ерөнхий газар нэг журам гаргаад энэнийг хэрэгжүүлэхгүй байна гэсэн шүүмжлэл их яриад байгаа. За үүнээс болж яаж байна вэ гэхээр импортоор бол наполнение гээд дүүргэгч бодистой, за цайруулагч бодистой, стандартын бус гурил орж ирж байна гэсэн ийм шүүмжлэлийг мэргэжлийн улсууд их тавьж байгаа. Манай энэ хямдхан гурил гээд байгаа чинь бол жинхэнэ 100 хувийн гурил биш ээ. Тэр дүүргэгч бодистой, белизна гээд цайруулагч бодистой ийм гурилуудыг бид хүнсэндээ хэрэглэж байна. Ялангуяа энэ том гурилын үйлдвэрүүд энэнийг их авч хэрэглэж байна гэсэн шүүмжлэл мэргэжлийн хүмүүсээс их гарч байгаа. Энэнийг хаах үүднээс бид нар татварын ийм хуулийн өөрчлөлт оруулсан юм аа. Энэ хэрэгжихгүй байна гэж. 


Дараагийн дугаарт яагаан цэнхэр тасалбарыг их асууж байна. Энэнийг тараасан. Энэнийхээ ногдол ашгийг авмаар байна. Тэр хөрөнгийн биржтэй яриад энэ Засгийн газар энэнийг орон нутагт яаж хуваарилах вэ, тараах вэ. Энэ нэг ийм арга хэмжээг авч өгөөч гэсэн ийм хүсэлтийг их тавьж байна. Энэ дээр нэг хариулт өгөөчээ гэсэн ийм хэдэн асуудал байна даа. 


Д.Лүндээжанцан: - За Ерөнхий сайд хариулъя. Товчхон товчхон гол гол…

М.Энхболд: - Отгон сумын хүн эмнэлэгийн тэр Азийн хөгжлийн банкны хийгдэж байгаа ажлын талаар Д.Туяа сайд хариулах байх аа. Малчдын хувьд бол татварын талаар Засгийн газар судалгаа хийж байгаа. Татварын хөнгөлөлттэй холбогдсон асуудлаар ер нь ямархуу нөхцөл байдалтай байна вэ, ямар өөрчлөлтүүдийг хийж болохоор байна вэ гэдэг дээр сая хөдөө орон нутагт явсан ажлын үр дүнгээр судалгаа хийж байгаа. Таны хэлж байгаагаар 2 тэрбум төгрөгийн орлого орж байгаа юм билээ. Тэгээд энэ дээр судалж үзэж байна. 


Тэтгэвэрийн зөрүү арилгах арга хэмжээг ер нь газар болгон нэлээд их яригдаж байна. Энэ дээр Нийгмийн хамгааллын яамны нөхдүүд маань ч гэсэн байдлыг ер нь ойлгосон. Ер нь 12.9 тэрбум төгрөг зарцуулсан. Орон нутагт ч тэр, Улаанбаатар хотод ч тэр ингэж их яригдаж байгаа учраас Засгийн газар орон нутагт ажилласан тэр дүн ярьсан тогтоол дээрээ бол Нийгмийн хамгааллын яам энэ асуудлыг тусгайлан бүр нарийн судлаж Засгийн газарт ойрын үед танилцуулъя гээд чиглэл өгчихсөн байгаа. Эндээс танилцуулгын үеэр тодорхой шийдлүүдийн санаа оноо гарах байх аа гэж бодож байна. 


За ягаан цэнхэр тасалбарын талаар Н.Баяртсайхан сайд хариулъя. Тэр эмнэлэгийн байрны талаар Д.Туяа сайд хариулъя. 


Д.Лүндээжанцан: - Эхлээд Д.Туяа сайд эмнэлэгийн байр. Маш товч. Одоо ерөөсөө асуулт асуух гишүүд 2 минутаас хэтрүүлж болохгүй. 


Д.Туяа: - Азийн хөгжлийн банкны санхүүжилтээр Эрүүл мэндийн хөгжил-2 төслийн хүрээнд баригдах ёстой Отгон сумын хүн эмнэлэгийн барилгын тендерт нь ялсан хэрэгжүүлэгч компани мөнгийг шууд санхүүжилтийг нь аваад бариагүй ийм асуудал гарч энэ шүүхэд асуудал шийдэгдэж сая 4 сарын 3-нд энэ компани мөнгийг төлөхөөр болж ингэж шийдвэр нь гарсан. Одоо бид Азийн хөгжлийн банктай ярьж энэ олдсон хугацаанд дахин энэ барилгыг бариулах асуудлаар ярилцаж байна. За бид Завхан аймагт ажиллаад ирсэн. Түдэвтэй сумын барилгын асуудал бол шийдэгдсэн. Одоо 7 сарын 1-нд баригдаж дуусахаар ийм байгаа юм. 


Д.Лүндээжанцан: - За Н.Баяртсайхан сайд. 


Н.Баяртсайхан: - За баярлалаа. За тэр дотоодын гурилын НӨАТ-тай холбоотой асуудлыг судалж байгаад жич хариу өгье. Одоо надад ийм тийм гээд хэлчих зүйл байхгүй байна. Иргэдийн цэнхэр ягаан хөрөнгө оруулалтын хувьчлалын тасалбарын ногдол ашгийн тухайд бол Засгийн газар энд саад болж байсан зүйлийг арилгаж чадсан гэж үзэж байгаа. Иргэдийн тэр хувьчлалын тэр тасалбарт ногдох ногдол ашгийг хэд хэдэн дампуурсан арилжааны банкинд байршуулж байгаад алдаад тавиад туучихсан. Үүнтэй холбоотойгоор иргэд ногдол ашгаа авч чадахгүй байсан юм билээ. Тийм учраас Засгийн газар энэ өнгөрсөн 2006 онд нийтдээ 700 орчим сая төгрөгийг гаргаж тэр иргэдийн алдагдсан мөнгийг буцааж хөрөнгийн биржид олгосон. Хөрөнгийн бирж бол брокерийн пүүсүүдээр дамжуулаад энэ ногдол ашгийг хуваарилах ажиллагааг хийж байгаа юм билээ. Энэ талаар хөрөнгийн биржийн дарга Содхүү надад танилцуулсан байгаа. Ер нь манай иргэд өөрсдөө надад ийм хөрөнгө оруулалтын бичиг тасалбар байна гээд хараад хүлээгээд суух биш өөрсдөө идэвхтэй ажиллах, өөрийнхөө харилцдаг брокерын пүүс дээрээ очих, данс тооцоогоо нийлэх гэх мэтчилэн санаачлага гаргаж ажиллах явдал их чухал байгаа гэдгийг энэ дашрамд хэлмээр байна. 


Д.Лүндээжанцан: - За Р.Амаржаргал гишүүн асуултаа асууя. 


Р.Амаржаргал: - За баярлалаа. Би зүгээр хэлээд явчихъя. Та нар тэмдэглээд авчих тэгэх үү? Нэгдүгээрт нь, тэр агаарын бохирдолтой холбоотой асуудал тэртээ тэргүй зөндөө яригдаж байна. Энэтэй холбогдуулаад Байгаль орчны сайд ганц хоёр юм тэмдэглэж аваач. Энэ манай тэр 9 дүгээр хороон дээр нөгөө ХАС банкны санхүүжилтээр гэрийн зуух гээд нэг төсөл хэрэгжүүлээд явсан. Бүх зуухнуудаа хашаандаа гаргаад тавьчихаж, одоо. Хэрэглэж чадахгүй байна. Яагаад гэвэл нөгөө тэр чинь дээд талаа халаагаад доогуур нь ердөө халааж өгдөггүй. Хоёрдугаарт нь, тэр түлшнийх нь байрлуулдаг технологи гэдэг нь их нарийн байдаг юм байна. Манай ард иргэд маань тэрийг нь ердөө хийж чаддаггүй юм байна. Шөнө 3, 4 цагт босч нөгөөдөхийг нь эргүүлж аваад дахиад нэг шинийг тавиад элдэв янзын юм болдог. Тэрийгээ ердөө хийж чаддаггүй. Тэгээд дээрээс нь нөгөө шахмал түлш нь яаж шахсан байдаг юм. Жаахан бариад авахаар бутраад уначихдаг. Тэгээд дээрээс нь дизель үнэртээд ердөө хачин юм болдог гэнэ. Тэгээд тэр төсөл ердөө явахгүй байна. Тэр зүгээр худлаа төсөл гээд нэг хэсэг мөнгө л хоорондоо зараад байх шиг байна. Тийм учраас энэнийгээ анхаараачээ гэж нэг хэлэх гэсэн юм. 


Дараа нь би Д.Туяа сайдад хандаж ганц хоёр зүйл хэлэх гээд байгаа юм. Манай тэр 20 дугаар хорооны нутаг дэвсгэр дээр нэг ТЭЦ-ийн ард талд 37 дугаар байр гэж нэг байдаг юм. Одоо М.Энхболд сайд аягүй сайн мэдэж байгаа. Сүрьеэгийн үүр. Тэнд ердөө битүү сүрьеэ. Тэгээд тэнд ердөө хүн амьтанд бичиг баримт ч байдаггүй юм. Тэгээд тэр гэр гэгээ ч байхгүй. Халуун хүйтэн ус ч байхгүй. Жорлон ч байхгүй. Тэгээд нэг тийм хуучин тийм байран дотор аймшигтай юм байдаг юм. 20 дугаар хороо. Тэрийг нэг анхаараад мэргэжлийн эмч явуулаад яадаг юм нэг үзүүлж харуулж өгөөчээ гэж хэлэх гэсэн юм. 


Яг энэтэй холбоотойгоор Нийслэлийн Засаг дарга тэмдэглэж авмаар байна. Д.Туяа сайд ч гэсэн яадаг юм уу, яадаг юм. Энэ хороон Засаг дарга нар хороон Засаг даргын дэргэд байгаа нийгмийн ажилтан гээд нэг нөхдүүд байгаа шүү дээ. Дээрээс нь энэ өрхийн эмнэлэгүүд гэж байгаа. Энэ хүмүүс хууль тогтоомжоо мэдэхгүй байна. УИХ-аас гаргаж байгаа хууль тогтоомж, Засгийн газраас баталж байгаа тогтоомжуудаа мэдэхгүй учраас ард иргэддээ ямар үйлчилгээ авч болох юм бэ гэж… 


Д.Лүндээжанцан: - За Д.Ганхуяг гишүүн. За Р.Амаржаргал гишүүний юуг өгөөрэй. 


Р.Амаржаргал: - Тэгээд үнэхээр болохгүй байгаа юм. Одоо жишээ нь Засгийн газраас баталсан тогтоол юмыг оруулах юм бол Монгол Улсын иргэн хүн жилд бараг 400-гаад мянган төгрөгийн эмчилгээ үзэх бололцоо байгаа байхгүй юу. Тэрийгээ мэдэж байгаа хүн огт алга. Тэгээд л нэг юм шаардаад байдаг, шахаад байдаг. Тэрийг бас анхаарч, тэр хууль тогтоомжуудаа мэддэг болоход нь анхаараачээ гэх гэсэн юм. 


Дараа нь энэ Нийслэлийн Засаг дарга анхаарна биз. Ш.Сүхбаатар дэд сайд бас анхаарна биз. Энэ 20 дугаар хорооны 19 дүгээр сургууль гэж байдаг юм. Тэр сургуулийн ард талд замын хязгаарлагч тавиад өгөөч гэж мөн ч их гуйж байгаа даа. Одоо би энэ 2004 оноос хойш гуйгаад байгаа юм. Дандаа нөгөө хүүхдүүд тэрүүгээр нь гардаг. Сая хичээл тараад дандаа хүүхдүүд аваарт ордог. Тэгээд сая харин Замын цагдаагийн газраас бичиг ирсэн байна лээ. Тэр бичиг нь болохоор бид одоо Хотын захиргаанд хүсэлтээ тавьчихаад байна. Хотын захиргаа л энэнийг мэддэг юм шүү дээ гэсэн тийм л бичиг байна лээ. Та нар руу явуулсан байх. Энэнийг үнэхээр нэг анхаараад өгөөрэй гэж гуйх гэсэн юм. 


Дараа нь вагон депогийн ажилчдын байр гэж байдаг. Ц.Батбаяр дарга аа, тэр 20 дугаар хороон дээр. Тэр нь 3, 4 дүгээр хорооллын нэг зах байна шүү дээ. Зах дундуур явж хүмүүс гэр рүүгээ ордог байхгүй юу. Тэгэхээр зах руу орохоор нь мөнгө авдаг. Гэртээ харих гэж байгаа хүн шүү дээ. Захаас гарах гэхээр нь мөнгө авдаг. Тэгээд тэрийг нь хэрэлдэж байгаад нэг жаахан зохицуулчихсан чинь нөгөө хажуу талаар нь ус асгачихсан. Тэгээд шөнө, ялангуяа өвлийн цагаар хүн явахаар хүүхдийг нь нохой барьж идчихгээд ердөө бүр аягүй хэцүү байдаг юм. 


Тэгээд нэг 32 дугаар автобус байгаа шүү дээ. Чиглэл гэж. Тэрийг нэг 2 буудал л урагш нь явуулчих хэрэгтэй байгаа юм. Та одоо энэ Ерөнхий сайдын дэргэд хэлж байна. Эрх биш нэг ажил явах болов уу гэж бодож байна. Би зүгээр энэнийг хэлээд байгаа юм шүү. 


Би тэр бусад юмнуудыг ярихаа болъё. Жишээ нь одоо Д.Лүндээ дарга аа, би тэрийг нь давхцуулахгүй байна. Тэр Айвенхоу Майнзтай холбоотой асуудал энэ тэр гээд тэгэхэд бол ард иргэд ярьж байна лээ. Ямар ч мундаг мэдээлэлтэй байдаг юм. Биднээс илүү мэдээлэлтэй. Нарийн ширийн юмыг нь мэдчихсэн. Энэнийг байгуулж болохгүй шүү гээд. Норовсамбуу гуайг хүртэл одоо өрөөндөө тасралтгүй архи уугаад суудаг гээд л ердөө уулзалт юм нь дээр ердөө алж байгаа байхгүй юу. Би зүгээр тэр урьд гишүүдийн ярьчихсан юмыг нь ярихаа болиод тодорхой тодорхой юмнууд яриад байна. 


Бас нэг асуудал байна. Өндөр насны хүмүүсийн унааны үнэмлэх гэж нэг юм байгаа. Тийм үү. Тэрийг жил болгон солиод байх ямар шаардлага байдаг юм бэ? Өндөр настан гээд нэг л удаа үнэмлэх өгчихсөн бол тэр чинь одоо залуу нас руугаа буцаж эргэж явахгүй шүү дээ. Улам л өндөр болоод байна гэж би ойлгоод байгаа шүү дээ. Тэгээд ч тэр болгоныг солих гээд 800 төгрөг авдаг гэнэ. Нөгөө хөгшчүүл нь тэрүүнд нь бас их эмзэглээд байх юм. Иймэрхүү хэдэн асуудал байна. За шийдээрэй. За тэр хадгаламж зээлийн хоршоо тэр бусдыг нь ярихаа болъё. 


Д.Лүндээжанцан: - За санал юм байна. За Д.Ганхуяг гишүүн. 2 минут шүү дээ. Тэгээд дахиж ярина гээд байх юм. 


Д.Ганхуяг: - Гишүүдэд ялгавартай хандаж болохгүй байх аа. За баярлалаа. Хамгийн гол нь ярих гээд хэлэх гээд байгаа нь. Ярих дуртайдаа биш ээ. Бид бас УИХ-ын чуулган завсарлаад ирлээ. Тийм учраас Засгийн газартайгаа хамтарч ажиллах зорилтын үүднээс энэ удаад бас нэг сайн мэдээлэл хийгээд орхичих нь бидний хамтын ажиллагаанд хэрэгтэй байх аа гэж бодож байна. Тэгээд зүгээр судалгаа хийж үзэхээр хэдэн тулгамдсан асуудлууд байна. Одоо нэгдүгээрт бол энэ ажлын байрны асуудал, за хүнд суртал, төрийн үйл ажиллагааны ил тод байдал, газар олголт, архидалт гээд ингээд явчих юм. 


Тэгээд би нэгэнт асуулт биш өөрөөр хэлбэл саналаа хэлэх учраас нэг хэдэн зүйлийг хэлэх гэсэн юм. Энэ ажлын байрны асуудал дээр 45 нас буюу түүнээс дээш хүмүүс ерөөсөө ажил олдохгүй хэцүү байна гэдэг ийм асуудал тавих юм аа. Энэ дээр одоо яаж шийдэх ёстой юм бэ? Ер нь бол УИХ-ын гишүүд ч гэсэн, Засгийн газар ч гэсэн ажлын байр бий болгоно гэж яриад байдаг. Яг бодит тохиолдолд бол бид ажлын байр бий болгох нөхцлийг л бүрдүүлэх болохоос биш бий болгоно гэдэг нь бол угаасаа жаахан буруу юм шиг байгаа юм. Одоо хүмүүсийн хийсэн юмыг өөрөөр хэлбэл бизнесийн салбарынхны хийж байгаа юмыг хийсэн гэж яриад байна уу гэж хүмүүс ингээд буруу ойлгоод ингээд янз янз болоод. Нөгөө бэлэнчлэх сэтгэлгээ яваад байгаа байхгүй юу. Одоо жишээлбэл Засгийн газар бий болгоод байх юм байна гээд. Энэ дээр бас жаахан ойлголцлыг шинэлэг болгох шаардлагатай байна. 


Одоо ажлын байр нэмэгдүүлэх жил гэж байгаа. Тэгээд энэ ажлын байр ер нь бол аль зэрэг урт настай ажлын байр байх юм. Одоо нийт нэмэгдэх ажлын байрнаас хэдэн хувь нь байнгын ажлын байр болох нь вэ? Энэ асуудлыг шийдвэрлэхэд анхаарч ажиллаачээ гэж. За хоёрт нь энэ юмны үнийн өсөлтийн асуудал. 


Д.Лүндээжанцан: - За дууссан уу? Дээр байна шүү дээ за энэ хэдээр яриулах уу, үгүй юу гээд 2 минут гээд хэлчихсэнээс болоод ингээд яасан. За одоо 1 минутынх нь хугацааг өгчих. 3 минутынх нь хугацааг өгчихсөн юм. 


Д.Ганхуяг: - Ямар хэцүү юм бэ. Тэгээд хоёрдугаар асуудал нь үнийн өсөлт, юмны үнийн өсөлт. Тэгээд энэ дотроо өргөн хэрэглээний бараа, мах, элсэн чихрийн асуудлыг их ярьж байна. Бид бас нэг аливаа шийдвэр гаргахдаа өмнөх жилийн үр дүнг бас их харгалзаж байж шийдвэр гаргамаар байгаа юм. Энэ махны үнийг зохицуулдаг гээд. Өөрөөр хэлбэл төрөөс үнийн хөнгөлөлтийн татаас өгч байгаа. Гэтэл яг үнэн хэрэгтээ өнөөдрийн энэний эрх зүйн орчин боловсронгуй бус байгаа юм. Яаж байна вэ гэхээр том том үйлдвэрүүдэд нэмүү өртгийн албан татвараас чөлөөлдөг. Гэтэл Уланбаатар хотын зах зээлд нийлүүлэгдэж байгаа махны 80 орчим хувь нь өөрөөр хэлбэл хээрийн аргаар аж аж ахуйн аргаар нийлүүлэгдсэн мах байдаг. Энэ нь ерөөсөө чөлөөлөгддөггүй. Тэгээд бодит тохиолдолд жил болгон одоо 2000, 2100 төгрөг л гэдэг. Гэтэл бол бодит тохиолдолд аль хэдийн 3000 хүрчихсэн л яваа. Зүгээр одоо энэ төрийн ордноос хамгийн ойрхон дэлгүүрт, мах зардаг дэлгүүрт ороод очиход л ийм байгаа. Тэгэхээр ийм…

Д.Лүндээжанцан: - За санал тийм үү. Ер нь бол саналууд гэж ойлголоо. За Ц.Баярсайхан гишүүн. 


Ц.Баярсайхан: - Нэг бол дэгээ барьдаг байх хэрэгтэй. Барихгүй бол бас дэгээ барьдаг байх хэрэгтэй шүү дээ. Барихгүй нөхцөлд 5 минут байх хэрэгтэй. 


Би гуравхан зүйл байна. Яривал олон юм байгаа. Нэгдүгээрт нь, түрүүн яриад байгаа тэр нарны гэрлийн тендер бол бүтэхгүй болсон тухай сая Солонгост байгаа манай Элчин сайдын яамны Элчин сайд бидэнд хэлсэн. Гэрч нь одоо Д.Лүндээ дарга өөрөө байгаа. Бид хоёр хамт сонссон. Шалгаруулсан тэр Солонгосын компанийнх нь нэг компани нь болохоор зэрэг гоо сайхны бүтээгдэхүүн үйлдвэрлэдэг компани, нөгөөдөх нь бол нарны энерги, сэргээгдэх эрчим хүчний судалгаа хийдэг ийм хүрээлэн маягийн юм. Гурав дахь нь Америкт амьдардаг солонгос иргэн гэж. Ингээд нийлээд нэг юм болоод л манай тендерийг авсан байна. Тэгээд энэ бол бүтэхгүй болсон гэдэг талаас нь Солонгосын албаны хүмүүс, яамнаас очсон ажлын хэсгийнхэнтэй хүмүүс ажилласан байна лээ шүү. Тийм учраас одоо цаг алдахгүй малдыг дахин дахин хүлээлгэхгүйн тулд ямар арга хэмжээ авах байдаг юм. Энэнийгээ хийхгүй бол болохгүй ийм байдалд хүрчихэж. Дахиад бас нарны энерги дээр тендер зарлах байгаа. Тийм учраас анхаарахгүй бол үнэхээр хүндрэлтэй юм болж байна. Энэнийг одоо хэн нэгнийг буруутгах гэсэнгүй. Бодит мэдээллийг сонссондоо хэлж байна. 


За хоёрт нь бол би Ерөнхий сайд, Сангийн сайд, Сангийн яамны Төрийн нарийн бичгийн дарга, Түлш, эрчим хүчний сайд, Төрийн нарийн бичгийн дарга нарт удаа дараа бичиг өгч байгаа. Түлш, эрчим хүчний сайд хариу өгсөн. Бас ганц нэг уулзсан. Төрийн нарийн бичгийн даргатай нь 2 уулзлаа. Энэ Өмнөговь аймгийн Булган сумын эрчим хүчний шугамын асуудал. Одоо гүйцэтгэгч нь үндсэндээ хуваарьт ажлаа хийхгүйгээр жил гаруй болчихсон. Одоо тэнд Булган сумынхан эрчим хүч хүлээгээд сууж байдаг. Шийдвэрлэчихвэл шийдвэрлэх вариантууд байна. Тэгэхээр нэг бол албан бичигт хариу өгөөч. Бас нэг хэлэх ярих үгээ…

Д.Лүндээжанцан: - Ц.Баярсайхан гишүүний 1 минут…

Ц.Баярсайхан: - Тэгээд энэ асуудлыг шийдэхэд тэр шугамын үнэ өссөн гээд байгаа нэг гучин хэдэн сая төгрөгийг нь одоо шийдээд өгчихөөчээ гэж Ерөнхий сайдаас хүсэх гэж байна. Тэгэх юм бол нэг ч гэсэн шугам бас, сум бас төвийн эрчим хүчинд холбогдох ийм бололцоотой болж байна. 


За гурав дахь нь бол Өмнөговь аймгийн Булган. Гурав дахь нь бол энэ газрын тухай хуулийн дагуу сум, орон нутагт нөгөө газар олгохдоо дандаа дуудлага худалдаагаар явчихдаг болжээ. Энэ нь мэдээж нөгөө газрын янз бүрийн наймаа гээд өмнө нь хийж байсан зүйлээсээ арай болих гэж нэг ийм дуудлага худалдаа явуулсан юм байна. Гэтэл суман дээр нэг дэлгүүр, үйлчилгээний цэг нээе гэхээр зэрэг нөгөө газрыг нь 5, 10 саяар үнэлээд заавал дуудлага худалдаанд ор гэдэг. Гэтэл өөрсдөд нь бий болсон хуримтлал нь нэг 5, 10 төгрөг. Энэнээсээ болж бас их хүндрэлд орж байна. 


Дээр нь уурхай ашиглах гэж байгаа газар нөгөө ашиглалтынхаа байрыг барих гэхээр зэрэг 70 сая төгрөгөөр дуудаж байна тухайлбал. Тэгээд заавал одоо 2 оролцогч байх ёстой гээд одоо нэг оролцогч нь олддоггүй. Тэр чинь нэг хүн нэг уурхай хотхон байгуулна шүү дээ. 


Д.Лүндээжанцан: - За Ц.Баярсайхан гишүүн. 


Ц.Баярсайхан: - Байна уу? Түрүүн тэр малчдын татварын асуудлаар ярилаа л даа. Бид бас хуулийн төсөл санаачлаад явж байгаа. Яагаад гэхээр малчдад улсын төсөвт төвлөрүүлдэг нь бага ч гэсэн үндсэндээ тооцогдохгүй хэмжээний асар их хэмжээний орлогыг оруулж энэ төрийн ачааллын ихэнхи хэсгийг үүрч явдаг. Тийм учраас энэ байгаль, цаг уурын хүндрэлээс шалтгаалаад малын тоо толгой ч нэлээд буурчихсан байна. Ер нь бол малчдыг нэг тодорхой хугацаанд татвараас чөлөөлөлт хийвэл яасан юм бэ? Цаашид ер нь ямар татвартай байх гэдгээ энэ хугацаанд бодох нь зүйтэй болов уу гэж бодож байгаа юм. Тийм учраас хуулийн төсөл санаачилж байгаа. Засгийн газрыг одоо дэмжиж бидэнд саналаа өгөх болов уу гэж найдаж байна. Тэрийгээ бас хэлмээр байна. 


Д.Лүндээжанцан: - Саналууд байна даа. Б.Эрдэнэбат сайд тэр миний нөгөө гэрч боллоо гэдгийг хариулдаа. Б.Эрдэнэбат сайд. 


Б.Эрдэнэбат: - За тэр нарны зайн хувьд бол би сая хэлсэн. Манай холбогдох хүмүүс очоод газар дээр нь үйлдвэр бүх юмтай нь танилцаад ирсэн. Тодорхой санал ирсэн байгаа. Тэр саналыг нь бид одоо нэгтгээд ингээд одоо бас тэр юуг нь тодорхой материалуудыг нь одоо ингээд хүргүүлнэ. Тэгэхдээ яахав эцсийн шийд бол одоо өнөөдөр бид тийм ийм гэж тодорхой хэлэх юм өнөөдөр байхгүй. Тендер бол хуулийн дагуу явагдсан. За харин бид бол өнөөдөр чанартай сайн гүйцэтгэгчийг тодруулахын тулд хийж байгаа ажлыг нь газар дээр нь үзэхийн тулд өнөөдөр бас яамнаас бас ийм санаачлага гаргаж. Холбогдох Элчин сайдын яамны улсуудыг оролцуулж ингэж үзэж тодруулсан. Тэрийг бол одоо ингээд тодорхой материал юмнуудыг нь одоо ингээд хүргүүлнэ гэж бодож байгаа. 


За тэр Өмнөговь аймгийн Булган сумын юм бол 174 сая төгрөг хэрэгтэй. Тэгэхдээ энэ бол хөрөнгөө 100 хувь аваад хэрэглэчихсэн. Үнэндээ тэр бол Жигжид сайдын үеэс авахуулаад 3 сайд дамжсан гээд ингээд хэвлэл мэдээллээр яриад байгаа. За үнэндээ хугацаа их алдсан. 2005, 2006 оны 5 сарын 1-нд орох ёстой шугам байсан юм билээ. Тэгээд одоо энэ дээр холбогдох хууль хяналтын байгууллагад одоо өгөгдсөн. Ингээд одоо бас тодорхой шийдвэр юмнууд гараа явж байгаа. За яам бол мэдээж аль болохоор анхаарч, улсын хэмжээнд ганцхан ийм сум байгаа. Энэнийг бол аль болохоор богино хугацаанд холбож энэ сумыг цахилгаан эрчим хүчээр холбохын төлөө анхаарал тавьж байгаа гэдгийг одоо бас Ц.Баярсайхан гишүүн бас ойлгож байгаа байх гэж бодож байна. 


За тэр түрүүн бас хэлээд байна. Тэр 26-ны өдөр бүтэн сайны өдөр юм хийсэн. Тендер шалгаруулсан байна гэж. 26-ны өдөр 2007 оны 3 сарын 26 чинь нэг дэх өдөр шүү дээ. Тэгээд 2006 оны 3 сарын 26 гээд календариа буруу хараад байх шиг байх юм. Тийм учраас тэрийгээ бас нэг зөв харж яриачээ. 26 бол 1 дэх өдөр шүү. Тэр бол бүтэн сайн өдөр биш ээ. 


За тэр Эгийн голын асуудлаар түрүүн хэлсэн. Д.Одхүү гишүүн. Тэрийг нь би бас хариулчихъя. Тэр бол одоо сая бас зөвлөхийн тендер зарлагдчихсан байж байгаа. Олон улсын хэмжээнд. Ингээд баруун европын Швейцарийн компани тодорсон. Энэ бол одоо Монгол Улсын өмнөөс, захиалагчийн өмнөөс хяналт тавих ийм олон улсын хэмжээнд чанарын өндөр түвшинд хяналт тавих ийм компани шалгарсанд бол Яамны зүгээс сэтгэл өндөр байгаа. Тэгээд удахгүй одоо бас гүйцэтгэгчийн тендер зарлагдаж Эгийн голын станц ажил нь эхлэх байх. Мэдээж орон нутгаас бол гүйцэтгэгчийг аль болохоор өнөөдөр туслан гүйцэтгэгчийг бол авч ажиллуулах талд нь анхаарч ажиллана. 


Д.Лүндээжанцан: - За ингээд манай Их Хурлын өнөөдрийн хуралдаанд… Би бас нэг талархал илэрхийлье. Юу амжилт хүсээдэхье. Их Хурлын гишүүн Р.Буд, Ч.Улаан нарын урилгаар Сүхбаатар аймгийн бүх сумын багийн Засаг дарга нар Улаанбаатар хотод хүрэлцэн ирээд байгаа юм байна. За манай Чуулганы үйл ажиллагаатай танилцаж байна. За багийн хамгийн анхан шатны нэгж болсон багийн Засаг дарга та бүхэн бас иргэддээ үйлчлэх ажилдаа амжилт гаргаж, тарган тавтай хаваржиж, ажил үйлс чинь өөдрөг байхын ерөөлийг өргөн дэвшүүлье. 


За Д.Ганхуяг гишүүний ямар асуудал тодруулах ёстой билээ. 


Д.Ганхуяг: - Хоёрхон санал. Дараа нь тэр хүнд суртал, төрийн үйл ажиллгааны ил тод байдалтай холбоотой асуудал дээр нэг цэгийн үйлчилгээ гээд байгаа. Тэгэхдээ энэнийг чанаржуулах шаардлагатай байна. Зүгээр нэг цэгийн үйлчилгээ гээд нэг үйлчлүүлэгч очихоор 5 минут яриад суучихдаг ийм асуудал байгаа юм л даа. Энэнийг өөрөөр хэлбэл тухайн төрийн нэг үйлчилгээг, эсвэл газрын гэрчилгээ өгдөг бол нэг маягт бэлтгэж тавьчихаад бөглүүлж авчихаад явах юм бол хамаагүй хурдтай байх ийм шаардлага байна. 


Нөгөө талаас энэ хүнд сурталтай холбоотой асуудал дээр манай УИХ-ын гишүүдээс тэр төрийн мэдээллийн ил тод байдлын тухай хууль, өөрөөр хэлбэл мэдээллийн эрх чөлөөний тухай хууль өргөн баригдсан гэсэн. Энэ Засгийн газраар орсон уу? Энэ хуулийг яаралтай оруулчих шаардлагатай байна гэж. 


Дараа нь энэ газар олголттой холбоотой асуудал маш их маргаантай байна. 2008 онд энэ нөгөө өрхөд газар хувьчлах хугацаа дуусна. Тийм учраас энэ газар хувьчлалын асуудлыг эрчимтэй явуулмаар байна. Энэ ерөөсөө иргэдийг их бухимдуулж байна. Үндсэн хуулинд заасан нөгөө нэг бэлчээрийн, төрийн тусгайгаас бусад газар иргэд газар өмчилж авсан бол заавал буцааж өгөх шаардлагагүй гэдэг юмыг чинь бол зөрчиж байна. Газар дуудаж байгаа нь энэ гээд гэр хороололд очиж, өөрөөр хэлбэл замд ойрхон дэд бүтцэд ойрхон газрыг дуудаад тэрэн дээр нь бензин колонк юм уу, дэлгүүр барьдаг ийм юм болчихоод байна. Энэнийгээ одоо энэ хууль зөрчсөн асуудлыг би хотын удирдлагуудад хэлж байсан юм. Энэ хууль зөрчөөд байгаа юм аа хэзээ яах юм бэ. 


За энэ орон сууц хөтөлбөрийн хувьд бол уг нь зүгээр хоёр асуудалд л бид анхаарлаа төвлөрүүлж ирсэн. Орон сууц барих өртгийг хямдруулах, худалдан авах өртгийг хямдруулах гээд. Тэгээд ерөнхийдөө бол орон сууц хөтөлбөр гээд яг яригдаад хийгдэж байгаа юм бол 60 тэрбум төгрөгийн бонд Засгийн газраас гарсан. Тэрийгээ нэг янзлах гэж байх шиг байна. За нөгөөдөх нь бол бид нар ипотек, мооргэж гэж үг ярьсаар байгаад тэр нь Үндсэн хуулийн цэц нь ойлгохоо байгаад ингээд өнгөрсөн. Тийм учраас бид өөрөөр хэлбэл энэ тогтолцооныхоо асуудлыг шийдээд, эрх зүйн орчин нь боловсронгуй болгож өгөх асуудал бас яаралтай тавигдаж байна. 


За тендерийн асуудал бол угаасаа тендерийн хуульд өөрчлөлт оруулсан. Энэ бол том ухралт болсон. Энэ бол тодорхой асуудал. Өөрөөр хэлбэл ямар шалгуургүйгээр, шударга өрсөлдөөнгүйгээр, энэ аж ахуйн нэгжийг юугаар нь ялгаж өгөх юм. Ийм шийдвэр гарсан. Энд бол харамсаж байгаа. Эдийн засгийн байнгын хороон дээр бид эдийн засгийн тулгуур, зах зээлийн эдийн засгийн зарчмаасаа ухарч байна гэдэг асуудал яригдаж байсан. Энд нэг анхаарах юм за одоо төрийн худалдан авч байгаа тэр бүтээн байгуулалтын ажлын чанарыг анхаарах хэрэгтэй байна. Нөгөө талаас юу ч хийдэггүй, юм хийгээгүй, туршлагагүй компанид мөнгөө өгөөд алдаад, хадгаламж зээлийн хоршоо шиг болчихов оо. Энэ УИХ, тусгай УИХ-ын удирдлага анхааралтай хандахгүй бол энэ эргээд том асуудал болох тийм хандлага, тийм мэдээлэл ирж байна шүү гэж. За ингэж хэлэх байна. За баярлалаа. 


Д.Лүндээжанцан: - За өнөөдрийн УИХ-ын гишүүдээс асуулт асууж, үг хэлж дууслаа. Ерөнхий сайдын мэдээллийг чуулганы нэгдсэн хуралдаан дээр сонслоо. Өнөөдрийн нэгдсэн хуралдаанаар хэлэлцэх асуудал дууслаа. Хуралдаан хаасныг мэдэгдье. 


Хуралдаан 17  цаг 35 минутад  өндөрлөв.  


Соронзон хальснаас хянаж буулгасан: 

